
ՀԻՄՆԱՔԱՐԵՐ  

 
10.57192/18291864-2023.4-8 

 

Օտտո Յոհ. Լուխտերհանդտ  
(Համբուրգ, Գերմանիա)1 

Իրավագիտության դոկտոր 
 

ԱՐՑԱԽԻ ԱՆԿՈՒՄԸ 
Պատմական ողբերգություն և ահազանգ  
Հայաստանի Հանրապետության համար* 

 
Բանալի բառեր - Արցախ, Հայաստան, Ադրբեջան, 

Ռուսաստան, ղարաբաղյան պատերազմ (սեպտեմբեր, 
2023 թ.), փաստացի պետություն, ուժի կիրառման ար-
գելք, 2020 թ. նոյեմբերի 9-ի եռակողմ հայտարարու-
թյուն, Լաչինի միջանցք, ղարաբաղյան գաղթ, Սյունիք, 
սահմանագծում, խաղաղության պայմանագիր: 

 
Մուտք 

 
Շրջանցելով միջազգային իրավունքով ամրագրված ուժի կի-

րառման արգելքը՝ Ադրբեջանի զինված ուժերը ՄԱԿ-ի Գլխավոր 
                                                            
1 Անգնահատելի է գերմանացի իրավագետ, պրոֆեսոր Օտտո Լուխտերհանդտի 

վաստակը միջազգային իրավունքի տեսանկյունից արցախյան հակամարտության 
ուսումնասիրության գործում։ Նրա անունը հայտնի է դարձել դեռ 1991-1992 թվա-
կաններին, երբ գերմանաբնակ ցեղասպանագետ դր Միհրան Դաբաղի միջնոր-
դությամբ պատրաստեց և գերմանական «Archiv des Völkerrechts» («Միջազգային իրա-
վունքի արխիվ) հեղինակավոր պարբերականում հրատարակեց իր առաջին փոր-
ձագիտական հետազոտությունը արցախյան հիմնախնդրի վերաբերյալ։ 1996 թ․ 
որդիների հետ առաջին անգամ այցելելով Արցախ՝ պրոֆ. Լուխտերհանդտը այ-
դուհետ՝ մինչև 2020 թ․ 44-օրյա պատերազմը, նաև իր ներկայությամբ էր Արցա-
խին հայտնում իր զորակցությունը։ 

       Սույն հոդվածում Արցախի բռնազավթումը և հայաթափումը դիտարկվում ու 
գնահատվում են գործող միջազգային իրավունքի տեսանկյունից։ Հոդվածը գեր-
մաներենից թարգմանել է Հրանուշ Սահակյանը (խմբ.)։ 

* Հոդվածն ընդունվել է տպագրության 16.12.2023։ 

ասամբլեայի 78-րդ նստաշրջանի ընթացքում (2023 թ. սեպտեմբերի 
19-20) ոչնչացրին Արցախի Հանրապետությունը։ Ռուսաստանի զին-
ված խաղաղապահ զորակազմը, որը տեղակայված էր Արցախում 
2020 թվականից՝ տեղի հայությանը պաշտպանելու համար, չի մի-
ջամտել: Լաչինի միջանցքի շրջափակման վերացումը (2023 թ. սեպ-
տեմբերի 24) հանգեցրել է մեկ շաբաթվա ընթացքում արցախցի բո-
լոր հայերի գաղթին Հայաստան։ Արցախի ոչնչացումը, ինչպես փաս-
տարկված է հոդվածում, միջազգային իրավունքի խախտում է։ Այն 
կարող էր կանխվել Ռուսաստանի և միջազգային հանրության կող-
մից, եթե նրանք ցանկանային դա։ Հայաստանի քաղաքական օրա-
կարգում են արցախցի փախստականների ինտեգրման, հայ-ադրբե-
ջանական սահմանի հաստատման, տարածաշրջանում տրանսպոր-
տային հաղորդակցությունների ապաշրջափակման և Ադրբեջանի հետ 
խաղաղության պայմանագրի կնքման հարցերը։ 

 
1. Արցախի Հանրապետության ոչնչացումը ՄԱԿ-ի  

Գլխավոր ասամբլեայի 78-րդ նստաշրջանի ընթացքում 
 
Երեքշաբթի՝ 2023 թ. սեպտեմբերի 19-ին՝ կեսօրին մոտ, Ստե-

փանակերտում՝ Արցախի/Լեռնային Ղարաբաղի Հանրապետության 
կառավարության, ինչպես նաև Ռուսաստանի՝ 2020 թ. նոյեմբերից 
Լեռնային Ղարաբաղում տեղակայված խաղաղապահ զորակազմի 
հրամանատարության նստավայրում, շչակները ոռնացին2։ Դրանից 
կարճ ժամանակ անց մայրաքաղաքը և այլ քաղաքներ, ինչպես նաև 
տարածքի բազմաթիվ գյուղեր հայտնվեցին ադրբեջանական զի-
նուժի հրետանու և ականանետերի, անօդաչու թռչող սարքերի և 
ինքնաթիռների գնդակոծության տակ։ Ադրբեջանի ցամաքային զոր-
քերը թափանցեցին հանրապետության` 2020 թ. ի վեր դեռևս չգրավ-
ված հատվածը: Քաղաքացիները փախան նկուղներ կամ սկսեցին 
պաշտպանություն փնտրել Ռուսաստանի խաղաղապահ ուժերի 
ցանկապատված կայաններում:  

                                                            
2 Տե՛ս Friedrich Sch./Markus W., Aserbaidschan beschießt Nagornyj Karabach, in: FAZ v. 

20.9.2023, էջ 1/2, Markus A., Angriff  auf  Nagorni  Karabach, in: NZZ  v. 20.9.2023, էջ 1: 

ՀԻ
Մ
Ն
Ա
Ք
Ա
ՐԵ

Ր 

Ղարաբաղյան երրորդ3 պատերազմի ավարտին` 2020 թ. նոյեմ-
բերի 10-ին, հրադադարի գծում մնացած Արցախի ինքնապաշտպա-
նության ուժերի զորամիավորումները ցույց տվեցին կատաղի, 
բայց, վերջին հաշվով, ապարդյուն դիմադրություն, քանի որ նրանք 
հաջողության չնչին իսկ հնարավորություն չունեին Ադրբեջանի` օրեր 
շարունակ զանգվածաբար տեղակայված4 և անհամեմատ գերազան-
ցող զինուժի դեմ։ Նրանք զուր հույս էին դրել Ռուսաստանի ռազմա-
կան աջակցության և պաշտպանության վրա։ Վերջինիս խաղաղա-
պահ զորակազմը չկանգնեց Ադրբեջանի զորքերի ճանապարհին, 
նույնիսկ ինքը մի քանի զոհեր ունեցավ, որոնց թվում էր փոխհրամա-
նատար Իվան Կովգանը5: 

Արդեն մեկ օր անց՝ սեպտեմբերի 20-ի կեսօրին, Արցախի զորա-
մասերը ստիպված էին անձնատուր լինել6: Ռուսաստանի միջնորդու-
թյամբ հաստատված հրադադարի մասին համաձայնագրով՝ հայերը 
պարտավորվեցին զենքերը վայր դնել և հանձնել խաղաղապահ ուժե-
րին7։ Լեռնային Ղարաբաղի շուրջ այս վերջին` մեկօրյա պատերազ-

                                                            
3 Հետևելով Ադրբեջանի տերմինաբանությանը` միջազգային շատ լրատվամիջոց-

ներ խոսում են ղարաբաղյան «երկրորդ» պատերազմի մասին։ Դա ճիշտ չէ, քանի 
որ Ադրբեջանի երկրորդ պատերազմն Արցախի դեմ տեղի է ունեցել 2016 թ. ապ-
րիլի 2-5-ն ընկած ժամանակահատվածում։ Այն նախագծվել էր Ադրբեջանի կող-
մից որպես կայծակնային պատերազմ, և հարձակումն ընդգրկեց 1994 թ. զինա-
դադարի գրեթե ամբողջ գիծը, բայց և այնպես ձախողվեց։ Մանրամասն տե՛ս 
Luchterhandt O., Der Krieg Aserbaidschans gegen Berg-Karabach in April 2016 aus völkerrechtlicher  
Sicht, in: Archiv des Völkerrechts (AVR), Band 55 (2017), Heft  2, էջ 185-233:  

4 Տե՛ս Klarsehend M. A., Im Südkaukasus droht ein neuer Krieg. Aserbaidschan lässt an den 
Grenzen zu Armenien Truppen aufmarschieren – Nagorni Karabach soll definitiv einverleibt 
werden, in: NZZ v. 9.9.2023, էջ 3: 

5 Տե՛ս Родионов М., В Карабахе погиб замкомандующего миротворцами РФ. Подозреваемых 
в обстреле задержали, https://www.gazeta.ru/army/2023/09/21/17622229. shtml? updated (մուտք՝ 
15.10.2023), https://ru.wikipedia.org/wiki/ Гибель_российских_миротворцев_ в_ Нагор-
ном_Карабахе (մուտք՝ 16.10.2023): Պատճառը եղել է խաղաղապահ զորքերի մեքենայի 
գնդակոծությունը։ 

6 Տե՛ս Markus A., Nagorni Karabach kapituliert, in: NZZ v. 21.9.2023, էջ 1, Friedrich 
Sch./Markus W., Karabach-Armenier stimmen ihrer Entwaffnung zu, in: FAZ v. 21.9.2023, էջ 
1/2: 

7  Տե՛ս Schmidt/ Wehner, Karabach-Armenier stimmen ihrer Entwaffnung zu (a.a.O.). Die 
Vorgänge rund um den Waffenstillstand vom 20.9.2023 beschreibt ausführlich Ministerpräsident 
Nikol Paschinjan in seiner Ansprache zum Unabhängigkeitstag der Republik Armenien 
(21.9.2023): Տեքստը՝ Премьер-министр Никол Пашинян коснулся сложившейся ситуации, 
Выступления и послания Премьер-министра РА, «Новости», Премьер-министр Республики 
Армения (primeminister.am) (մուտք՝ 16.10.2023): 

մում Ադրբեջանն ունեցավ 192 զոհ և 511 վիրավոր, Արցախի Հանրա-
պետությունը՝ մոտ 200 զոհ և ավելի քան 400 վիրավոր8։ 

Այժմ` ղարաբաղյան երրորդ պատերազմում (2020 թ. սեպտեմբե-
րի 27-ից նոյեմբերի 10-ը)9 Ադրբեջանի հաղթանակից երեք տարի անց, 
Ադրբեջանի նախագահ Ալիևը համաշխարհային հասարակության 
առաջ արդարացրեց Լեռնային Ղարաբաղի նաև մնացած մասի զավ-
թումը` ասելով, որ Լեռնային Ղարաբաղում ապօրինաբար մնացած Հա-
յաստանի Հանրապետության զորքերը փորձում էին ամրապնդել 
իրենց դիրքերը: Նրանք իբրև թե խախտել են 2020 թ. նոյեմբերի 9/10-ի 
հրադադարի մասին համաձայնագիրը` ահաբեկչական նպատակնե-
րով ադրբեջանական խաղաղ բնակչության դեմ ականներ տեղադրե-
լով և պայթեցնելով։ Կրեմլի քարոզչական ոճով և ոչ առանց քաղա-
քական հեգնանքի Ալիևը Արցախ փաստացի (defakto) պետության 
ոչնչացումը ներկայացրեց որպես տեղական բնույթի «հակաահաբեկ-
չական գործողություն»10 և իր գերազանցության մեջ վստահ իշխա-
նավորի ցինիզմով կարճատև պատերազմը որակեց որպես «2020 թ. 
հրադադարի մասին համաձայնագրի կենսագործում»։ 

Հայաստանին ուղղված ահաբեկչության ծանր, փաստերով չհիմ-
նավորված մեղադրանքը Ադրբեջանի քարոզչական գործողություն էր՝ 
իր համար քաղաքականապես անբարենպաստ շրջանում միջազգային 
հանրությանը մոլորեցնելու համար, քանի որ Ղարաբաղի վրա Ադրբե-
ջանի հարձակումից մեկ օր առաջ Նյու Յորքում բացվել էր ՄԱԿ-ի 
Գլխավոր ասամբլեայի 78-րդ նստաշրջանը։ Պետությունների միջազ-
գային համայնքը հավաքվել էր, երբ նախագահ Ալիևը նախագահ Էր-
դողանի աջակցությամբ ու հավանաբար նաև Կրեմլի գիտությամբ 
փորձեց ռազմական ուժով լուծել «ղարաբաղյան հակամարտությու-
նը», ինչպես բազմիցս հայտարարել է երկու տասնամյակ շարունակ: 
Այդ պատճառով Ադրբեջանը կարող էր վստահ լինել, որ թե՛ լիագու-
մար նիստը, թե՛ ՄԱԿ-ի Անվտանգության խորհուրդը զբաղվելու են 

                                                            
8 Տե՛ս Արցախի Հանրապետության մարդու իրավունքների պաշտպանի և Ադրբեջանի 

առողջապահության նախարարության հայտարարությունները: Ապացույցները տե՛ս 
«Боевые действия в Нагорном Карабахе (2023)», Википедия (wikipedia.org) (մուտք` 22.10.2023): 
Տե՛ս նաև Markus A., Ganz Karabach ist auf der Flucht, in: NZZ v. 30.9.2023, էջ 2: 

9  Տե՛ս Luchterhandt O., Zeitenwende im Südkaukasus. Armeniens Niederlage im Krieg um 
Karabach, in: Osteuropa Jg. 70 (2020), Heft 12, էջ 59-79: 

10 Տե՛ս «Азербайджан объявил о начале «антитеррористической операции» в Карабахе», РБК 
(rbc.ru) (մուտք` 22.10.2023): 

ղարաբաղյան խնդրի «վերջնական լուծմամբ» և հայերի ու Հայաստա-
նի համար դրա հետևանքներով: Հավանականությունն առավել մեծ 
էր, քան այն ժամանակ, երբ 2023 թ. օգոստոսի 11-ին Հայաստանը պա-
հանջեց գումարել ՄԱԿ-ի Անվտանգության խորհրդի նիստ՝ պարտա-
վորեցնելու Ադրբեջանին, որ անհապաղ վերացնի Լաչինի միջանցքի11 
շրջափակումը։ Ինչպես հայկական կողմն էր նշում, շրջափակումը Լեռ-
նային Ղարաբաղի հայերին սպառնում էր սովամահությամբ, և դա ցե-
ղասպանություն է12։ Հայաստանը վկայակոչում էր Հաագայի միջազ-
գային քրեական դատարանի նախկին գլխավոր դատախազ Լուիս 
Մորենո Օկամպոյի` 2023 թ. օգոստոսի 7-ին հրապարակված փորձա-
գիտական եզրակացությունը13։ Մորենո Օկամպոյի փաստարկումները, 
հիրավի, կասկած չեն թողնում, որ Լաչինի միջանցքը փակելը, այ-
սինքն` Լեռնային Ղարաբաղի բնակիչների կյանքի երակը կտրելը, ան-
հերքելի փաստ է Միջազգային քրեական դատարանում (ՄՔԴ/ICC) 
Ադրբեջանի նախագահ Իլհամ Ալիևին ցեղասպանության մեջ մեղա-
դրելու համար: Փորձագիտական եզրակացության հետևյալ հատված-
ները դրա հստակ հիմնավորումն են.  

«Արդար լսումների ժամանակ նախագահ Ալիևն իր արածներն այլ 
կերպ մեկնաբանելու առիթը բաց չի թողնի։ Այժմ ողջամիտ հիմքեր կան 
ենթադրելու, որ նախագահ Ալիևը ցեղասպանական մտադրություններ 
ունի. նա գիտակցաբար, մտադրված և ինքնակամ շրջափակել է Լաչինի 
միջանցքը, նույնիսկ այն բանից հետո, երբ Արդարադատության միջազ-
գային դատարանի (ԱՄԴ/ICJ) միջանկյալ վճիռներով նրան ծանուցվել 
էր իր գործողությունների հետևանքների մասին: Փաստերն են. 

Ա. Նախագահ Ալիևը միտումնավոր է կանխել Լեռնային Ղարաբա-
ղում ապրող հայերին առաջին անհրաժեշտության ապրանքների մատա-
կարարումը։ 

                                                            
11  Լաչինի միջանցքի շրջափակման մանրակրկիտ ժամանակագրությունը տե՛ս 

«Блокада Нагорного Карабаха», Википедия (wikipedia.org) (մուտք՝ 17.10.2023): Լաչինի 
միջանցքի պատմության մասին տե՛ս «Лачинский коридор», Википедия (wikipedia. org) 
(մուտք՝ 16.10.2023): 

12 Տե՛ս Bergkarabach. Armenien beantragt Sitzung des Weltsicherheitsrats, https://www.zeit. 
de/politik/ausland/2023-08/berg-karabach-armenien-aserbaidschan-weltsicherheitsrat (մուտք` 
16.10.2023), Schmidt F., Sorge wegen Karabach-Blockade, in: FAZ v. 15.8.2023, էջ 6: 

13 Փորձագիտական եզրակացության տեքստը` Okampo L. M., Expert Opinion. Genocide 
against Armenians in 2023, New York, August 7, 2023, https://luismorenoocampo.com/wp-
content/uploads/2023/08/Armenia-Report-Expert-Opinion.pdf (մուտք՝ 18.10.2023): 

Բ. Նա բացահայտորեն անտեսել է ԱՄԴ հատուկ կարգադրություն-
ները՝ «ապահովելու Լաչինի միջանցքով` երկու ուղղություններով, մարդ-
կանց, տրանսպորտային միջոցների և բեռների անարգել տեղաշարժը»: 

Գ. ԱՄԴ վճիռը նրա ուշադրությունը հրավիրել է «իրական և վե-
րահաս վտանգի» վրա, որը շրջափակման պատճառով առաջ է եկել 
հայկական խմբի «առողջության և կյանքի» համար: 

Նախագահ Ալիևի հրապարակային հայտարարությունները, որոն-
ցում նա հաստատում է, որ շրջափակման պատճառը մարդկանց կողմից 
Լաչինի միջանցքով հանքանյութերի և iPhone-ների՝ մաքսանենգ ճանա-
պարհով տեղափոխությունն է, շեղող գործոն են: Մաքսանենգ գործու-
նեությունը պետք է պատշաճ կերպով հետաքննվի, բայց դա արդարա-
ցում չէ Միջազգային դատարանի` պարտադիր ուժ ունեցող վճիռն ան-
տեսելու կամ ցեղասպանություն իրականացնելու համար»։ 

“President Aliyev, in a fair trial, would have the opportunity to provide a different 
interpretation of the indicia. In the meantime, there is reasonable basis to believe that 
President Aliyev has Genocidal intentions: he has knowingly, willingly and voluntarily 
blockaded the Lachin Corridor even after having been placed on notice regarding the 
consequences of his actions by the ICJ’s provisional orders. The facts are:  

A. President Aliyev deliberately blocked the provision of life’s essentials to the 
Armenians living in Nagorno-Karabakh.  

B. He openly disobeyed the specific orders of the International Court of Justice14, 
“to ensure unimpeded movement of persons, vehicles, and cargo along the Lachin 
Corridor in both directions.”  

C. The ICJ order put him on notice about the “real and imminent risk” created by 
the blockade to an Armenian group “health and life.” 

President Aliyev’s public statements affirming that the blockade was the 
consequence of people smuggling minerals and i-phones through the Lachin Corridor is a 
diversion. Smuggling activities should be properly investigated, but they are not an excuse 
to disobey a binding order of the International Court of Justice or a justification to 
commit a Genocide.” 

 
Ինչպես շարունակում է բացատրել Մորենո Օկամպոն, թեև ճիշտ 

է, որ նախագահ Ալիևի դեմ Միջազգային քրեական դատարանում 
քրեական գործ հարուցելու ընթացակարգային նախապայմանները 
                                                            
14 Հայաստանի Հանրապետության խնդրանքով 2023 թ. փետրվարի 22-ին ՄԱԿ-ի 

Արդարադատության միջազգային դատարանը (ԱՄԴ/IGH) նախնական վարույ-
թում Ադրբեջանին պարտավորեցրել է անհապաղ դադարեցնել Լաչինի միջանց-
քի շրջափակումը (տե՛ս Order of 22 February 2023. Application of the International Convention 
on the Elimination of All Forms of Racial Discrimination (Azerbaijan v. Armenia). Request for the 
indication of provisional measures, https://www.icj-cij.org/sites/default/files/case-related/180/180-
20230222-ORD-01-00-EN.pdf (մուտք՝ 18.10.2023)): 

բացակայում են, որովհետև Ադրբեջանը չի ճանաչել ՄՔԴ իրավա-
սությունը, կամ ՄԱԿ-ի Անվտանգության խորհուրդը Լաչինի ապօրինի 
շրջափակման գործը չի փոխանցել ՄՔԴ-ին` դատաքննության համար 
(Հռոմի կանոնադրության 13-րդ հոդվածի {բ} կետ), սակայն քրեական 
գործընթացի ձևական խոչընդոտները նախագահ Ալիևին չեն ազա-
տում միջազգային քրեական իրավունքով ամենածանր հանցագոր-
ծության՝ ցեղասպանության (Հռոմի կանոնադրության 6-րդ հոդված) 
կատարման՝ նյութաիրավական տեսանկյունից հիմնավոր կասկա-
ծանքով մեղադրանքից: 

Հայաստանի դիմումի հիման վրա ՄԱԿ-ի Անվտանգության խոր-
հուրդը 2023 թ. սեպտեմբերի 22-ին «արտակարգ նիստ» հրավիրեց: 
Լեռնային Ղարաբաղի դեմ Ադրբեջանի ռազմական գործողությունը 
սուր քննադատության ենթարկվեց անդամների մեծագույն մասի կող-
մից, սակայն Անվտանգության խորհուրդն Ադրբեջանին պաշտոնա-
պես դատապարտող բանաձև չընդունեց15: Այդուհանդերձ, Ղարաբա-
ղի և Հայաստանի դեմ Ադրբեջանի գործողությունների առնչությամբ 
գումարված նիստը և քննարկումը միանգամայն անարդյունավետ չէին, 
քանի որ այն մտավախությունը, որ Ղարաբաղի հայերը կդառնան 
«էթնիկ զտման» կամ նույնիսկ ցեղասպանության զոհեր, առաջվա 
պես և առավել ևս մեկօրյա պատերազմից հետո մեծ էր տարածա-
շրջանում։ Նախագահներ Ալիևը և Էրդողանը, հաշվի առնելով իրենց 
պետությունների միջազգային հեղինակության և իրենց հեղինակու-
թյան գործոնը, չէին ցանկանա լրացուցիչ սնունդ տալ նման մտավա-
խություններին, հատկապես երբ Ադրբեջանն արդեն հասել էր իր 
նպատակին` Լեռնային Ղարաբաղի լիակատար հետնվաճմանը՝ չնա-
յած այդ տարածքում ռուսական զորքերի ներկայությանը: ՄԱԿ-ի 
Գլխավոր ասամբլեայի համաժամանակյա նիստն էականորեն ներազ-
դել է հետագա օրերի իրադարձությունների ընթացքի վրա: 

 

                                                            
15 Տե՛ս Sattar M., Armenien wirft Staatengemeinschaft Untätigkeit vor, in: FAZ v. 23.9.2023, էջ 

6: 2023 թ. սեպտեմբերի 21-ին Գերմանիայի ԱԳ նախարար Բերբոքը որքան հստակ, 
նույնքան և սուր խոսքերով Ադրբեջանին մեղադրեց միջազգային իրավունքի 
զանգվածային խախտումների մեջ (տե՛ս Rede von Außenministerin Annalena Baerbock 
bei der Sitzung des UN-Sicherheitsrats zur Situation in Berg-Karabach - Auswärtiges Amt 
(auswaertiges-amt.de) (մուտք՝ 22.10.2023)): 

2. Ղարաբաղի հայերի հետագա գոյատևումն Ադրբեջանի 
տիրապետության տակ. վարչապետ Փաշինյանի և                       

նախագահ Ալիևի տեսլականները 
 
Իրադարձությունների ընթացքն արագացավ այն բանից հետո, 

երբ 2023 թ. սեպտեմբերի 20-ին հրադադարի մասին համաձայնա-
գրի գործադրման հետևանքով Ղարաբաղը դարձավ ռազմական 
առումով անպաշտպան և անզոր: Դրանք շուտով հանգեցրին Ար-
ցախի վախճանին: Սեպտեմբերի 21-ին ադրբեջանական Եվլախ քա-
ղաքում, որն ընկած է Լեռնային Ղարաբաղից հյուսիս-արևելք` Քուռ 
գետի ափին, տեղի ունեցավ Լեռնային Ղարաբաղի հայերի` մինչ 
այդ աչքի չընկած ներկայացուցիչների և Ադրբեջանի կառավարու-
թյան ներկայացուցիչների առաջին հանդիպումը` Ռուսաստանի մաս-
նակցությամբ16։ Այն վերաբերում էր Ադրբեջանի Հանրապետությու-
նում հայերի` որպես Ադրբեջանի քաղաքացիների` ադրբեջանական 
օրենսդրությանը համապատասխան վերաինտեգրման գործնական 
հարցերին։ Մյուս հանդիպումները` նույն կազմով, տեղի ունեցան 
սեպտեմբերի 25-ին Ստեփանակերտից փոքր-ինչ հյուսիս գտնվող 
Խոջալու (Իվանյան)17բնակավայրում և սեպտեմբերի 29-ին կրկին 
Եվլախում18: Դրանց օրակարգում էին նախ և առաջ բնակչությանը 
ծառայություններով և առաջին անհրաժեշտության պարագաներով 
արագ ապահովելու մարդասիրական խնդիրները։ Քննարկումնե-
րում պաշտոնապես չեն ներգրավվել ո՛չ Հայաստանի Հանրապե-
տության կառավարությունը, ո՛չ էլ Արցախի Հանրապետության դեռ 
ձևականորեն գործող կառավարությունը։ 

Ադրբեջանի սեպտեմբերի 19-ի հարձակումից ընդամենը մի 
քանի օր առաջ Ղարաբաղում և Արցախի կմախք հանրապետությու-
նում նկատելի փոփոխություններ էին տեղի ունեցել ինչպես ռուսա-

                                                            
16  Տե՛ս «В Евлахе началась встреча делегации Баку и представителей армян Карабаха», 

https://ria.ru/20230929/vstrecha-1899432350.html (մուտք՝ 19.10.2023), Schmidt F., Die 
Karabach-Armenier trauen Alijews Versprechen nicht, in: FAZ v. 22.9.2023, էջ 5:   

17  Տե՛ս «Официальный Баку об итогах встречи с представителями армянских жителей 
Карабаха», ОБНОВЛЕНО, https://media.az/politics/1067928632/oficialnyy-baku-ob-itogah-
vstrechi-s-predstavitelyami-zhiteley-karabah (մուտք՝ 18.10.2023): 

18 Տե՛ս «Члены рабочей группы по Карабаху 2 октября посетят Ханкенди», ОБНОВЛЕНО, 
ФОТО/ВИДЕО, https://media.az/politics/1067929261/provoditsya-vstrecha-ramina-mamedova-s-
predstavitelyami-armyanskih-zhiteley-karabaha/ (մուտք՝ 20.10.2023): 

կան խաղաղապահ ուժերի, այնպես էլ Արցախի վերին օղակներում։ 
Սեպտեմբերի 1-ին Արայիկ Հարությունյանը19 հրաժարական տվեց 
հանրապետության նախագահի պաշտոնից, որը ստանձնել էր 2020 թ. 
մայիսին20։ Սեպտեմբերի 9-ին Ազգային ժողովը21 նրա իրավահա-
ջորդ ընտրեց Սամվել Շահրամանյանին22, որը նախկինում եղել է 
Արցախի ազգային անվտանգության ծառայության տնօրեն և նա-
խարարների կաբինետի ղեկավար23։ Սեպտեմբերի 3-ին զբաղեց-
րած պաշտոնից ազատվեց խաղաղապահ ուժերի հրամանատար, 
գեներալ-գնդապետ Ալեքսանդր Լենցովը24՝ Ռուսաստանի զինված 
ուժերի25 խիստ փորձառու և նշանավոր մի գործիչ, որը նշանակվել 
էր միայն 2023 թ. ապրիլի 25-ին: 

Այն, որ ղարաբաղյան վերջին պատերազմից ընդամենը մի քա-
նի օր առաջ Լեռնային Ղարաբաղում թե՛ ռուսական, թե՛ հայկական 
կողմերում բարձրաստիճան պաշտոնյաները հեռացան իրենց պաշ-
տոններից, թույլ է տալիս ենթադրել, որ Ադրբեջանը, ինչպես Ռու-
բեն Վարդանյանի դեպքում (այս մասին մանրամասն կխոսենք 
ստորև), պահանջել է փոխարինել Ա. Լենցովին և Ա. Հարությունյա-

                                                            
19 Նրա մասին տե՛ս https://ru.wikipedia.org/wiki/Арутюнян,_Араик_Владимирович (մուտք՝ 

20.10.2023): 
20 Տե՛ս «Президент Нагорного Карабаха завтра подаст в отставку», 2023 թ. օգոստոսի 31-ի 

թողարկում, «Ազատություն» ռադիոկայան, https://rus.azatutyun.am/a/32572594. html#:~ 
:text=Араик%20Арутюнян (մուտք՝ 17.10.2023): Ա. Հարությունյանը թույլ չէր տվել 
պաշտոնում մնալու թախանձագին խնդրանքներով տարհամոզել իրեն։ Նա 
հայտարարեց, որ միանալու է ինքնապաշտպանության զորամիավորումներին: 

21 Արցախի Հանրապետության Ազգային ժողովի` 2015 թ. ընտրության արդյունք-
ներն արտացոլող կազմը վառ վկայությունն է կենդանի, գործող ժողովրդավա-
րության և խոր անջրպետի, որը զատել է Արցախի Հանրապետությունն Ադրբե-
ջանի` ազատության թշնամի, ժողովրդավարության հակառակորդ ալիևյան վար-
չակարգից երկու հանրապետությունների համակեցության երեք տասնամյակների 
ընթացքում։ Մանրամասն տե՛ս https://ru.wikipedia.org/wiki/wiki/Нагорно-Карабахская_ 
Республика (մուտք՝ 21.10.2023): 

22 Նրա մասին տե՛ս https://en.wikipedia.org/wiki/Samvel_Shahramanyan (մուտք՝ 21.10.2023): 
23 Տե՛ս https://en.wikipedia.org/wiki/Samvel_Shahramanyan (մուտք՝ 19.10.2023): Արցախի՝ 

110 հոգուց բաղկացած խորհրդարանն այդ պահին ուներ ընդամենը 23 պատգա-
մավոր, որոնք գրեթե միաձայն ընտրեցին Շահրամանյանին։ 

24 Նրա մասին տե՛ս «Ленцов, Александр Иванович», Википедия (wikipedia.org) (մուտք՝ 
23.10.2023): Լենցովը խիստ աչքի ընկնող հրամանատար էր։ Նա, սկսած Աֆ-
ղանստանից, արտերկրում զինվորական պաշտոնի նշանակվելու համար անսո-
վոր մեծ փորձ ուներ: 2013-2020 թթ. եղել է Ռուսաստանի ցամաքային զորքերի 
հրամանատարի տեղակալ։ 

25  Տե՛ս https://ru.wikipedia.org/wiki/Российский_миротворческий_контингент_в_ Нагорном_ 
Карабахе (մուտք՝ 25.10.2023):   

նին՝ նպատակ ունենալով կանխելու ծրագրված ռազմական գործո-
ղության ընթացքում նրանց կողմից հնարավոր «խափանումները», 
այսինքն` երկու իրադարձությունները փոխկապակցված էին: Ինչ էլ 
որ լինի, այդ իրավիճակում այս երկու փորձառու առաջնորդների 
փոխարինումն իրենց իրավահաջորդներով կարող էր օգտակար լի-
նել միայն Ադրբեջանի տեսանկյունից՝ անցումային շրջանում ան-
խուսափելի «տարաձայնությունների» պատճառով։ 

Հայաստանի Հանրապետության համար սեպտեմբերյան այդ 
օրերը կարևոր և խորհրդանշական են հատկապես քաղաքական 
առումով, քանի որ 1991 թ. սեպտեմբերի 21-ին՝ Մոսկվայում Միխայիլ 
Գորբաչովի հակառակորդների բարձրացրած խռովության ձախո-
ղումից հետո, Հայաստանի Խորհրդային Հանրապետության քաղա-
քացիները հանրաքվեով գրեթե միաձայն հաստատել էին 1990 թ. 
ընդունված անկախության խորհրդարանական հռչակագիրը26։ Բայց 
այժմ Անկախության օրվա ավանդական տոնակատարությունը ող-
բերգական կերպով համընկավ Արցախի Հանրապետության ուր-
վագծվող վախճանի հետ։ Լաչինի միջանցքի` արդեն ավելի քան 10 
ամիս շարունակվող շրջափակումից անհանգստացած և վրդովված՝ 
Հայաստանի Հանրապետության քաղաքացիները, այո՛, աշխարհա-
սփյուռ հայ ազգն ընկան քաղաքական բուռն աժիոտաժի` տարա-
կուսանքի, հուսահատության և անզոր զայրույթի մի խառնուրդի 
մեջ: Ինչպես 2020 թ. նոյեմբերին՝ ղարաբաղյան երրորդ պատերազ-
մում պարտվելուց հետո, Երևանում տեղի ունեցան զանգվածային 
ցույցեր՝ կառավարությանն ընդդիմադիր խորհրդարանական կու-
սակցությունների առաջնորդների գլխավորությամբ, հնչեցին քա-
ղաքական հայտարարություններ ու կոչեր, որոնք մասամբ վերաբե-
րում էին վարչապետ Նիկոլ Փաշինյանի հրաժարականին, մասամբ` 
նրան տապալելուն, ինչպես նաև եղան բախումներ անվտանգու-
թյան ուժերի հետ27։ Առավել քան նախկինում տարածված էր այն 
կարծիքը, որ Փաշինյանը, նրա կուսակցությունը և նրանց գլխավո-
րած կառավարությունը Լեռնային Ղարաբաղը «դավաճանաբար» 

                                                            
26 Տե՛ս Luchterhandt O., Einführung in die Verfassung der Republik Armenien, in: Brunner G. 

(Hrsg.), Verfassung- und Verwaltungsrecht der Staaten Osteuropas (VSO), Loseblattsammlung 
„Armenien“, Berlin, 22. Lieferung 1999, էջ 1-30 m. w. N.: 

27 Տե՛ս Ackeret M., Armeniens Schicksal ist in der Schwebe, in: NZZ v. 23.9.2023, էջ 3: 

հանձնել են Ադրբեջանին28։ Այս պայմաններում վարչապետը Անկա-
խության օրվա առթիվ ժողովրդին ավանդական «ուղերձը» փո-
խանցելիս կանգնած էր ծայրահեղ բարդ, այո՛, վերջին հաշվով, ան-
լուծելի խնդրի առջև, այն է՝ հղել մի ուղերձ, որը պետք է միավորեր 
դժբախտ, հուսահատ և խորապես պառակտված հասարակությանն 
ու ազգին և միաժամանակ ներշնչեր հույս և վստահություն: 

Վարչապետը որոշեց այս իրավիճակում դրսևորել երկակի մո-
տեցում. հանրապետության ժողովրդին ուղղված ավանդական, պաշ-
տոնական «ուղերձով» նա նախ և առաջ դիմեց միջազգային հան-
րությանը և հատկապես ղարաբաղյան հակամարտությանն անմի-
ջաբար առնչվող պետությունների՝ Ադրբեջանի, Ռուսաստանի, Թուր-
քիայի և Իրանի կառավարություններին29։ Դրան հակառակ` հեռուս-
տատեսային անսովոր երկար ելույթով նա դիմեց իր «հայրենակից-
ներին», որոնց թվում և՝ ղարաբաղահայերին30։ 

Հայ ժողովրդին ուղղված «ուղերձը» կարճ էր և հատկապես 
աչքի էր ընկնում նրանով, որ լռում էր ղարաբաղյան հակամար-
տության մասին և ոչ մի անգամ չէր հիշատակում Արցախը կամ 
Լեռնային Ղարաբաղը: Փաշինյանը միայն անուղղակիորեն, վերա-
ցականորեն և սկզբունքորեն անդրադարձավ հակամարտությանը.  
«Որպեսզի այս պայմանները լիարժեք լինեն, անհրաժեշտ է խաղա-
ղություն, այսինքն՝ հակամարտությունից զերծ մթնոլորտ և վիճակ։ 
Խաղաղությունն այն գործոնն է, որն ապահովում և երաշխավորում 
է անվտանգությունը, բայց նաև անկախությունն ու ինքնիշխանու-
թյունը։ Շատերը կարծում են, որ տարածաշրջանային այս լարված 
մթնոլորտում և իրադրությունում՝ կրկնվող ռազմական բախումնե-
րի պայմաններում, խաղաղության մասին խոսելն անտեղի է։ Բայց 
առաջին հերթին այս պայմաններում պետք է գնահատել խաղա-
ղությունը, և ոչ մի դեպքում չի կարելի խաղաղությունը շփոթել զի-
նադադարի կամ հրադադարի հետ։ Խաղաղությունը մի միջավայր 

                                                            
28 Տե՛ս Böge F./Schmidt F., Armenier fühlen sich von allen verraten, in: FAZ v. 26.9.2023, էջ 3:  
29 Ուղերձի («Poslanie») աղբյուրը` https://www.primeminister.am/ru/statements-and messages/ 

item/2023/09/21/Nikol-Pashinyan-Speech-21-09/#:~:text=Поздравительное%20послание% 
20премьер-министра (մուտք՝ 19.10.2023):   

30 Ելույթի աղբյուրը՝ «Премьер-министр Никол Пашинян коснулся сложившейся ситуа-
ции», Выступления и послания Премьер-министра РА, «Новости», Премьер-министр Респуб-
лики Армения (primeminister.am) (մուտք՝ 21.10.2023): 

է, որը զերծ է հակամարտություններից, միջպետական ու միջէթնի-
կական կռիվներից»31։ 

Լեռնային Ղարաբաղի ժողովրդին պատուհասած աղետի գա-
գաթնակետին սա մի թախանձագին պաշտպանողական ճառ էր 
տարածաշրջանի բոլոր հարևան պետությունների հետ Հայաստանի 
և հայերի խաղաղ համագոյակցության օգտին` որպես Հայաստանի 
Սահմանադրության մյուս բոլոր արժեքների և սկզբունքների իրաց-
ման հիմք: Դրանով Փաշինյանն անուղղակիորեն շեշտեց (և դա նրա 
համար, անշուշտ, նշանակություն ուներ) Հայաստանի անջրպետվա-
ծությունը միակողմանիորեն ռազմական ուժի դիմող Ադրբեջանի 
Հանրապետությունից, որի՝ միջազգային իրավունքին հակասող գոր-
ծելակերպն այդ օրերին հստակ տեսանելի էր ամբողջ աշխարհին։ 
Փաշինյանն իր «ուղերձով», ոչ վերջին հաշվով, աչքի առաջ ունեցել 
է ՄԱԿ-ի ընթացիկ լիագումար նիստը: 

Վարչապետն իր «հայրենակիցներին» ուղղված ճառում, ի տար-
բերություն նույն օրվա «ուղերձի», շատ մանրամասն անդրադար-
ձավ մեկօրյա պատերազմից հետո Լեռնային Ղարաբաղի դրությա-
նը և այն քաղաքական ուղեգծին, որին հետևում էր Հայաստանի 
կառավարությունը ղարաբաղյան խնդրում32: Նրա որդեգրած դիր-
քորոշումը հակասական էր, տատանվում էր լավատեսության և վատ 
կանխազգացումների միջև։ Նա կտրականապես հերքեց Ադրբեջանի 
կողմից բռնության բազմաթիվ քաղաքացիական զոհերի մասին լու-
րերը` որակելով դրանք կեղծ տեղեկություններ, և ընդգծեց, որ 
«Լեռնային Ղարաբաղի խաղաղ բնակչությունը ուղղակի սպառնա-
լիքի տակ չէ»։ Բացի այդ, ըստ նրա, ճիշտ չէ այն պնդումը, թե Հա-
յաստանի կառավարությունը փակել է դեպի Լաչինի միջանցք տա-
նող ճանապարհները՝ իբր ղարաբաղահայերի վերաբնակեցումը Հա-
յաստանի Հանրապետությունում թույլ չտալու համար։ Մուտքի բո-
լոր երթուղիները փաստացի բաց են: Նաև կառավարությունը հա-
մապատասխան միջոցներ ու միջոցառումներ է ձեռնարկել՝ անհրա-
ժեշտության դեպքում 40.000 ղարաբաղահայ փախստականների՝ 
Հայաստանի Հանրապետությունում տեղավորելու համար։ «Մինչև 
այս պահը», սակայն, Լաչինի միջանցքը փակ է: 

                                                            
31 Նույն տեղում:  
32 Տե՛ս նույն տեղում:  

Վարչապետն առանձնակի ընդգծեց, որ իր կառավարությունը 
ամբողջ ուժով խոչընդոտում է, որ Ադրբեջանը հնարավորություն 
չունենա պնդելու՝ «Տեսե՛ք, Հայաստանի Հանրապետությունը, Հա-
յաստանի ժողովուրդը, Լեռնային Ղարաբաղի հայերն իրենք են որո-
շել, որ հայ չպետք է մնա Լեռնային Ղարաբաղում, իրենք են որոշել 
ու հեռացել»։ Նա նշեց, որ ինքն էլ երբեք չի տատամսել մեղադրելու 
Ադրբեջանի կառավարությանը Լեռնային Ղարաբաղում «էթնիկ 
զտման» քաղաքականություն վարելու մեջ։ Նրա խոսքով` Հայաս-
տանի կառավարությունը «Լեռնային Ղարաբաղի հայաթափման» քա-
ղաքականություն չի վարում: Ավելի շուտ՝ նրա պլան Ա-ն է հոգ տա-
նել, որ հայերը մնան Ղարաբաղում: Փաշինյանը բառացիորեն 
ասաց. «Ի՞նչ է կատարվում Լեռնային Ղարաբաղում, և ի՞նչ տեսա-
կան հնարավորություն կա, որ Լեռնային Ղարաբաղի բնակիչները 
կարող են արժանապատիվ և ապահով ապրել իրենց տներում։ Ռու-
սաստանի Դաշնության խաղաղապահները շարունակում են մնալ 
Լեռնային Ղարաբաղում, և խաղաղ բնակչության անվտանգության 
ապահովումը նրանց անմիջական պարտականությունն է։ Երկրորդ` 
դուք գիտեք, որ այսօր Եվլախում տեղի է ունեցել Լեռնային Ղարա-
բաղի ներկայացուցիչների հանդիպում Ադրբեջանի ներկայացուցիչ-
ների հետ, և որ պայմանավորվածություն է ձեռք բերվել նման հան-
դիպումների պարբերական անցկացման վերաբերյալ։ Լեռնային 
Ղարաբաղի գործընկերները դեռ պաշտոնական տեղեկատվություն 
չեն տարածել հանդիպման մասին, բայց Ադրբեջանն իր պաշտոնա-
կան հաղորդագրության մեջ գոնե փորձում է տպավորություն ստեղ-
ծել, թե գործընթացները դրական ուղղությամբ են ընթանում։ Դա, 
իհարկե, կարող է կապված լինել ՄԱԿ-ի Անվտանգության խորհրդի 
այսօրվա նիստի հետ, որտեղ քննարկվելու է իրավիճակը Լեռնային 
Ղարաբաղում։ Դուք գիտեք, որ ԱԳ նախարար Արարատ Միրզոյանը 
գտնվում է Նյու Յորքում։ Նա մասնակցում է նիստին և ներկայաց-
նում է մեր դիրքորոշումները։ Եվ ես կարծում եմ, որ այն մեծ, ահռե-
լի միջազգային ուշադրությունը, որին այսօր արժանանում է Լեռնա-
յին Ղարաբաղը, ինչպես նաև Ադրբեջանի ռազմական գործողու-
թյունները քննարկելու միջազգային միտումը մեզ նույնպես հնարա-
վորություն կտան ապահովելու մեր հայրենակիցների խաղաղ, ար-

ժանապատիվ և անվտանգ կյանքը Լեռնային Ղարաբաղի իրենց 
տներում»33։ 

Փաշինյանը, սակայն, խոստովանեց, որ այնուհետև, եթե Լեռ-
նային Ղարաբաղի բնակիչներին «տարհանելու» անհրաժեշտություն 
առաջանա, իրենք կանցնեն պլան Բ-ին և կընդունեն ղարաբաղցի 
հայրենակիցներին։ Բայց սա ընթացիկ խնդիր չէ։ 

Վարչապետը զարմանալի լավատեսություն դրսևորեց հենց 
այն տեսակետով, որ ապագայում դիվանագիտությամբ և երրորդ 
կողմի միջազգային օգնությամբ հնարավոր կլինի «երաշխավորել» 
Ղարաբաղի հայերի օրինական շահերն ու իրավունքները նաև Բաք-
վի իշխանության ներքո և միաժամանակ հույս դնել Ադրբեջանի 
կառավարության ազնիվ, բարի կամքի վրա։ Ակնհայտորեն Փաշին-
յանը հղում արեց այն «ուղերձի» որոշ նախադասությունների, որով 
նախագահ Ալիևը ռազմական գործողությունների ավարտից հետո՝ 
2023 թ. սեպտեմբերի 20-ին, դիմել էր «ադրբեջանցի ժողովրդին»34։ 
Ալիևը նախօրեին ասել էր. «Եվ հիմա ես համոզված եմ, որ մեր տա-
րածաշրջանում նոր իրավիճակի ստեղծմամբ այն բանից հետո, երբ 
հանցավոր խունտայի վարչակարգը հանձնվել է (նկատի ունի Ար-
ցախի Հանրապետության կառավարությանը – Օ. Լ.), և լարվածու-
թյան այդ աղբյուրն ու այդ թունավոր բույնն արդեն վերջնականա-
պես պատմություն են, Ղարաբաղում ապրող հայ բնակչությունը 
կարող է վերջապես հանգիստ շունչ քաշել: Ես արդեն խոսել եմ այդ 
մասին և ուզում եմ մեկ անգամ էլ ասել` Ղարաբաղի հայ բնակիչնե-
րը մեր քաղաքացիներն են։ Հայ ազգայնականները, ռազմական 
հանցագործները, Հայաստանի ու Ղարաբաղի, այսպես կոչված, «լի-
դերները» պարզապես պատանդ վերցրին այդ մարդկանց ու թու-
նավորեցին նրանց ուղեղները։ Նրանք չլսված ստեր հորինեցին 
Ադրբեջանի ու ադրբեջանցի ժողովրդի մասին, այդ ստերով նրանց 
հիմարացրին և թունավորեցին նրանց ուղեղները: Ես համոզված 
եմ, որ Ղարաբաղում ապրող հայ բնակչությունը շուտով դեպի լավը 
շրջադարձ է ապրելու, քանի որ մենք մտադիր ենք կառուցել համա-
տեղ կյանք խաղաղության, փոխըմբռնման և փոխադարձ հարգան-

                                                            
33 Նույն տեղում:  
34 Աղբյուրը` https://president.az/ru/articles/view/61113 (մուտք՝ 15.10.2023): 

քի վրա։ Մենք հայ ժողովրդի հետ ոչ մի խնդիր չունենք, և մենք 
թշնամանք չենք տածում»35։ 

Վարչապետ Փաշինյանի՝ նախագահ Ալիևի ելույթի վրա հիմնված 
լավատեսությունն ակնհայտորեն անհիմն էր, քանի որ ադրբեջանա-
կան Ղարաբաղում հայերի ապագայի մասին պարբերությանը նա-
խադրած նախադասությունները կտրուկ հակասում էին հայերի հետ 
«փոխադարձ հարգանքի» վրա հիմնված խաղաղ համագոյակցու-
թյան վերաբերյալ նրա արտահայտած «մտադրությանը»։ Ալիևի կող-
մից Արցախի Հանրապետության ժողովրդի բաժանումը ոչ լեգիտիմ, 
հանցավոր ղեկավարության («խունտա») և թունավոր քարոզչու-
թյամբ մանիպուլացված, քաղաքականապես իրավազուրկ հպատակ-
ների ընդգծված արհամարհանք էր ոչ միայն «Ադրբեջանի քաղա-
քացիներ» հռչակված ղարաբաղահայերի նկատմամբ, այլև Արցախի 
Հանրապետության, որը ԱՄՆ-ի ժողովրդավարության հայտնի ան-
կախ ինստիտուտը` «Freedom House»-ը, երկար տարիներ գնահատում 
էր որպես «մասամբ ազատ» («partly free»), մինչդեռ Ադրբեջանի Հան-
րապետությունը տասնամյակներ շարունակ «անազատությունից» 
(«not free») այն կողմ չէր անցել36: 

Նախագահ Ալիևի կողմից հանցավոր քաղաքական ղեկավա-
րության և պարզամիտ ժողովրդի սահմանազատումը ոչ այլ ինչ էր, 
քան մի անշնորհք, ծիծաղելի և հետևաբար նաև անարդյունավետ 
փորձ` համոզելու ղարաբաղահայերին ենթարկվել քաղաքական 
անազատության բռնապետական վարչակարգին: Դրանով նա չէր 
կարող հաջողության հասնել այն բանից հետո, երբ Ղարաբաղի 
հայերը ազատ և արդար ընտրված ժողովրդավարական կառավա-
րության ղեկավարությամբ և ուժեղ «ինքնապաշտպանական բանա-
կով»37 համախմբվել էին և հաջողությամբ պաշտպանում էին իրենց 
ազգային անկախությունն ու քաղաքական ազատությունն Ադրբե-
ջանից գրեթե 30 տարի: 

                                                            
35 Նույն տեղում: 
36 Տե՛ս https://de.wikipedia.org/wiki/Freedom_House (մուտք՝ 18.10.2023): 
37 Անկախության պատերազմի (1992-1994 թթ.) ընթացքում և դրանից հետո երկար 

ժամանակ Լեռնային Ղարաբաղի պաշտպանության հիմնական ծանրությունը 
կրում էր ղարաբաղահայությունը: Այս մասին մանրամասն տե՛ս Luchterhandt O., 
Nagornyj Karabach: Bor`bazanezavisimost`imeždunarodnoepravo, M., 2022, էջ 91-131: 

Նախագահ Ալիևի կոչը Ղարաբաղի հայ բնակչությանը` մնալու 
որպես Ադրբեջանի օրինապահ քաղաքացիներ, ոչ մի արդյունք 
չտվեց, ոչ վերջին հաշվով այն պատճառով, որ 1990-ական թթ. ի 
վեր Ադրբեջանի պետական քարոզչական ապարատը ծավալում էր 
կոշտ, երկրի բոլոր լրատվամիջոցներին միատեսակ ուղղորդող և 
զսպող հակահայկական քարոզչություն: Այն չէր սոսկում «հայի կեր-
պարի» ռասիստական աղավաղումներից։ Տասնամյակներ ի վեր 
Ադրբեջանում հայերը թշնամու կերպար էին: Նրանք ամբողջու-
թյամբ չարիքի մարմնավորում էին համարվում, դատապարտվում 
էին որպես ցեղասպաններ ու ահաբեկիչներ և ապամարդկայնաց-
վում՝ համեմատվելով կենդանիների հետ38։ 2020 թ. հոկտեմբերին՝ 
ղարաբաղյան երրորդ պատերազմի ժամանակ, Ղարաբաղի հայերի 
դեմ նախագահ Ալիևի հնչեցրած աքսորի սպառնալիքը չէր մոռաց-
վել. «Ներկա պահին ադրբեջանական հաղթական բանակը կռվով 
մեր երկրից դուրս է մղում թշնամիներին և շարունակելու է նրանց 
դուրս մղել։ Ես ասում էի` եթե նրանք ինքնակամ չհեռանան մեր 
երկրից, մենք նրանց շների պես կվռնդենք։ Մենք դա ենք անում: 
Ադրբեջանական հաղթական բանակն ամեն օր օկուպանտներից 
ազատագրում է ռազմավարական նշանակություն ունեցող կայան-
ները, բարձունքներն ու բնակավայրերը։ Մեր վրեժը լուծվում է 
մարտի դաշտում»39։ 

Ելույթը, որը նախագահ Ալիևն ունեցել է 2023 թ. սեպտեմբերի 
20-ին իրեն ատելի հայերի մասին ընդհանրապես և Լեռնային Ղարա-
բաղի հայերի մասին մասնավորապես, հաղթանակի ցնծության զգա-
ցումով, գործչի ելույթ չէր40, որը տասնամյակների փոփոխական պար-
տություններից ու հաղթանակներից հետո պարտված հակառակոր-

                                                            
38 Ահա մի քանի ականավոր հեղինակներ՝ Mechtiev R., Azerbajdžan darga Karšy 

genocidčyndygy. Realii genocida Aserbaidžancev (Ադրբեջանցիների ցեղասպանության իրո-
ղություններ), Biškek, 2008 (Ռ. Մեհտիևը՝ տասնամյակներ շարունակ նախագահի աշ-
խատակազմի ղեկավարը, եղել է հակահայկական քարոզչության գլխավոր հովանա-
վորը), Mahmudov J. (Red.), Istoričeskie fakty o dejanijach armjan na azerbajdžanskoj zemle. Historical 
Facts of Armenia’s Actions in Azerbajdjan Land, Baku, 2009, Ахундов Ф., Разрушители фальсифи-
каций (Կեղծիքներ ոչնչացնող), т. I и II, Баку, 2012: 

39 Ilham Aliyev addressed the nation (17.10.2020), https://en.president.az/articles/43334 (մուտք՝ 
15.10.2023), համապատասխան մեկնաբանություն` Veser R., Wir verjagen sie wie 
Hunde, in: FAZ v. 7.11.2020, էջ 6: 

40 Ֆրիդրիխ Շմիդտի հորինած կերպարը, անշուշտ, չափազանց «մեղմ էր ներկա-
յացված» (տե՛ս FAZ v. 22.9.2023, էջ 10): 

դին համերաշխության և նոր մեկնարկի ձեռք էր պարզում, այլ պարտ-
ված թշնամու նվաստացման փաստաթուղթ: Հետևաբար քիչ բան է 
խոսում այն բանի օգտին, թե Ալիևը լրջորեն ակնկալում էր, որ ղա-
րաբաղահայերը կընդունեն Բաքվի իրավասության տակ վերադառ-
նալու իր թունավոր առաջարկը և կպահպանեն իրենց` մեկ սերնդով 
ընդմիջված ներկայությունն Ադրբեջանում, կարծես ոչինչ չի պատա-
հել, այժմ՝ նույնիսկ առանց վարչական շրջագծերի և ազգային տա-
րածքային ինքնավարության հարաբերական պաշտպանության, ինչ-
պես Խորհրդային Միությունում («ԼՂԻՄ»), և նույնիսկ առանց ազգա-
յին, էթնիկ կամ կրոնական փոքրամասնության ճանաչված կարգա-
վիճակի։ 

Այն, ինչն իր հերթին վարչապետ Փաշինյանին դրդել է անտե-
սելու նախագահ Ալիևի՝ ղարաբաղահայերին արած առաջարկի թա-
փանցիկ քարոզչական բնույթը և դրականորեն մեկնաբանելու նրա 
արտահայտությունները, հանելուկային է: Հնարավոր է` նա առաջ-
նորդվել է քաղաքական լավատեսությամբ։ Այն, սակայն, շուտով 
հօդս էր ցնդելու։ Ղարաբաղի հայերն էին, որ իրենց պապական 
հայրենիքից իրենց արտագաղթով, որը սկսվեց մի քանի օր անց, 
վարչապետ Փաշինյանին և նրա կառավարությանը վերադարձրին 
ցավալի իրականություն41։ 

 
3. Սեպտեմբերի 24. Լաչինի միջանցքի բացումը,            

Ղարաբաղի հայերի արտագաղթը 
 
Կիրակի՝ 2023 թ. սեպտեմբերի 24-ին, նախագահ Ալիևը կար-

գադրեց վերացնել Լաչինի միջանցքի շրջափակումը և բացել Լեռ-
նային Ղարաբաղից Հայաստան տարանցիկ երթուղին42։ Միանգա-
մայն անսպասելի լուրը, որը հայտնի դարձավ կեսօրին մոտ, տա-

                                                            
41 Այն, որ իրենք Հայաստանի Հանրապետություն գաղթը գերադասում էին Ադրբե-

ջան պետության կազմում գոյատևումից, ղարաբաղահայերն արդեն ցույց էին 
տվել 2020 թ. աշնանը՝ 44-օրյա պատերազմի ժամանակ, Լեռնային Ղարաբաղից 
իրենց զանգվածային գաղթով։ Հետևաբար վերջին և այժմ վերջնական արտա-
գաղթը չէր կարող անակնկալ լինել ոչ ոքի համար: Այս մասին տե՛ս Rüesch A., 
Jeder Krieg hat Komplizen, in: NZZ v. 21.9.2023, էջ 15, Ackeret M., Ganz Karabach ist auf der 
Flucht, in: NZZ v. 30.9.2023, էջ 2: 

42 Տե՛ս https://ru.wikipedia.org/wiki/Исход_армян_из_Нагорного_Карабаха#cite_note-34 (մուտք՝ 
23.10.2023): Նախօրեին որևէ նշան չի տրվել որոշման համար։ 

րածվեց կայծակնային արագությամբ: Այն ունեցավ սելավատարնե-
րի բացման էֆեկտ. մինչև 2023 թ. հոկտեմբերի 1-ը, այսինքն՝ ութ 
օրվա ընթացքում, 100.632 ղարաբաղահայեր Լաչինի միջանցքով 
փախան Հայաստանի Հանրապետություն43։ Դա Արցախի Հանրապե-
տության մնացած գրեթե ամբողջ բնակչությունն էր։ 

Հենց սեպտեմբերի 24-ին Հայաստանի Հանրապետության սահ-
մանը հատեցին 1050 ղարաբաղահայեր 44 ։ Նրանք գրանցվեցին 
սահմանամերձ Կոռնիձոր բնակավայրում վրաններից կազմված 
ժամանակավոր գրասենյակում, մինչև կմեկնեին Գորիս՝ փոքրիկ մի 
քաղաք՝ շուրջ 20.000 բնակչությամբ, ընկած մոտ 20 կմ արևմուտք: 
Այնտեղ իշխանությունները ջանում էին փախստականներին տեղա-
վորել հանրապետության այլ վայրերում, եթե նրանք, ինչպես շատ 
դեպքերում, հնարավորություն չունեին գոնե ժամանակավորապես 
ապաստանելու հարազատների, ընկերների կամ ծանոթների տնե-
րում: Գորիսը տարանցիկ կետ դարձավ ամբողջ ղարաբաղահա-
յության համար45։ 

Երեքշաբթի՝ սեպտեմբերի 26-ին, Հայաստանի հետ սահմանը 
հատեց արդեն 28.00046, չորեքշաբթի՝ ավելի քան 50.000, հինգշաբ-
թի՝ 78.00047, իսկ շաբաթ օրը՝ գրեթե 99.000 մարդ48։ 2023 թ. հոկ-
տեմբերի 1-ին Հայաստանի Հանրապետություն ժամանեց 15 ղարա-
բաղահայ տեղափոխող վերջին ավտոբուսը49։ Գաղթն ավարտված էր: 

Ռուսաստանի փոխարտգործնախարար Միխայիլ Գալուզինը 
քննադատներին, որոնք կարծում էին, որ Ռուսաստանի խաղաղա-
պահ զորակազմը պետք է շատ ավելի ակտիվ դեր կատարեր և, 

                                                            
43 Տե՛ս Offizielle Mitteilung der Pressesekretärin des Premierministers Armeniens, Nazeli Bagdasarjan, 

https://armeniatoday.news/republicofartsakh-ru/665032/ (մուտք՝ 24.10.2023): Մանրամասն 
տե՛ս BBC. Russian Service v. 25.9.2023, «Дайте нам новую планету». Как идет эвакуация 
армян из Нагорного Карабаха, https://www.bbc.com/russian/articles/cd1dl59qvjyo (մուտք՝ 
26.10.2023): Խոսքը վերաբերում է գրանցված փախստականներին։ Փաստորեն, 
գուցե ավելի շատ են եղել։ 

44 Տե՛ս https://ru.wikipedia.org/wiki/Исход_армян_из_Нагорного_Карабаха#cite_note-34 #cite_ 
note-34 (մուտք՝ 17.10.2023): ՀՀ կառավարության հաղորդմամբ՝ եղել է 1050 անձ։ 

45 Տե՛ս Schmidt F., Exodus in die Frontstadt, in: FAZ v. 28.9.2023, էջ 3:  
46 Տե՛ս https://www.rbc.ru/rbcfreenews/65132e769a9477e6d2f124d (մուտք՝ 17.10.2023): 
47 Տե՛ս Ackeret M., Ganz Karabach ist auf der Flucht, in: NZZ v. 30.9.2023, էջ 2:  
48 Տե՛ս Kaum noch Armenier in bergkarabach, https://www.tagesschau. de/ausland/asien/ 

bergkarabach-armenien-aserbaidschan-116.html (մուտք՝ 26.10.2023): 
49 Տե՛ս Степанян Г., Последний автобус из Арцаха прибыл в Горис с 15 пассажирами, 

aravot.am (մուտք՝ 18.10.2023): 

մասնավորապես, կանխեր սեպտեմբերի 19-ին Ադրբեջանի ռազմա-
կան հարձակումը Ղարաբաղի մնացած հատվածի վրա, հիշեցրեց 
այդ դրամատիկ ժամերին և օրերին իր երկրի մարդասիրական ձեռ-
նարկումներն ու ծառայությունները՝ ոչ անիրավացիորեն խնդրելով 
չանտեսել դրանք. «Ռուսաստանը շարունակում էր շատ կարևոր 
կայունացնող դեր խաղալ Հարավային Կովկասում։ Սեպտեմբերի 
20-ին ռազմական գործողությունների դադարեցումից հետո խաղա-
ղապահ զորակազմը շատ կարևոր դեր խաղաց Ղարաբաղի բնա-
կիչներին մարդասիրական օգնություն տրամադրելու գործում, որը 
ներառում էր սննդի մատակարարում, բժշկական օգնություն, ավելի 
քան 100 մարդու տարհանում, որոնք Ղարաբաղի շրջաններից մեկի 
բենզալցակայանում պայթյունի հետևանքով վնասվածքներ էին 
ստացել: Սա նշանակում է` այն իրավիճակը, որը մենք տեսնում ենք 
հիմա, երբ չկան ռազմական գործողություններ, շատ առումներով 
Ռուսաստանի և նրա խաղաղապահ զորակազմի վաստակն է»50։ 

Քանի որ Լաչինի միջանցքի51 շրջափակման պատճառով 2022 թ. 
դեկտեմբերի 12-ից, այսինքն՝ ավելի քան տասն ամիս, Լեռնային 
Ղարաբաղի հայերը գրեթե ամբողջությամբ կտրված էին արտաքին 
աշխարհից, առաջին անհրաժեշտության ապրանքների և հատկա-
պես դեղամիջոցների ոչ բավարար, գնալով նվազող մատակարար-
ման հետևանքով նրանցից շատերի համար մահվան վտանգն ավե-
լի էր մեծանում հյուծվածության ու հիվանդությունների պատճա-
ռով: Լաչինի միջանցքի բացումը նրանց վերադարձրեց սովից խու-
սափելու և գոնե կյանքը փրկելու հույսը։ Այնուամենայնիվ, այն հան-
գամանքները, որոնցում տեղի ունեցավ գաղթը Հայաստան, դարձ-
յալ ֆիզիկական և հոգեբանական ընկճախտի գագաթնակետն էին 
տառապանքների մղձավանջային ամիսներից և անորոշությունից 
հետո: 

Թեև Ստեփանակերտի և Հայաստանի սահմանի միջև Լաչինի 
միջանցքի երկարությունը կազմում է մոտ 60 կմ52, և խորհրդային 
տարիներին աղետալի վիճակում գտնվող ճանապարհը 2000-ական 

                                                            
50 Interview mit RBK am, 09.10.2023, https://ru.aravot.am/2023/10/09/421879/ (մուտք՝ 19.10.2023). 
51 Շրջափակման մանրամասն տարեգրությունը` իր հետևանքների և պարզաբանում-

ների ներկայացմամբ, տե՛ս https://ru.wikipedia.org/wiki/Блокада_Нагорного_Карабаха (մուտք՝ 
21.10.2023): 

52 Մինչև Գորիս քաղաք ավելանում է ևս 40 կմ։ 

թթ. սկզբին վերակառուցումից ի վեր ունի երթևեկության երեք-չորս 
գոտի, բայց ամեն տեսակի հազարավոր մեքենաների (մարդատար, 
ավտոբուսներ, կցորդիչներով և առանց դրանց բեռնատարներ և 
նույնիսկ տրակտորներ) գրոհն ու ներհոսքը կարճ ժամանակում ամ-
բողջովին փակեցին երթուղին, թեև այն լայնապարփակ օգտագործ-
վում էր որպես չորսգծանի ճանապարհ: Այդպիսով միջանցքի ամ-
բողջ երկայնքով գոյացավ վիշապօձի նմանվող մեքենաների շարք, 
որն առաջ էր շարժվում խխունջի արագությամբ։ Դեպի սահման 
երթևեկության ժամանակը, որը սովորաբար առավելագույնը 2 ժամ 
էր, ավելացավ՝ հասնելով 25-32 ժամի, և փախստականների հա-
մար փախուստը դեպի ազատություն դարձրեց խոշտանգում53: 

Ուղևորության տևողությունը զգալիորեն ավելացավ այն պատ-
ճառով, որ 2022 թ. դեկտեմբերին միջանցքի վերահսկողությունը 
Ռուսաստանի խաղաղապահ ուժերից փաստացի անցավ Ադրբեջա-
նի պետական սահմանապահ ծառայությանը, իսկ 2023 թ. ապրիլի 
23-ից Ադրբեջանի ստեղծած Սահմանային հսկիչ անցակետը (ՍՀԿ) 
վերահսկում էր դուրս եկող ղարաբաղահայերին54: Չնայած ստու-
գումները, որպես կանոն, բավական մակերեսային էին, և մեքենա-
ները երբեմն թափահարվում էին առանց ստուգման, բայց և այնպես 
սահմանային պարզեցված ռեժիմն անխուսափելիորեն հանգեցնում 
էր ձգձգումների և շարունակ առաջացող անվերջանալի խցանում-
ների ու կանգառների: 

Ղարաբաղահայերի ելքը կարող էր ավելի արագ տեղի ունե-
նալ, եթե խաղաղապահ զորակազմի հրամանատարությունն օգ-
տագործեր 2020 թ. նոյեմբերի 9/10-ի հրադադարի մասին համաձայ-
նագրով Լաչինի միջանցքի նկատմամբ փաստացի վերահսկողու-
թյուն սահմանելու իր լիազորությունը ու նաև, համաձայնագրին 
համապատասխան, ղարաբաղահայերին թույլատրեր ազատ անց-
նել Հայաստանի Հանրապետություն։ Այն փաստը, որ դա տեղի չու-
նեցավ, անհերքելի է դարձնում այն եզրակացությունը, որ Ռուսաս-
տանի պաշտպանության նախարար Շոյգուն, համաձայն նախագահ 
Պուտինի մի հրահանգի, զորակազմի հրամանատարին հրամայել 

                                                            
53 Տե՛ս Ackeret M., Ganz Karabach ist auf der Flucht, էջ 2: 
54 Տե՛ս «КПП "Лачин" на въезде в Лачинский коридор», РИА Новости Медиабанк 

(riamediabank.ru) (մուտք՝ 16.10.2023): 

էր ճանաչել և հարգել Լաչինի միջանցքի նկատմամբ Ադրբեջանի 
Հանրապետության պահանջած վերահսկողության իրավունքի առաջ-
նությունը՝ նրա ինքնիշխանության և տարածքային ամբողջականու-
թյան ուժով: 

Կարևոր, բայց լռության մատնված պատճառը, թե ինչու էր նա-
խագահ Ալիևը նաև անձամբ ցանկանում հատկապես Լաչինի մի-
ջանցքում երթևեկության նկատմամբ օպերատիվ վերահսկողու-
թյուն ձեռք բերել, պարզ դարձավ, երբ Ադրբեջանի պետական ան-
վտանգության ծառայությունը վճռեց ձերբակալել Արցախի Հանրա-
պետության՝ «սև ցուցակում» հայտնված որոշ բարձրաստիճան պաշ-
տոնյաների (քաղաքական գործիչների և զորահրամանատարների), 
մի մասին՝ Հայաստանի ճանապարհին, մի մասին էլ՝ Ստեփանա-
կերտում՝ ռուս խաղաղապահների աչքի առաջ55: Հոկտեմբերի 4-ին 
ադրբեջանական լրատվամիջոցները, հղում անելով պաշտոնական 
աղբյուրներին, հաղորդեցին, որ Լեռնային Ղարաբաղի նախկին 
երեք նախագահները՝ Արկադի Ղուկասյանը, Բակո Սահակյանը և 
Արայիկ Հարությունյանը, ձերբակալվել են, տարվել Բաքու և այն-
տեղ հարցաքննվել իրենց դեմ հարուցված քրեական գործի շրջա-
նակներում56։ Նույն ճակատագրին արժանացան Արցախի խորհրդա-
րանի նախագահ Դավիթ Իշխանյանը, ԼՂ ինքնապաշտպանության 
բանակի նախկին հրամանատար Լևոն Մնացականյանը57 և ՊԲ հրա-
մանատարի տեղակալ, գեներալ-մայոր Դավիթ Մանուկյանը58։ Լեռ-
նային Ղարաբաղի ԱԳՆ-ի՝ երկար տարիների բարձրաստիճան պաշ-
տոնյա, նախագահ Բակո Սահակյանի երկարամյա խորհրդական և 

                                                            
55  Տե՛ս «В Азербайджане подтвердили задержание бывших глав Нагорного Карабаха», 

https://iz.ru/1584672/2023-10-05/v-azerbaidzhane-podtverdili-zaderzhanie-byvshikh-glav-
nagornogo-karabakhaю (մուտք՝ 24.10.2023):  

56  Տե՛ս «Арестованного экс-президента Нагорного Карабаха допросили в Баку», https:// 
eadaily. com/ru/news/2023/10/04/arestovannogo-eks-prezidenta-nagornogo-karabaha-doprosili-v-
baku (մուտք՝ 25.10.2023), Schmidt F., Fausthiebe gegen den Erzfeind. Baku setzt immer mehr 
Karabach-Armenier fest, in: FAZ v. 6.10.2023, էջ 2: 

57 Տե՛ս Мыльников П., Задержан экс-командующий "армией" Нагорного Карабаха,  
     https://www.dw.com/ru/zaderzan-ekskomanduusij-armiej-nagornogo-karabaha-mnacakanan/a-

66963336 (մուտք՝ 20.10.2023): 
58  Տե՛ս https://vestikavkaza.ru/news/david-manukyan-arestovan-na-cetyre-mesaca-v-azerbajdzane. 

html (մուտք՝ 22.10.2023): 

2021-2022 թթ. Արցախի արտգործնախարար Դավիթ Բաբայանն ա-
վելի վաղ հանձնվել էր Ադրբեջանի իրավապահ մարմիններին59։   

Սրան հակառակ` շատ անվանի քաղաքական գործիչներ և, որ-
քան էլ զարմանալի է, նրանք, ովքեր մինչև վերջերս ղեկավարում 
էին Լեռնային Ղարաբաղի կառավարությունն ու անվտանգության 
մարմինները, կարողացան անարգել մեկնել Հայաստանի Հանրա-
պետություն։ Նրանց թվում էին Նախարարների խորհրդի նախա-
գահ («պետական նախարար») Արթուր Հարությունյանը, ԱԱԾ տնօ-
րեն Արարատ Մելքումյանը, ՆԳ նախարար Կարեն Սարգսյանը և 
Հանրապետության նախագահի աշխատակազմի ղեկավար Կարեն 
Շահրամանյանը60: Նկատի ունենալով Ղարաբաղի նախկին երեք 
նախագահների ճակատագիրը՝ ոչ պակաս զարմանալի էր այն, որ 
հոկտեմբերի սկզբին նաև Արցախի Հանրապետության վերջին նա-
խագահ Սամվել Շահրամանյանը կարողացավ մեկնել Հայաստան61։ 

Ձերբակալությունների շարքը սկսվեց 2023 թ. սեպտեմբերի 27-ին 
նրանով, որ Լաչինի սահմանային անցակետում ձերբակալվեց Ար-
ցախի նախկին «պետական նախարար» Ռուբեն Կառլենի Վարդան-
յանը և տեղափոխվեց Բաքու62։ Դեպքն արժանացավ նաև միջազ-
գային մեծ ուշադրության, քանի որ 1968 թ. Երևանում ծնված Վար-
դանյանը Խորհրդային Միության փլուզումից հետո միջազգային 
մասշտաբի գործարարի չափազանց հաջող կարիերա էր ստեղծել՝ 
շեշտը դնելով ԱՄՆ-ի և Ռուսաստանի վրա։ Նա դարձել էր միլիար-
դատեր, հովանավորել էր քաղաքացիական հասարակության նա-
խագծերը շատ երկրներում, ինչպես և մեծապես ֆինանսավորել էր, 
մասնավորապես, սրբազան հուշարձանների վերականգնումը Հա-

                                                            
59  Տե՛ս https://nsn.fm/in-the-world/zaderzhan-eks-pomoschnik-prezidenta-nagornogo-karabaha-

david-babayan (մուտք՝ 26.10.2023): Նաև որպես պատմաբան` Դավիթ Բաբայանը 
հայտնի է, մասնավորապես, Ղարաբաղի պատմության վերաբերյալ նշանակալի 
աշխատություններով։ Տե՛ս, օրինակ, Бабаян Д., Политическая история карабахского 
ханства в контексте арцахской дипломатии ХВИИИ  века, Ер., 2007: 

60 Տե՛ս «Азербайджан «обезглавил» карабахское руководство: задержанные и выпущенные», 
EADaily— Азербайджан. Карабах (մուտք՝ 21.10.2023): 

61 Տե՛ս «Карабахский лидер появился в Армении в последний момент», СМИ, https://eadaily. 
com/ru/news/2023/10/04/karabahskiy-lider-poyavilsya-v-armenii-v-posledniy-moment-smi 
(մուտք՝ 23.10.2023):   

62Տե՛ս «Экс-премьер непризнанного Нагорного Карабаха Рубен Варданян арестован в Азер-
байджане», BBC News Русская служба (մուտք՝ 25.10.2023): 

յաստանում, Վրաստանում ու նաև Ղարաբաղում63։ Հայաստանի և 
Ադրբեջանի միջև լարվածության աճի պատճառով 2022 թ. սեպտեմ-
բերին Վարդանյանը հայտարարեց, որ հրաժարվում է Ռուսաստանի 
քաղաքացիությունից, որը նա ուներ Հայաստանի քաղաքացիության 
հետ, տեղափոխվեց Լեռնային Ղարաբաղ և 2022 թ. նոյեմբերին 
ստանձնեց Նախարարների կաբինետի նախագահությունը («պետա-
կան նախարար»)՝ Արցախի ծայրահեղ բարդացած վիճակի կայու-
նացմանը նպաստելու համար։ Նա հանձն առավ ոչ թե հանրապե-
տության նախագահի կողմից ղեկավարվող, այսպես կոչված, ուժա-
յին կառույցների («Siloviki»), այլ, հետևելով նախագահի և վարչա-
պետի միջև աշխատանքի ավանդական բաժանմանը, քաղաքացիա-
կան, սոցիալ-տնտեսական գերատեսչությունների համակարգումը64։ 

Վարդանյանը, երևում է, գտել էր ճանապարհներ` մեղմելու կարճ 
ժամանակ անց իրականացված Լաչինի միջանցքի շրջափակման 
աղետալի ազդեցությունը: Ամեն դեպքում Ադրբեջանի ճնշմամբ, որը 
փոխանցվել էր խաղաղապահ ուժերի հրամանատարի, հետևապես 
Ռուսաստանի կողմից, նախագահ Հարությունյանն իրեն հարկա-
դրված համարեց 2023 թ. փետրվարի 23-ին պաշտոնանկ անել 
Վարդանյանին65։ Դրանից հետո նա այլևս պետական պաշտոն չի 
զբաղեցրել: 

Նախագահ Ալիևը հազիվ կես տարի Ղարաբաղում բնակվող և 
որպես Արցախի կառավարության ղեկավար չորս ամսից էլ պակաս 
պաշտոնավարած Վարդանյանին քրեական հետապնդման է ենթար-
կել իբր կատարած ծանր հանցագործությունների` «ահաբեկչության 
ֆինանսավորման», «զինված խմբավորումների ապօրինի ստեղծ-
մանն ու նրանց գործունեությանը մասնակցելու», «սահմանի ապօրի-
նի հատման»66 համար։ Մինչդեռ նա մինչև վերջերս Արցախի ան-
                                                            
63 Կենսագրությունը տե՛ս https://ru.wikipedia.org/wiki/Варданян,_Рубен_ Карленович#cite_ 

note-95 (մուտք՝ 17.10.2023):  
63 Տե՛ս «Путин удовлетворил заявление Варданяна о выходе из российского гражданства», 

https://ria.ru/20221222/grazhdanstvo-1840534066.html (մուտք՝ 27.10.2023): 
64 Տե՛ս նույն տեղում:  
65  Տե՛ս «Рубен Варданян освобожден от должности премьера Нагорного Карабаха», 

https://www. kommersant.ru/doc/5841713 (մուտք՝ 25.10.2023): Ըստ ամենայնի, նախա-
գահ Ալիևը Վարդանյանի պաշտոնանկությունն առաջ էր քաշել որպես պայման 
շրջափակումը վերացնելու համար։ 

66 Տե՛ս «Экс-премьер непризнанного Нагорного Карабаха Рубен Варданян арестован в Азер-
байджане», https://www.bbc.com/russian/articles/c040npz913ro (մուտք՝ 19.10.2023): 

վտանգության համար օպերատիվ կերպով պատասխանատու «ուժա-
յինների» մեծամասնությանը թույլ տվեց մեկնել Հայաստան, ինչը 
ակնհայտ հակասություն է ստեղծում, առավել ևս որ Վարդանյանն ան-
միջականորեն պատասխանատու էր ոչ թե պաշտպանության և ան-
վտանգության, այլ նախարարությունների «քաղաքացիական բլոկի» 
համար: 

Մինչ այս նախագահ Ալիևին ուղղված տարբեր, առաջին հերթին՝ 
Հայաստանի կառավարության կոչերը՝ ազատ արձակելու Վարդանյա-
նին, ապարդյուն են եղել: Ոմանք մեծ հույսեր էին կապում ՌԴ նախա-
գահ Պուտինի հետ, որոնք, սակայն, պարզվում է, պատրանք էին։ 
Ամեն դեպքում այդ է հուշում Պուտինի ելույթը «Վալդայ» միջազգային 
բանավիճային ակումբում նիստի ընթացքում, որը գումարվեց Սոչիում 
2023 թ. հոկտեմբերի 5-ին, այսինքն` ղարաբաղահայերի գաղթից ան-
միջապես հետո։ Այնտեղ լիագումար նիստի մոդերատոր Ֆյոդոր Լուկ-
յանովը նախագահ Պուտինի հետ առերեսվեց նաև Վարդանյանի գոր-
ծով։ Ֆ. Լուկյանովն ասաց. «Վլադիմիր Վլադիմիրովիչ, …. այժմ 
Ադրբեջանի ղեկավարությունը զտումների միջոցով շատ կոշտ է գոր-
ծում նրանց դեմ, ովքեր ծառայում էին Ղարաբաղում, ղեկավարների 
դեմ: Իսկ այնտեղ կան տարբեր մարդիկ, այդ թվում՝ այնպիսիք, որոնք 
հայտնի են Ռուսաստանում, ինչպես, օրինակ, Ռուբեն Վարդանյանը»: 
Վ. Պուտին. «Որքան գիտեմ, նա հրաժարվել է մեր քաղաքացիությու-
նից»: Ֆ. Լուկյանով. «Նա հրաժարվել է, բայց նա քաղաքացի էր: Կա-
րո՞ղ ենք ինչ-որ կերպ Ադրբեջանի ղեկավարությանը կոչ անել, 
ասենք, գթասրտություն ցուցաբերել»: Վ. Պուտին. «Մենք միշտ արել 
ենք դա և հիմա էլ անում ենք։ Ինչպես գիտեք, ես այդ մասին հեռախո-
սով խոսել եմ նախագահ Ալիևի հետ (ընդգծված է արձանագրության 
բնօրինակում – Օ. Լ.), բայց մենք նախկինում էլ խոսել ենք ամեն ինչի 
մասին, ինչ էլ որ կատարվել է այնտեղ, և նա ինձ միշտ վստահեցրել 
է, որ մեկ է, ինչ էլ այնտեղ կատարվի, ինքը կապահովի Լեռնային 
Ղարաբաղի հայ բնակչության ինչպես անվտանգությունը, այնպես էլ 
իրավունքները։ Բայց հիմա այնտեղ այլևս հայ չի մնացել, բոլորը գնա-
ցել են։ Գիտե՞ք, որ բոլորը գնացել են: Այնտեղ այլևս պարզապես հայ 
չկա, դե, միգուցե ևս հազար կամ մեկուկես հազար, այսքանը: Ահա և 
վերջ: Այնտեղ պարզապես այլևս ոչ ոք չկա: 

Ինչ վերաբերում է նախկին ղեկավարներին, ես չգիտեմ, ես չեմ 
ուզում մանրամասնել, բայց այնպես եմ հասկանում, որ Երևանում էլ 
ոչ ոք առանձնապես չի ցանկանում նրանց տեսնել: Բայց ես ենթա-
դրում եմ, որ այն դեպքում, երբ Ադրբեջանի համար տարածքային 
բնույթի բոլոր հարցերը լուծված կլինեն, Ադրբեջանի ղեկավարու-
թյունը, այնուամենայնիվ, կելնի հումանիտար բնույթի նկատառում-
ներից»: Ֆ. Լուկյանով. «Շնորհակալություն»67: 

Պուտինի երբեմն անորոշ, երբեմն էլ խուսափողական պա-
տասխաններից կարելի է եզրակացնել, որ նա ոչ մի դեպքում քա-
ղաքական-դիվանագիտական ճնշում չի գործադրի Ադրբեջանի ղե-
կավարության վրա՝ Բաքվում մեղադրվող Լեռնային Ղարաբաղի 
նախկին առաջնորդներին ազատելու համար։ Ընդգծելով, որ Վար-
դանյանը հրաժարվել է Ռուսաստանի քաղաքացիությունից՝ Պուտի-
նը նաև ազդարարում է, որ դա դիտում է որպես քաղաքական ան-
հավատարմության դրսևորում, այո՛, գրեթե դավաճանության նման 
մի բան, և Վարդանյանն այժմ ստանում է դրա հանրածանոթ «ան-
դորրագիրը»68։ Պուտինն իր պնդմամբ, թե «ոչ ոք» չի ցանկանում 
Ղարաբաղի ձերբակալված ղեկավարներին «տեսնել» Հայաստա-
նում, նույնիսկ հազիվ քողարկելով, սնում է այն կասկածը, որ վար-
չապետ Փաշինյանն ուրախ կլիներ, եթե Ադրբեջանը դատապարտեր 
Ղարաբաղի ղեկավարներին և դրանով նրանց հեռու պահեր հան-
րապետության ներքին քաղաքականությունից և Երևանում իշխա-
նության ու ընդդիմության միջև ընթացող պայքարից: 

Ճակատագրի հեգնանքով, ինչպես հաղորդում է ՄԱԿ-ի մար-
դասիրական առաքելությունը, որը 2023 թ. հոկտեմբերի 1-ին ժամա-
նել էր Ղարաբաղ` բնակչությանն աջակցելու համար, գաղթի ավար-
տից հետո այնտեղ մնացել էր առավելագույնը 1.000 ղարաբաղա-
հայ, հիմնականում՝ այն անձինք, որոնք դեռևս ծառայում էին Արցա-
                                                            
67  Տե՛ս «Пленарная сессия XX Ежегодного заседания Клуба «Валдай»», https://ru. 

valdaiclub. com/multimedia/video/plenarnaya-sessiya-xx-ezhegodnogo-zasedaniya-kluba-valday/ 
(մուտք` 22.10.2023): 

68 Պուտինի՝ Վարդանյանի քայլը չհավանելու նշան կարելի է համարել, փաստո-
րեն, նաև այն, որ նա 2023 թ. սեպտեմբերի 1-ին արված դիմումը բավարարել է 
միայն 2023 թ. դեկտեմբերի 22-ին` քաղաքացիությունից զրկելու ընթացակարգով 
(տե՛ս նախագահի արձանագրությունը` Sobranie Zakonodatel`stva Rossijskoj Federacii 
(SZRF) 2022, Nr. 52, Pos. 9584 (Ukaz Nr. 935), Каверин Д., Путин удовлетворил заявление 
миллиардера Варданяна об отказе от гражданства РФ, https://www.gazeta .ru/politics/ news/ 
2022/12/22/19333111.shtml (մուտք՝ 22.10.2023)):  

խի Հանրապետությունում Ռուսաստանի խաղաղապահ զորակազ-
մի կողքին, ինչպես նաև թույլ ու ծեր մարդիկ, որոնք այլևս չէին կա-
րող ճանապարհորդել կամ իրենց ապագան չէին տեսնում Հայաս-
տանի Հանրապետությունում69։ ՄԱԿ-ի առաքելության տվյալը հա-
մընկնում է այն թվաքանակի հետ, որը նախագահ Պուտինը ենթա-
դրել էր Լեռնային Ղարաբաղում։ 

Այլևս խորհրդանիշից ավելի նշանակություն չունեցող Լեռնա-
յին Ղարաբաղ փաստացի պետությանը նրա նախագահ Սամվել 
Շահրամանյանն իրավական վերջին հարվածը հասցրեց: 2023 թ. 
սեպտեմբերի 28-ին մի հրամանագրով` հավասարազոր նոտարա-
կան վավերացման ակտին, նա կարգադրեց 2023 թ. դեկտեմբերի 
31-ին լուծարել Արցախի Հանրապետությունը70։ Նա նշեց, որ այդ 
քայլն անհրաժեշտ է դարձել «ստեղծված ռազմաքաղաքական 
ծանր իրավիճակի պատճառով և Լեռնային Ղարաբաղի ժողովրդի 
ֆիզիկական անվտանգությունն ու կենսական շահերն ապահովելու 
առաջնահերթությունից ելնելով»71։ Նրա խոսքով՝ այն հայերը, որոնք 
ցանկանում են մնալ Ղարաբաղում, պետք է ամենաուշը մինչև Նոր 
տարի ինտեգրվեն Ադրբեջանի Հանրապետությունում՝ ադրբեջա-
նական օրենսդրությանը համապատասխան։ 

 
4. Լաչինի միջանցքի բացման պատճառները 

 
Ի՞նչն է դրդել Ադրբեջանի նախագահին 2023 թ. սեպտեմբերի 

24-ին կարգադրելու բացել Լաչինի միջանցքը։ Կարելի է առանձ-
նացնել երեք հիմնական պատճառ. 

1. ՄԱԿ-ի 78-րդ Գլխավոր ասամբլեայի ընթացքում (2023 թ. 
սեպտեմբերի 18-24) իրավաբանորեն նշանակալից քաղաքական-
դիվանագիտական ճնշումն Ադրբեջանի, Ռուսաստանի և Թուրքիա-
յի վրա` վերջ տալու Լաչինի միջանցքի շրջափակմանը, 

                                                            
69 Տե՛ս «Миссия ООН прибыла в Нагорный Карабах. Агентство APA: миссия ООН прибыла в 

Карабах, чтобы узнать потребности жителей», https://iz.ru/1582347/2023-10-01/missiia-oon-
pribyla-v-nagornyi-karabakh (մուտք՝ 15.10.2023): 

70 Տե՛ս «Нагорно-Карабахская Республика прекратит существование с 1 января. В Карабахе 
издали указ о прекращении существования непризнанной республики с 1 января», 
https://iz.ru/ 1580871/2023-09-28/nagorno-karabakhskaia-respublika-prekratit-sushchestvovanie-s-
1-ianvaria (մուտք՝ 19.10.2023): 

71 Նույն տեղում։ 

2. Ղարաբաղի հայերի ծանր վիճակի հետևանքով առաջացած 
ճնշումը, որոնցից հազարավորները լքել էին իրենց տները և մտել 
Ռուսաստանի խաղաղապահ զորակազմի պաշտպանության տակ, 

3. Ադրբեջանի կառավարության գիտակցումը, որ Լեռնային 
Ղարաբաղում փաստացի բանտարկված և բռնի պահվող հայերը 
չինտեգրվող ու անախորժություններ հարուցող էթնիկ խումբ են և 
միայն բեռ են լինելու Ադրբեջանի համար։ 

1-ինի առնչությամբ. սևեռումը Խորհրդային Միության փլուզու-
մից հետո Բաքվի փափագած, տասնամյակներ շարունակ Ալիևի 
վարչակարգի քարոզչամեքենայի կողմից վանկարկվող և այժմ 
գրեթե հասանելի գերագույն նպատակին, նույնն է՝ Ղարաբաղի լիա-
կատար վերահսկողությանը, եթե չի կուրացրել նախագահ Ալիևին, 
ապա գոնե թույլ է տվել նրան թերագնահատել այն, որ ՄԱԿ-ի 
Գլխավոր ասամբլեան 2023 թ. սեպտեմբերի 19-20-ի Ադրբեջանի 
ագրեսիվ պատերազմին արձագանքելու է զուսպ և բացասաբար։ 
Միգուցե Ադրբեջանի նախագահը ՄԱԿ-ի կանոնադրությամբ հա-
մաշխարհային խաղաղությունը պահպանելու պարտավորություն 
ունեցող ընկերակցության հանձնաժողովների նիստերի համընկնու-
մը պատերազմի հետ հակասություն չի համարել այն պատճառով, 
որ ՄԱԿ-ի գրեթե բոլոր անդամ պետություններն ու նաև միջազգա-
յին լրատվամիջոցները միշտ Լեռնային Ղարաբաղը դիտարկել են 
որպես Ադրբեջանի անբաժանելի մաս72։ Ելնելով դրանից և միջազ-
գային պետական պրակտիկայում դեռևս գերիշխող՝ ինքնիշխա-
նության ավանդական ըմբռնումից՝ Ադրբեջանը ոչ միայն լեգիտիմ, 
այլև, քանի որ համապատասխանում էր միջազգային իրավունքին, 
լեգալ է համարել իր սեփական տարածքում ղարաբաղահայերի 
անջատողականության դեմ նաև ռազմական ուժով պայքարը։ Ուս-
տի Ալիևի հաշվարկները մոտ էին նրան, որ միջազգային հանրու-
թյունը չէր կարող և չպետք է առարկեր որոշակի ոստիկանական, 
«հակաահաբեկչական հատուկ գործողությանը» ղարաբաղահայ 
«ապստամբների» դեմ։ 

                                                            
72 Տե՛ս Krüger H., Der Berg-Karabach-Konflikt. Eine juristische Analyse, Dordrecht/ 

Heidelberg/London/New York, 2009, էջ 43 ff. m. w. N.: Անդրեաս Ռյուեշն այժմ քննա-
դատում է դա (մեջբերում է հեղինակի կողմից ներկայացված փոքրամասնության 
կարծիքը) (տե՛ս So wird das Völkerrecht zum Völker-Unrecht, in: NZZ v. 29.9.2023, էջ 15):  

Պետական ինքնիշխանության բացարձակության սկզբունքի տե-
սանկյունից նախագահ Ալիևի դիրքորոշումը հետևողական էր, բայց 
դրանով նա անտեսել է տարածքային ինքնիշխանության սկզբուն-
քին տրամագծորեն հակադիր միջազգային իրավունքի ինստիտու-
տը, որի հարգման համար Ադրբեջանը խիստ պարտավորություն է 
կրում՝ ցեղասպանության կանխարգելումը73: Մարդու իրավունքնե-
րի պաշտպանության տեսանկյունից ՄԱԿ-ի Արդարադատության մի-
ջազգային դատարանն արդեն 2023 թ. փետրվարի 22-ին Հայաստա-
նի՝ «Ռասայական խտրականության բոլոր ձևերի վերացման մա-
սին» միջազգային կոնվենցիայի (7 մարտի 1966 թ.) խախտման պատ-
ճառով Ադրբեջանի դեմ հարուցած վարույթում, որն ընթանում էր 2021 
թվականից ի վեր, Ադրբեջանին պարտավորեցրել էր «ձեռնարկել հնա-
րավոր բոլոր միջոցները՝ ապահովելու մարդկանց, տրանսպորտային 
միջոցների և բեռների անարգել տեղաշարժը Լաչինի միջանցքով՝ եր-
կու ուղղություններով» («to take all measures at its disposal to ensureunimpeded 
movement of persons, vehicles and cargo along the Lachin Corridor in both directions» 
(para. 62))74: Սակայն Ադրբեջանը ոչ միայն անտեսել էր ԱՄԴ որո-
շումը, այլև դիտավորյալ 2023 թ. ապրիլի 23-ին, այսինքն՝ Օսման-
յան պետությունում Հայոց ցեղասպանության զոհերի հիշատակի 
համահայկական օրվա (1915 թ. ապրիլի 24) նախօրեին, Լաչինի 
միջանցքում տեղաշարժի ավելի խիստ սահմանափակումներ էր 
մտցրել, այն է՝ ոստիկանական հսկիչ-անցագրային կետ (ՀԱԿ) էր 
տեղադրել դեպի Հայաստան ելքի և Հայաստանից մուտքի մոտ 
(Հաքարիի կամուրջ)՝ դա արդարացնելով «Հայաստանից նոր ռազ-
մական ուժերի, զինամթերքի, ականների և այլ զինտեխնիկայի փո-

                                                            
73 Տե՛ս «Ցեղասպանություն հանցագործությունը կանխարգելելու և դրա համար 

պատժի մասին» ՄԱԿ-ի 1948 թ. դեկտեմբերի 9-ի կոնվենցիան:  
74  Գրեթե միաձայն ընդունված որոշումը գրեթե բառացիորեն հաստատում է 

Ադրբեջանի՝ 2020 թ. նոյեմբերի 9/10-ի հրադադարի մասին համաձայնագրի 6-րդ 
կետից բխող պարտավորությունը։ Թեև Ռուսաստանը չէր մասնակցում ԱՄԴ 
դատավարությանը, բայց դատարանը մատնանշում է դատավարության ընթաց-
քում Ադրբեջանի՝ հեգնանքով (!!) արած հայտարարությունը. «Լաչինի միջանցքի 
երկայնքով տեղաշարժը վերահսկվում է ոչ թե Ադրբեջանի, այլ ռուս խաղա-
ղարարների կողմից» («movement along the Lachin Corridor is controlled by the Russian 
peace makersand not Azerbaijan» (para. 13)): Աղբյուրը` Application of the international 
Convention on the Elimination of all Forms of racial discrimination (Armenia v. Azerbaijan), 
https://www.icj-cij.org/sites/default/files/case-related/180/180-20230222-ORD-01-00-EN.pdf. 
Order on the request for provisional measures (icj-cij.org) (մուտք՝ 26.10.2023): 

խանցումն Ադրբեջանի տարածքում ապօրինի զինված հայկական 
խմբավորումներին կանխելու նպատակով»75։ Իսկ 2023 թ. հունիսի 
23-ին Ադրբեջանն ամբողջությամբ արգելափակեց Լաչինի միջանցքը 
Հաքարիի կամրջի մոտ76։ Անգամ Ռուսաստանի ԱԳՆ բողոքը մնաց 
անհետևանք։ 

Այս համատեքստում ՄՔԴ նախկին գլխավոր դատախազ Լուիս 
Մորենո Օկամպոյի փորձագիտական եզրակացությունը, որն Ադրբե-
ջանի նախագահ Իլհամ Ալիևի՝ ցեղասպանության մեջ մեղադրվելու 
մասին էր, միջազգային լրատվամիջոցների77 ուշագրավ լուսաբան-
ման շնորհիվ արագ ու շատ ուժեղ ազդեցություն ունեցավ, քանի որ 
այն քննադատում էր նախագահ Ալիևին Լաչինի միջանցքի վերաբեր-
յալ Արդարադատության միջազգային դատարանի որոշումն անտեսե-
լու համար. «Նա բացահայտորեն արհամարհեց ԱՄԴ հատուկ հրա-
մանները» («He openly disobeyed the specific orders of the International Court of 
Justice»)78: Սա ոչնչացման մտադրության՝ ցեղասպանություն հանցա-
գործության հատկանիշով դատական գործ հարուցելու համար 
անհրաժեշտ համոզիչ փաստանշան էր (special intent to destroy): 

Վլադիմիր Պուտինից հետո նաև նախագահ Ալիևի վերաբերյալ 
ձերբակալման միջազգային հրամանի հրապարակման հավանակա-
նությունը, հաշվի առնելով տվյալ դեպքում համաշխարհային հան-
րության համար շոշափելի փաստանշանները, այլևս չէր կարող լիո-
վին բացառվել: Նախագահ Ալիևն ամեն դեպքում պետք է լուրջ վե-
րաբերվեր այդ սպառնալիքին՝ հատկապես նկատի առնելով նախա-
գահ Պուտինի դեպքում միանգամայն իրական գործնական-քաղաքա-
կան հետևանքները, և, ըստ երևույթին, նա պետք է որ թաքնված 

                                                            
75 Տե՛ս «Азербайджан объявил об установке КПП на въезде в Лачинский коридор», https:/ / 

www.kavkaz-uzel.eu/articles/388037 (մուտք՝ 28.10.2023): 
76 Տե՛ս «Россия призвала Азербайджан разблокировать Лачинский коридор», РБК (rbc.ru) 

(մուտք՝ 19.10.2023), Schmidt F., In Nagornyj Karabach wächst die Not, in: FAZ v. 8.8.2023, 
էջ 5, նույնը` Blockiert Bedroht und vulnerabel, in: FAZ v. 26.8.2023, էջ 6, Bota A./ Mitrov 
M., Von der Welt vergessen. Seit einem Monat wird die Enklave Bergkarabach regelrecht 
ausgehungert, in: DIE ZEIT 2023, Nr. 34 (10.8), էջ 5, Ackeret M., Die humanitäre Krise in 
Karabach spitzt sich zu, NZZ v. 22.8.2023, էջ 2:  

77 Տե՛ս Rüesch A., Ein Völkermord – und niemand greift ein? in: NZZ v. 9.9.2023, էջ 16: 
78 Okampo L. M., Expert Opinion. Genocide against Armenians in 2023, New York, August 7, 

2023, https://luismorenoocampo.com/wp-content/uploads/2023/08/Armenia-Report-Expert-Opinion.pdf 
(մուտք՝ 18.10.2023): 

սպառնալիքն իրականությանը մոտ հավանականությամբ լուրջ ընդու-
նած լինի: 

2-րդի առնչությամբ. 2023 թ. սեպտեմբերի 19-ին Ադրբեջանի 
ռազմական հարձակումը ստիպեց ղարաբաղահայերին, առաջին հեր-
թին՝ հյուսիս-արևելքում գտնվող Մարտակերտ և արևելքում գտնվող 
Մարտունի սահմանամերձ շրջաններից, հազարներով լքել իրենց 
բնակավայրերը և պաշտպանություն փնտրել Ռուսաստանի խաղա-
ղապահ ուժերի կողմից վերահսկվող հենակետերում: Այդ կերպ 
փրկվեց ավելի քան 10.000 մարդ, առաջին հերթին՝ երեխաներ ունե-
ցող կանայք և տարեցները, շատերն էլ հավաքվեցին Խոջալուի 
(Իվանյան)79 օդանավակայանի տարածքում։ Թեև դրանք ապահով 
վայրեր էին, սակայն ինչպես այդ, այնպես էլ այլ վայրերում այդքան 
շատ մարդկանց անորոշ ժամանակով տեղավորելը և խնամքը բարդ 
խնդիրներ դրեցին ռուսական ծառայությունների և դեռևս գործունակ 
հայկական իշխանությունների առջև: Այս պայմաններում կարելի է 
վստահորեն ենթադրել, որ նախագահ Պուտինը, լինելով խաղաղա-
պահ զորակազմի հրամանատարությունից տեղեկացված Ղարաբա-
ղում օրեցօր ավելի ու ավելի քաոսային դարձող իրավիճակի մասին, 
սեպտեմբերի 22-ին կամ 23-ին նախագահ Ալիևին խստորեն հորդորել 
է բացել Լաչինի միջանցքը։ 

3-րդի առնչությամբ. Ադրբեջանի նախագահ Ալիևը Լաչինի մի-
ջանցքը բացելու համար միջազգային ուժեղ ճնշման ներքո հայտնվեց 
ոչ միայն ՄԱԿ-ի Գլխավոր ասամբլեայի նստաշրջանի ընթացքում։ Մի-
ջազգային ճնշումն Ադրբեջանի վրա, հատկապես ԱՄՆ-ի, ԵՄ երկրնե-
րի և հավանաբար նաև Ռուսաստանի կողմից, կրկին պարզորոշ 
ուժգնացավ մինչև 2023 թ. սեպտեմբերի 24-ը տևած նստաշրջանի 
օրերին։ Ընդսմին, կարևոր դեր խաղացին Արդարադատության մի-
ջազգային դատարանի որոշումը և Մորենո Օկամպոյի քրեական փոր-
ձագիտական եզրակացությունը, քանի որ դրանք ցույց տվեցին Լաչի-
նի միջանցքի շրջափակման անօրինականությունը փաստարկներով, 
որոնք Ադրբեջանն իր` պետական ինքնիշխանության և տարածքային 
ամբողջականության սկզբունքների վկայակոչումներով չկարողացավ 
հերքել: Դա քաղաքական ճնշման տակ դրեց Ադրբեջանին և անձամբ 
նախագահ Ալիևին։ 

                                                            
79 Տե՛ս Ackeret M., Armeniens Schicksal in der Schwebe, in: NZZ v. 23.9.2023, էջ 3 (a. E.): 

Անշուշտ, ավելի կարևոր էր մեկ այլ հանգամանք: Սթափ կշռա-
դատումներից հետո նույն Ադրբեջանի կառավարությանը պետք է 
պարզ դառնար, որ Լեռնային Ղարաբաղում փաստացիորեն բան-
տարկված և բռնի պահվող հայերն ինտեգրման ենթակա էթնիկ խումբ 
չեն դառնա, նույնիսկ միջնաժամկետ հեռանկարում: Երեք տասնամյակ 
ադրբեջանցիների հետ կապի իսպառ բացակայությունից, երկու էթնիկ 
խմբերի՝ քաղաքական միանգամայն տարբեր վարչակարգերում ապ-
րելուց, տասնամյակներ շարունակ Բաքվի կողմից վերահսկվող հա-
կահայկական քարոզչությունից և երկու ծանր, կորստաբեր պատե-
րազմներից հետո հայերն ու ադրբեջանցիները կանգնեցին դեմ հան-
դիման միմյանց նկատմամբ օտարացման և օտարության խոր զգա-
ցումով: Հետևաբար կանխատեսելի էր, որ Լեռնային Ղարաբաղը եր-
կար ժամանակ կլիներ լարվածության և անկարգությունների օջախ, և 
չէր կարելի բացառել ադրբեջանական հաստատությունների վրա 
հարձակումները և նույնիսկ հայ պարտիզանական խմբերի գործո-
ղությունները: 

Լաչինի միջանցքի շրջափակումը շարունակելու այս և այլ թերու-
թյունների սթափ կշռադատումը, որն առանց այդ էլ չէր կարող տևա-
կանորեն շարունակվել ինտեգրված մի ադրբեջանական պետության 
մեջ՝ այդուհետ նաև 100.000 հայ բնակչություն ունեցող Լեռնային 
Ղարաբաղի հնարավոր առավելություններով, նախագահ Ալիևին 
ակնհայտորեն հանգեցրել է այն բանի գիտակցմանը, որ Լաչինի մի-
ջանցքի շրջափակումը հաջողությամբ կատարել է իր ուժային-քաղա-
քական և հոգեբանական գործառույթը, բայց դրանով նաև սպառել է 
իրեն։ Հայաստանի Հանրապետության պաշտպանված տարածք ղարա-
բաղահայերի գաղթը, որն ավարտվել է, անխուսափելի հետևանքն էր 
այն բանի, որ ավելի քան 100 տարի Մոսկվան և Բաքուն նրանց իրենց 
վաղնջական բնօրրանում զրկում էին ժողովուրդների ինքնորոշման 
իրավունքից: 
 

5. Հնարավո՞ր էր արդյոք խուսափել Արցախի կործանումից, 
կարո՞ղ էր արդյոք Արցախի Հանրապետությունը գոյատևել 

 
Արցախը՝ հայկական Լեռնային Ղարաբաղը, կործանվել է: Նրա 

վերածնունդը չափազանց քիչ հավանական է: Հնուց գոյություն ունե-

ցող հայկական Արցախի վախճանը, որը դարեր շարունակ կրել է 
օտար տիրապետության, պատերազմների, տեղահանությունների և 
ճակատագրի այլ հարվածներ, հե՛նց 21-րդ դարում խորապես ողբեր-
գական է։ Դրա հարուցած ցնցումից ու զարմանքից երկու հարց է ծա-
գում. 1. որո՞նք էին Արցախի կործանման պատճառները, և 2. կա՞ր 
արդյոք հայկական Լեռնային Ղարաբաղը ոչ միայն պահպանելու, այլև 
նրան օգնելու ճանապարհ՝ ժողովուրդների ինքնորոշման իրավունքի 
ուժով դառնալու անկախ, միջազգայնորեն ճանաչված պետություն՝ 
հանրապետության տեսքով։ 

 
ա) Արցախի կործանման պատճառները՝ Նիկոլ Փաշինյանի 

«թավշյա հեղափոխությունը»80, Հայաստանի և Ռուսաստանի 
քաղաքական օտարացումը և նախագահ Պուտինի ռազմավա-

րական շրջադարձը դեպի Ադրբեջանի հետ դաշինք 
 
Ադրբեջանի կողմից 2022 թ. դեկտեմբերից Լաչինի միջանցքի 

շրջափակման աստիճանական ուժեղացումից պարզ դարձավ, որ 
Ռուսաստանն այլևս չի իրացնի և Ադրբեջանի դեմ չի օգտագործի 
2020 թ. նոյեմբերի հրադադարի մասին համաձայնագրով իրեն վերա-
պահված՝ Հայաստանի և Ղարաբաղի միջև Լաչինի միջանցքով 

                                                            
80 2018 թ. լրագրող Նիկոլ Փաշինյանի պոպուլիստական շարժման՝ Հայաստանի 

Հանրապետությունում իշխանության հասնելու քայլերթի համար միջազգային 
լրատվամիջոցների կողմից առանց քննադատության ընդունված «թավշյա հեղա-
փոխություն» եզրույթն այստեղ հակադրվում է «ապստամբություն» եզրույթին։ 
Այն պատմականորեն և համակարգված (նորից) մշակել է Ժակ Էլլուլին իր «De la 
Révolutionaux Révoltes» («Հեղափոխությունից մինչև ապստամբություն») աշխատու-
թյան մեջ (Փարիզ, 1972, գերմաներեն՝ «Von der Revolution zur Revolte», Hamburg, 
1974)՝ հիմնականում նկատի ունենալով «68-ական թթ.» միջազգային ուսանողա-
կան շարժումը, և հանգեցնում է այն թեզին, որ բարդ և բոլոր առումներով տեխ-
նոլոգիայով բնութագրվող ժամանակակից արդյունաբերական հասարակություն-
ներում անցել է մեծ հեղափոխությունների ժամանակը: Դրանց փոխարինել են 
ցրված բողոքի շարժումները՝ «ապստամբությունները»։ Փաշինյանի կողմից Երևա-
նում իշխանության հաջող նվաճումն իրականում հեղափոխություն չէր, և դա ոչ 
թե այն պատճառով, որ նա չդիպավ 2015 թ. դեկտեմբերին հանրաքվեով հաս-
տատված Սահմանադրությանը, այլ ավելի շուտ այն օգտագործեց իր վարչա-
կարգը հաստատելու համար։ Սահմանադրությամբ անցումն ավտորիտար նա-
խագահական վարչակարգից զուտ խորհրդարանական կառավարման համա-
կարգի՝ ուժեղ վարչապետով, ձեռնտու էր նրան: Սահմանադրության հեղինակ-
ները դա չէին կանխատեսել, ոչ էլ քաղաքական տվյալ պայմաններում կարող 
էին կանխատեսել:  

ազատ տեղաշարժ ապահովելու լիազորությունը: Լաչինի միջանցքը 
վերահսկող մարմնի փաստացի «փոխարինումը», որը հակասում էր 
համաձայնագրին, չէր կարող ավելի հեշտ համաշխարհային հան-
րությանն ակնհայտ դառնալ, քան նրանով, որ Ռուսաստանն Ադրբե-
ջանի պես անտեսեց Արդարադատության միջազգային դատարանի՝ 
Լաչինի միջանցքի բացման վերաբերյալ 2023 թ. փետրվարի 22-ի որո-
շումը:  

Լաչինի միջանցքի շրջափակումը Ռուսաստանի կողմից Հարա-
վային Կովկասում իր աշխարհաքաղաքական շահերի վերասահման-
ման և սրբագրման, նրա՝ որպես Հայաստանը պաշտպանող ուժի 
ավանդական, առաջնային դերի անկման և Ադրբեջանի՝ Հայաստա-
նից օպերատիվ առումով նախընտրելի «դաշնակցի» աստիճանի բարձ-
րացման ամենաանվրեպ նշանն էր: Ադրբեջանի և Թուրքիայի հետ աշ-
խարհաքաղաքական այս վերակողմնորոշումը դեպի մեկ առանցք 
ուրվագծվել է 2018 թվականից։ Հիմնական պատճառներն էին Փաշին-
յանի ընդդիմադիր շարժման կողմից նախկին նախագահ Սերժ 
Սարգսյանի կառավարության տապալումը, որը մեծ մասամբ կազմ-
ված էր ղարաբաղահայերից, սերտորեն կապված էր Մոսկվայի հետ, 
և 2020 թ. աշնանը ղարաբաղյան երրորդ պատերազմում Հայաստանի 
պարտությունը81։ 

2022 թ. փետրվարի 24-ին Ուկրաինայի վրա Ռուսաստանի լայ-
նածավալ հարձակմանը նախորդած ողբերգական իրադարձություն-
ների ստվերում լայն միջազգային հանրությունը չէր նկատել, որ նա-
խագահներ Պուտինը և Ալիևը 2022 թ. փետրվարի 22-ին Մոսկվայում 
դիվանագիտական հարաբերությունների հաստատման 30-ամյակի 
առիթով ստորագրել են «Հռչակագիր Ադրբեջանի Հանրապետության 
և Ռուսաստանի Դաշնության միջև դաշնակցային փոխգործակցու-
թյան մասին»82: Դա փաստաթուղթ է, որը փոխարինել է 2008 թ. հուլի-
սի 3-ին նախագահներ Մեդվեդևի և Ալիևի ստորագրած «Հռչակագիր 
Ադրբեջանի Հանրապետության և Ռուսաստանի Դաշնության միջև 

                                                            
81 Տե՛ս Luchterhandt O., Zeitenwende im Südkaukasus (Anm. 8), էջ 67 ff: 
82 Տե՛ս “Moskauer Deklaration”, https://ru.wikipedia.org/wiki/Московская_декларация_2022 (մուտք՝ 

20.10.2023), աղբյուրը՝ https://president.az/ru/articles/view/55498#:~:text (մուտք՝ 19.10.2023): 

բարեկամության և ռազմավարական գործընկերության մասին»83 փաս-
տաթղթին: 

Պաշտոնական, «խմբագրական» առումով, ինչպես ցույց է տա-
լիս երկու փաստաթղթերի համեմատությունը, 2022 թ. մոսկովյան 
հռչակագիրը քիչ է տարբերվում միջազգային պայմանագրից, քանի 
որ, ինչպես պայմանագրի դեպքում է, սովորական նախաբանին, ի 
տարբերություն դեռևս 2008 թ. ընդունված հռչակագրի, հետևում են 
համաձայնության՝ երկու «կողմերի» (стороны) առանձնացված և պաշ-
տոնապես 43 կետերում թվարկված ընդհանուր նպատակները, ծրա-
գրերն ու միջոցառումները, և, ի տարբերություն 2008 թ. հռչակագրի, 
2022 թ. հռչակագիրն ավարտվում է պայմանագրերի համար ընդուն-
ված՝ ստորագրման վայրի և փոխանակվող փաստաթղթերի (բնօրի-
նակների) իսկության մասին եզրափակիչ բանաձևով, որը գրված է 
երկու կողմերի հավասարապես կիրառելի պետական լեզուներով։ 
Թեև 2022 թ. հռչակագիր համարվող փաստաթուղթն արտաքուստ հի-
շեցնում է 2008 թ. փաստաթուղթը, որն անկասկած ունի միայն քաղա-
քական կամքի երկկողմանի դրսևորման հատկանիշներ, բայց քանի 
որ, ըստ միջազգային իրավունքի, «պայմանագիրը պետությունների 
միջև գրավոր կնքվող և միջազգային իրավունքով սահմանված մի-
ջազգային համաձայնագիր է՝ անկախ նրանից, թե այն պարունակ-
վում է մեկ կամ մի քանի համապատասխան փաստաթղթերում, և թե 
ինչ հատուկ բնորոշում ունի (ընդգծումը մերն է – Օ. Լ.)»84, Ռուսաս-
տանը և Ադրբեջանը կարող էին նաև հռչակագիրը դիտարկել որպես 
միջազգային իրավական պայմանագիր85։ 

                                                            
83 Աղբյուրը՝ «Декларация о дружбе и стратегическом партнёрстве между Азербайджанской Рес-

публикой и Российской Федерацией», http://kremlin.ru/supplement/250 (մուտք՝ 15.10.2023): Դե-
պի Ադրբեջան քաղաքական շրջադարձին հետևել են Կրեմլի կողմից վերահսկվող 
ռուսական լրատվամիջոցները։ Տե՛ս, օրինակ, Ackeret M., Moskau setzt Prioritäten im 
Kaukasus neu, in: NZZ v. 25.9.2023, էջ 5, ոչ առանց տխրության` Jerofejew V., Der Verräter 
sitzt im Kreml, in: FAZ v. 11.10.2023, էջ 12: 

84 Նշվում է պայմանագրերի իրավունքի մասին 1969 թ. մայիսի 23-ի Վիեննայի կոն-
վենցիայի 2-րդ պարբերության 1-ին (ա) կետի պարտադիր հռչակված սահմանման 
մեջ: Աղբյուրը` United Nations Treaties Series (UNTS), Band 1155, էջ 331: 

85 Կից մեկնաբանություններն ու հայտարարություններն անորոշ են թողնում հռչակա-
գրի իրավական որակը։ Տե՛ս «В МИД РФ оценили роль декларации о союзничестве с 
Азербайджаном Захарова: Декларация о союзническом взаимодействии РФ и Азербайджана 
укрепляет безопасность», https://news.ru/world/v-mid-rf-ocenila-rol-deklaracii-o-soyuznichestve-
s-azerbajdzhanom/ (մուտք՝ 28.10.2023): Լրացուցիչ մեկնաբանություններ` «Մոսկվայի 
հռչակագրի» ներքո (ծանոթագրություն 75): 

Նյութական առումով նույնպես 2022 թ. հռչակագիրն էականորեն 
տարբերվում է 2008 թ. հռչակագրից և հենց ու բավական զգալի՝ ղա-
րաբաղյան հակամարտության կարգավորման հարցում։ 2008 թ. աս-
վել էր (Բաժին II, 2-րդ և 3-րդ պարբերություններ). «Երկու կողմերը 
վերահաստատում են այն կարևորությունը, որ իրենք տալիս են ԵԱՀԿ 
Մինսկի խմբի համանախագահների, այդ թվում՝ Ռուսաստանի Դաշ-
նության հետագա ջանքերին` նպաստելու Լեռնային Ղարաբաղի հա-
կամարտության շուտափույթ խաղաղ կարգավորմանը: Երկու կողմե-
րը վերահաստատում են միջազգային իրավունքի համընդհանուր ճա-
նաչված նորմերի ու սկզբունքների և, առաջին հերթին, պետություննե-
րի ինքնիշխանության, տարածքային ամբողջականության և սահման-
ների անձեռնմխելիության հարգման ու ապահովման, ինչպես նաև 
ՄԱԿ-ի Անվտանգության խորհրդի համապատասխան բանաձևերի և 
ԵԱՀԿ որոշումների հիման վրա Լեռնային Ղարաբաղի հակամար-
տության շուտափույթ կարգավորման կարևորությունը:  

Երկու կողմերը կապահովեն փախստականների և հակամարտու-
թյունների հետևանքով տեղահանված անձանց շուտափույթ կամավոր 
և անվտանգ վերադարձը»86։ 

Լեռնային Ղարաբաղի հակամարտության կարգավորման այս 
երաշխիքներից, սկսած հենց այդ հասկացությունից (!), 2022 թ. հռչա-
կագրում ոչինչ չի մնացել։ Այդ մասին է վկայում հարցին վերաբերող 
9-րդ կետը: Դրանում ասվում է. «Ռուսաստանի Դաշնությունը և Ադրբե-
ջանի Հանրապետությունը կշարունակեն աջակցել Ադրբեջանի Հան-
րապետության նախագահի, Հայաստանի Հանրապետության վարչա-
պետի և Ռուսաստանի Դաշնության նախագահի՝ 2020 թ. նոյեմբերի 
9/10-ի, 2021 թ. հունվարի 11-ի87 և 2021 թ. նոյեմբերի 26-ի88 հայտարա-

                                                            
86  «Декларация о дружбе и стратегическом партнёрстве между Азербайджанской Рес-

публикой и Российской Федерацией», http://kremlin.ru/supplement/250 (մուտք՝ 26.10.2023). 
87 2020 թ. նոյեմբերի 9/10-ի և 2021 թ. հունվարի 11-ի հայտարարությունների գեր-

մաներեն թարգմանությունները տե՛ս Osteuropa 70. Jg. (2020), Heft 12, էջ 77-79:  
88 Հռչակագրի տեքստը տե՛ս «Полный текст заявления лидеров РФ, Армении и Азербайд-

жана по итогам переговоров в Сочи», https://newsarmenia.am/news/in_the_world/polnyy-tekst-
zayavleniya-liderov-rf-armenii-i-azerbaydzhana-po-itogam-peregovorov-v-sochi-/ (մուտք՝ 19.10.2023): 
2021 թ. նոյեմբերի 26-ին Սոչիում կայացած եռակողմ հանդիպման հայտարարու-
թյունը հաստատում է նախկին հայտարարությունները, դրական է արտահայտ-
վում խաղաղապահ ուժերի գործունեության (առանց «Ղարաբաղ»-ը նշելու), մի-
այն Հայաստանի և Ադրբեջանի միջև երկկողմ հարաբերությունների զարգացման 
մասին։ 

րությունների դրույթների իրականացմանն ուղղված ջանքերին, որոնք 
հիմք են ծառայում կայունության և անվտանգության ամրապնդման, 
տարածաշրջանում բոլոր տնտեսական ու տրանսպորտային հաղոր-
դակցությունների ապաշրջափակման և Ադրբեջանի Հանրապետու-
թյան ու Ռուսաստանի Դաշնության միջև հարաբերությունների կար-
գավորման համար»89:  

ԼՂ հակամարտությունն այլևս չի անվանվում խնդիր, որը պետք 
է կարգավորվի: Հռչակագրում ԵԱՀԿ-ի մասին խոսվում է միայն ընդ-
հանուր գծերով, նույն շնչով, ինչ ՄԱԿ-ի և ԱՊՀ-ի մասին (նախաբան, 
կետեր 3 և 4), և այլևս ոչ Լեռնային Ղարաբաղի առնչությամբ: Մինսկի 
խումբն այլևս չի հիշատակվում։ 

2022 թ. հռչակագրի դրույթների հիմքում դրված է Ռուսաստանի 
չգրված դիրքորոշումն առ այն, որ ղարաբաղյան հակամարտությունը 
սկզբունքորեն լուծված է, և խոսքը միայն Լեռնային Ղարաբաղի մնա-
ցած հատվածի հետ գործն ավարտելու մասին է` Ռուսաստանի խա-
ղաղարար զորակազմի ուղեկցությամբ։ Սա համահունչ է հռչակագրի` 
Ադրբեջանի տեսանկյունից ամենակարևոր արտահայտությանը, այ-
սինքն` այն հայտարարությանը, որ Ռուսաստանն Ադրբեջանի հետ իր 
հարաբերությունները կառուցում է երկրի «տարածքային ամբողջակա-
նության հարգման հիմքի վրա» (կետ 1): Սրանով, փաստորեն, Ռու-
սաստանի Դաշնությունն առաջին անգամ բացահայտորեն ու միանշա-
նակորեն, և այն էլ` անվերապահորեն, ճանաչեց ադրբեջանական պե-
տական տարածքի ամբողջականությունը` ներառյալ Լեռնային Ղարա-
բաղի տարածքը90, քանի որ 2020 թ. նոյեմբերի 9/10-ի հրադադարի 
մասին համաձայնագրում, որին վերաբերում է դաշինքի հայտարա-
րության 9-րդ կետը, Լեռնային Ղարաբաղի կարգավիճակի մասին 
որևէ խոսք չկա։ 

Ղարաբաղի անվերապահ ճանաչումը որպես ադրբեջանական 
տարածք չէր կարող անհետևանք մնալ Ռուսաստանի խաղաղարար 
զորակազմի կարգավիճակի համար։ Նախագահ Պուտինի խոսքով` 
զորակազմի իրավական կարգավիճակն այժմ օդում է կախված, տա-

                                                            
89 Տե՛ս նույն տեղում: 
90 Սա ընդգծել ենԿրեմլին մոտ կանգնած մոսկովյան մի քանի ականավոր քաղա-

քագետներ (տե՛ս «Российские эксперты: Московская декларация - беспрецедентное исто-
рическое событие», https://apa.az/ru/vneshnyaya-politika/rossiiskie-eksperty-moskovskaya-deklara ciya- 
besprecedentnoe-istoriceskoe-sobytie-472016 (մուտք՝ 28.10.2023)): 

րօրինակ կերպով ոչ թե այն պատճառով, որ Ռուսաստանը ճանաչել է 
Ադրբեջանի տարածքային ամբողջականությունը` Ղարաբաղը ներառ-
յալ, այլ այն պատճառով, որ դա արել է Հայաստանի վարչապետ Փա-
շինյանը: Ավելին՝ «Վալդայ» ակումբում իր ելույթում Պուտինն անսո-
վոր մանրամասն ներկայացրել է Լեռնային Ղարաբաղի կարգավիճա-
կի խնդիրն այնպես, որ կարծես Փաշինյանը միայնակ, առանց իրեն 
ներգրավելու Լեռնային Ղարաբաղը զիջել է Ադրբեջանին։ Նա նշեց. 
«2022 թ. աշնանը …. Հայաստանի և Ադրբեջանի ղեկավարները հան-
դիպեցին Պրահայում և այնտեղ ստորագրեցին հռչակագիր, որից հե-
տևում է, որ Հայաստանը Ղարաբաղը ճանաչել է որպես Ադրբեջանի 
Հանրապետության մաս։ Ավելին` …. Հայաստանի ղեկավարներն ուղ-
ղակիորեն Ադրբեջանի տարածքը նշեցին քառակուսի կիլոմետրով, 
որի մեջ անկասկած մտնում է Ղարաբաղը…. Այսինքն՝ գլխավոր, բա-
ցարձակ առանցքային հարցը, թե ինչ կարգավիճակ ունի Ղարաբաղը, 
ըստ էության, լուծված է։ Պրահայում նրանք ընդունել են, որ Ղարա-
բաղը պատկանում է Ադրբեջանին։ Այնուհետև` 2023 թ. սկզբին, նրանք 
նույնը կրկնեցին Բրյուսելում համանման հանդիպման ժամանակ։ …. Ի 
դեպ, մեզ ոչ ոք այդ մասին ոչինչ չի ասել։ Անձամբ ես դա իմացել եմ 
մամուլից…. Հայաստանն իր դիրքորոշման մեջ որակական փոփո-
խություն է կատարել։ 

Դրանից հետո՝ հանդիպումներից մեկի ժամանակ, ինձ մոտեցավ 
նախագահ Ալիևը և ասաց. «Դե՛, տեսե՛ք, նրանք հասկացել են, որ Ղա-
րաբաղը մերն է, և Ձեր խաղաղապահները մեր տարածքում են»: Հաս-
կանո՞ւմ եք` նույնիսկ մեր խաղաղապահների կարգավիճակը որակա-
կան փոփոխություն կրեց այն բանից հետո, երբ որոշվեց Ղարաբաղի 
կարգավիճակը որպես Ադրբեջանի մաս: Նա ասում է. «Ձեր զինվորա-
կանները մեր տարածքում են, եկե՛ք հիմա երկկողմ բանակցություններ 
վարենք նրանց կարգավիճակի շուրջ»։ Իսկ վարչապետ Փաշինյանը 
հաստատում է. «Այո՛, այժմ Դուք պետք է երկկողմ հիմունքներով պայ-
մանավորվեք»։ Դա նշանակում է՝ Ղարաբաղը չկա։ 

Ի՞նչ պետք է անենք այնտեղ։ Այն ամենը, ինչ տեղի ունեցավ վեր-
ջերս` երկու-երեք շաբաթ առաջ, նաև Լաչինի միջանցքի փակումը և 

այլն անխուսափելի էին Ղարաբաղի նկատմամբ Ադրբեջանի ինքնիշ-
խանության ճանաչումից հետո»91։ 

Այս խոսքերը ցույց են տալիս, որ Պուտինը վարպետորեն, վշտա-
լի, այո՛, գրեթե խղճալի ենթատեքստով տպավորություն է ստեղծում, 
թե Փաշինյանն անտեղի հրաժարվել է Ղարաբաղից և դրանով իսկ 
խանգարել իրեն հաջողությամբ շարունակելու Ռուսաստանի` ղարա-
բաղահայության օրինական շահերը ներկայացնելու կուրսը: 

Պուտինի ներկայացրած վարկածը, սակայն, «ճշմարտության 
միայն կեսն էր», թեև ճիշտ է, որ վարչապետ Փաշինյանն արել է նա-
խագահ Պուտինի մեջբերած արտահայտությունները և հայտարարել է 
Հայաստանի պատրաստակամության մասին՝ ճանաչելու «Ադրբեջանի 
86.600 կմ2 տարածքը»92, որը կատեգորիկ ներառում է Ղարաբաղը: Հա-
յերի տեսանկյունից Փաշինյանը դրանով իսկապես թույլ է տվել քա-
ղաքական լուրջ սխալ։ Բայց քաղաքական և իրավական հետևանքնե-
րը Ռուսաստանի և Լեռնային Ղարաբաղի համար, որոնք նախագահ 
Պուտինը հետևեցրել է Ադրբեջանի տարածքային ամբողջականության 
ճանաչումից, բխում են ոչ թե Հայաստանի վարչապետի հայտարա-
րություններից, այլ նրանից, որ նախագահ Պուտինը, Ռուսաստանի 
անունից ստորագրելով 2022 թ. փետրվարի 22-ի հռչակագիրը, գլուխ 
է բերել Ադրբեջանի տարածքային ամբողջականության ճանաչումը:  

Այն փաստը, որ 2020 թ. նոյեմբերից մինչև 2022 թ. դեկտեմբերը, 
այսինքն՝ երկու ամբողջ տարի, Լաչինի միջանցքը Ռուսաստանի վե-
րահսկողության ներքո անխափան օգտագործվել է երկու ուղղու-
թյուններով, և 44-օրյա պատերազմի ժամանակ Հայաստան փախած 
ղարաբաղահայերը կարող էին անարգել վերադառնալ, հանգեցնում 
է այն եզրակացության, որ նախագահ Պուտինը զոհաբերել է Լաչինի 

                                                            
91 Աղբյուրը` «Заседание дискуссионного клуба «Валдай». Владимир Путин принял участие в 

пленарной сессии юбилейного, XХ заседания Международного дискуссионного клуба 
«Валдай»», http://kremlin.ru/events/president/news/72444 (մուտք՝ 16.10.2023): Պուտինի կող-
մից Ռուսաստանի նոր դիրքորոշումը Ղարաբաղի հարցում դիվանագիտական 
հղկված լեզվով ներկայացրել է փոխարտգործնախարար Միխայիլ Գալուզինը 
2023 թ. հոկտեմբերի 9-ի իր հարցազրույցի ժամանակ (տե՛ս «Галузин — об отноше-
ниях Москвы и Еревана, ситуации в Нагорном Карабахе. Заместитель министра иностранных 
дел России дал интервью РБК», https://ru.aravot.am/2023/10/09/421879/ (մուտք՝ 18.10.2023)): 
«Նարատիվը» Ռուսաստանի պաշտոնական դիրքորոշումն է: 

92 Տե՛ս Никитина О., Пашинян заявил о готовности Армении признать Нагорный Карабах 
частью Азербайджана, https://vz.ru/news/2023/5/22/1213058.html (մուտք՝ 17.10.2023), Schmidt F., 
Armenien am Scheideweg, in: FAZ v. 27.6.2023, էջ 8: 

միջանցքը 2022 թ. փետրվարի 24-ից Ուկրաինայի դեմ Ռուսաստանի 
ծավալած պատերազմում իր զինված ուժերի աճող դժվարություննե-
րի և ձախողումների, նաև 2022 թ. ամռանից Հայաստանի Հանրապե-
տության նկատմամբ իր ռազմական գերազանցությունը ցույց տվող 
Ադրբեջանի պատճառով: 2022 թ. հուլիսի 18-ին Ադրբեջանի և Եվրա-
միության միջև կնքված` մինչև 2027 թվականը93 գազի մատակարա-
րումները կրկնապատկելու մասին համաձայնագիրն ավելի ամրա-
պնդեց Ադրբեջանի դիրքերը Ռուսաստանի նկատմամբ Լեռնային Ղա-
րաբաղի շուրջ քաշքշուկում, քանի որ նվազեցրեց Եվրոպայի տնտե-
սական կախվածությունը Ռուսաստանից` ի վնաս վերջինիս, և Ադրբե-
ջանին հնարավորություն տրվեց ցույց տալու իր քաղաքական անկա-
խությունը «դաշնակից» Ռուսաստանից94։ 

Հարավային Կովկասում Ռուսաստանի քաղաքականության շեշ-
տադրումների փոփոխությունը` Հայաստանի Հանրապետության ար-
տոնյալ, առաջնահերթ աջակցությունից անցումը Ադրբեջանի և Թուր-
քիայի հետ դաշինքի, ուժգին ազդակ է հաղորդել նախագահ Պուտի-
նին` «ժողովրդական տրիբուն» Նիկոլ Փաշինյանի՝ Հայաստանի կա-
ռավարության ղեկավար ընտրվելով (2018 թ. մայիսի 8) և Ազգային 
ժողովի ընտրություններում (2018 թ. դեկտեմբերի 9) նրա «Իմ քայլը» 
կուսակցական դաշինքի ճնշող հաղթանակով պայմանավորված, և 
անուղղակի բացասական ազդեցություն է ունեցել ղարաբաղյան հա-
կամարտության նկատմամբ Կրեմլի վերաբերմունքի վրա: Որովհետև 
Երևանում իշխանության հասնելու համար քայլերթի ժամանակ Փա-
շինյանի՝ Ռուսաստանի հասցեին հնչեցրած սանձարձակ քննադա-
տությունը, նրա զանգվածային շարժման հետևանքով ծագումով Լեռ-
նային Ղարաբաղից, Ռուսաստանի հետ սերտորեն կապված և մինչ 
այդ Հայաստանի ներքին քաղաքականությունը որոշող քաղաքական 
առաջնորդների տապալումը և նրանց, ինչպես նաև Երևանի նոր իշ-
խանավորների կողմից նախագահ Պուտինի քրեական հետապնդու-
մը, ցնցումները Երևանում, որոնք հիշեցնում են Ուկրաինայի Եվրա-
մայդանը, հանգեցրին ռուս-հայկական հարաբերությունների սառեց-

                                                            
93 Տե՛ս Wirtschaftswoche v. 18.7.2022, https://www.wiwo.de/politik/ausland/erdgas-eu-und-aserbaidschan-

schliessen-abkommen-doppelt-so-viel-gas-bis-2027/28518318.html (մուտք՝ 19.10.2023), Wulfers A., 
Unser Freund in Baku, in: Frankfurter Allgemeine Sonntagszeitung v. 1.10.2023, էջ 23: 

94 Տե՛ս Hosp G., Die Waffengewalt in Nagorni Karabach stürzt die Europäer in ein Dilemma, in: 
NZZ v. 22.9.2023, էջ 17: 

մանը և օտարացմանը։ Հայաստանի` մինչ այդ հիմնականում դեպի 
Ռուսաստան կողմնորոշված արտաքին քաղաքականությունն Արև-
մուտքի, ԵՄ-ի և ԱՄՆ-ի հետ հարաբերությունների աշխուժացման մի-
ջոցով հավասարակշռելու Փաշինյանի ձգտումն ավելի ամրապնդեց 
Կրեմլի քաղաքական անվստահությունը95։   

 
 

բ) Արցախը պաշտպանող` միջազգային իրավունքով 
ամրագրված ուժի կիրառման արգելքի անտեսումը 
Ռուսաստանի և միջազգային հանրության կողմից 

 
Ադրբեջանի հետ հարաբերություններում և հատկապես ղարա-

բաղյան հակամարտության կարգավորման հարցում Հայաստանին 
Ռուսաստանի աջակցության նվազումը վաղուց արտահայտվել է նրա-
նով, որ նա, լինի միայնակ, թե ԵԱՀԿ անդամ մյուս պետությունների 
հետ, երբեք գործնական միջոցառումներ չի ձեռնարկել ղարաբաղյան 
հակամարտության առնչությամբ կնքված` հրադադարի մասին համա-
ձայնագրերի պահպանման և կենսագործման ուղղությամբ։ Սա ար-
դեն վերաբերում է 1994 թ.96 մայիսի 11-12-ին Հայաստանի, Ադրբեջանի 
և Լեռնային Ղարաբաղի ստորագրած և մեծ մասամբ Ռուսաստանի 
միջնորդությամբ ձեռք բերված հրադադարի մասին եռակողմ համա-
ձայնագրին, որը հենվում է բիշքեկյան արձանագրության վրա: Նույնը 
վերաբերում է հրադադարի մասին այն համաձայնագրին, որը Հայաս-
տանն ու Ադրբեջանը կնքել են 2020 թ. նոյեմբերի 9/10-ին, և որը նա-

                                                            
95 Տե՛ս Hansen S., Die Außen- und Sicherheitspolitik der Republik Armenien. Komplementäre 

Entscheidungen in systemischer Konkurrenz zwischen Ost und West, Baden-Baden, 2021, էջ 131 
ff; 198 ff. m. w. N.: 

96  Տե՛ս Kazimirov V. N., Mir Karabachu. PostredničestvoRossii v uregulirovaniinagorno-
karabachskogokonflikta, Moskau, 2009, էջ 346 f.: Իրավունքների միջազգային համա-
ձայնագրի վերլուծության մասին տե՛ս Luchterhandt Օ., Der Krieg Aserbaidschans gegen 
Berg-Karabach im April 2016 aus völkerrechtlicher Sicht, էջ 185-233 (220 ff.): Համաձայնա-
գիրը հիմնականում ձեռք է բերվել ԵԱՀԿ Մինսկի խմբում Ռուսաստանի ներկա-
յացուցիչ և այն ժամանակ նրա համանախագահ Վլադիմիր Նիկոլաևիչ Կազիմի-
րովի միջնորդությամբ։ Նա մեղավոր չէր, որ Ռուսաստանը «մատը չշարժեց» դրա 
պահպանման համար։ Մինսկի խմբի ԵԱՀԿ մյուս անդամ երկրները նույնպես 
հրադադարի համաձայնագրի խախտումներին լավագույն դեպքում արձագան-
քում էին «հավասար հիմունքներով» հորդորներով՝ ուղղված պայմանավորվող 
կողմերին։ Այդուհանդերձ, պայմանագիրը գործում էր, մինչև այն դաժանորեն 
խախտվեց Ադրբեջանի կողմից 2020 թ. սեպտեմբերի 27-ին։ 

խագահ Պուտինի միջնորդած եռակողմ «հայտարարության» մաս է 
կազմում97։ Այս համաձայնագիրը, որը վերջ դրեց ղարաբաղյան եր-
րորդ պատերազմի մարտական գործողություններին և դեռևս ձևա-
կանորեն շարունակում է գործել, բարենպաստ կերպով ներառում է 
Ռուսաստանը որպես «երրորդ երկիր»՝ պայմանագրերի իրավունքի 
մասին Վիեննայի կոնվենցիայի 2-րդ հոդվածի 1-ին պարբերության 
սյունակի իմաստով, որով պայմանավորվող կողմերը՝ Հայաստանը և 
Ադրբեջանը, լիազորում են նրան Ղարաբաղում` նոր «շփման գծի» եր-
կայնքով, որը տարբերվում է 1994 թ. «շփման գծից», հինգ տարի ժամ-
կետով (երկարաձգման հնարավորությամբ) պահել զինված խաղա-
ղապահ զորակազմ (կետ 3)98: 

Հրադադարի մասին երկու համաձայնագրերը վավեր միջազգա-
յին պայմանագրեր են։ Դրանց խախտումները հակասում են ՄԱԿ-ի 
կանոնադրությամբ ամրագրված ուժի կիրառման ընդհանուր արգել-
քին (հոդված 2, կետ 4): «Բարեկամական հարաբերությունների մասին 
հռչակագրի» («Friendly Relations Declaration»)99 5-րդ պարբերությունում 
ասվում է. «Յուրաքանչյուր պետություն պարտավոր է նաև ձեռնպահ 
մնալ ցանկացած ուժի սպառնալիքից կամ դրա կիրառումից` միջազ-
գային սահմանազատման գծերը չխախտելու նպատակով, ինչպիսիք 
են հրադադարի գծերը (armisticelines), որոնք հաստատվել են միջազ-
գային պայմանագրով (international agreement) կամ այնպիսի համաձայ-
նագրի հիման վրա, որի պայմանավորվող կողմը ինքն է, կամ որի 
վրա ինքը պարտավոր է ուշադրություն դարձնել այլ պատճառնե-
րով....»100։ 

Լեռնային Ղարաբաղը, սակայն, պաշտպանված էր ռազմական 
հարձակումներից ոչ միայն հրադադարի մասին համաձայնագրերում 

                                                            
97 Տեքստը` գերմաներեն թարգմանությամբ, ըստ Լուխտերհանդտի, տե՛ս Zeitenwende 

im Südkaukasus (Anm. 74), էջ 77 f.: 
98 Տե՛ս Zur juristischen Analyse der dreiseitigen „Erklärung“ Luchterhandt, a.a.O., էջ 59 ff.: 
99 «Միջազգային իրավունքի սկզբունքների մասին հռչակագիր պետությունների 

միջև բարեկամական հարաբերությունների և համագործակցության վերաբերյալ՝ 
ՄԱԿ-ի կանոնադրությանը համապատասխան», որն ընդունվել է ՄԱԿ-իԳլխավոր 
ասամբլեայի 1970 թ. հոկտեմբերի 24-ի թիվ 2625 բանաձևով: Աղբյուրը՝ United 
Nations Year book (UNYB), Tom 24 (1970), էջ 788: 

100 Ոչ պաշտոնական գերմաներեն թարգմանությունը` Erklärung über Grundsätze des 
Völkerrechts betreffend freundschaftliche Beziehungen und Zusammenarbeit zwischen den Staaten 
im Einklang mit der Charta der Vereinten Nationen, http://www.un.org/depts/german/gv-
early/ar2625.pdf (մուտք՝ 21.10.2023): 

ամրագրված` ուժի կիրառման առումով միջազգային իրավունքի ար-
գելքով, այլ նաև այն պատճառով, որ միջազգային սովորութային իրա-
վունքի վրա հիմնված բռնության արգելքը վերաբերում է նաև կայուն 
«փաստացի պետություններին», իսկ Արցախի Հանրապետությունը 
տասնամյակներ շարունակ կատարել է փաստացի կայուն պետության 
բոլոր գործառույթները101: Սա նշանակում է` Ադրբեջանը, միջազգային 
իրավունքով պարտավոր լինելով պահպանել ուժի կիրառման արգել-
քը, չպետք է ռազմական ուժի կիրառմամբ հարձակվեր Արցախի Հան-
րապետության վրա՝ ո՛չ 2016 թ. ապրիլին, ո՛չ 2020 թ. սեպտեմբերին և 
ո՛չ էլ 2023 թ. սեպտեմբերին։ Հետևաբար Ադրբեջանը չի կարող ար-
դարացնել իր պատերազմները՝ ասելով, թե Լեռնային Ղարաբաղը 
Ադրբեջանի մաս է և «գտնվում է ադրբեջանական պետության 
տարածքում», որովհետև Արցախի Հանրապետությունը և Ղարա-
բաղի հայերին պաշտպանող` միջազգային իրավունքով ամրա-
գրված ուժի կիրառման արգելքն առաջնահերթություն ունի 
Ադրբեջանի ինքնիշխանության հավակնության նկատմամբ։ Ուս-
տի Ադրբեջանը պարտավոր էր Արցախի նկատմամբ ինքնիշխանու-
թյան իր հավակնությունը կյանքի կոչել միայն խաղաղ միջոցներով, 
այսինքն՝ բանակցություններով և ռազմական ուժի կիրառման շեմից 
ցածր գործողություններով: Ռուսաստանը և ողջ միջազգային հան-
րությունը, այդ թվում՝ ԵԱՀԿ Մինսկի խմբի պետությունները, համառո-
րեն անտեսել են ղարաբաղյան հակամարտության` միջազգային իրա-
վունքին համապատասխանող այս ասպեկտները, չնայած որ այս 
դեպքում վտանգվում էին ՄԱԿ-ի կանոնադրության կարևորագույն 
սկզբունքները։  

Տասնամյակներ շարունակ համաշխարհային իրավաբանական 
հանրությունն ինչպես ղարաբաղյան խնդիրը ռազմական ուժով լուծե-
լու Ադրբեջանի սպառնալիքներին, այնպես էլ 2016 թ. ապրիլի (երկ-
րորդ), 2020 թ. սեպտեմբեր-նոյեմբերի (երրորդ), 2023 թ. սեպտեմբերի 
19/20-ի (չորրորդ) ղարաբաղյան պատերազմներին հետևել է լռու-
թյամբ կամ ակնհայտորեն անարդյունավետ բանավոր և թվացյալ չե-
զոք հորդորներով՝ ուղղված միջազգային իրավունքը խախտող 
Ադրբեջանին, ինչպես նաև միջազգային իրավունքի խախտման զո-

                                                            
101 Մանրամասն փաստեր` ըստ Լուխտերհանդտի` Der Krieg Aserbaidschans gegen Berg-

Karabach (Anm. 2), էջ 208-220: 

հին՝ Լեռնային Ղարաբաղին։ Դա քաջալերել է Ադրբեջանին շարունա-
կելու ուժի կիրառման արգելքի խախտումը և ի վերջո ձեռնարկելու 
2023 թ. սեպտեմբերի 19-ի ռազմական գործողությունը, որը հանգեց-
րեց Արցախի Հանրապետության կործանմանը և Լեռնային Ղարաբա-
ղից հայերի զանգվածային արտագաղթին։  

Այսպիսի ավարտ կարող էր չլինել, քանի որ Ադրբեջանի ենթա-
դրյալ «հակաահաբեկչական գործողությունը», որը սադրիչ լկտիու-
թյամբ իրականացվեց ՄԱԿ-ի Գլխավոր ասամբլեայի հանդիսավոր 
բացման ժամանակ, Ռուսաստանն ի վիճակի էր կանխելու, եթե նա-
խագահ Պուտինը լրջորեն ցանկանար դա։ Նա դրա համար միջոցներ 
ուներ։ Որովհետև Ադրբեջանի 2023 թ. սեպտեմբերի 19-ի պատերազմը 
նախորդ երկու պատերազմներից տարբերվում էր նրանով, որ այդ 
ժամանակ (առաջին անգամ) չներգրավված երրորդ երկրի՝ Ռուսաս-
տանի խաղաղապահ զորքերը տեղակայված էին Ղարաբաղում, և 
2020 թ. նոյեմբերի հրադադարի մասին համաձայնագրի խախտումը 
խաղաղապահ զորամիավորումներին իրենց հստակ մանդատի ուժով 
ոչ միայն իրավունք էր տալիս, այլև պարտավորեցում էր կանխել 
Ադրբեջանի անօրինական հարձակումները և պաշտպանել Ղարաբա-
ղի հայերին։ Լեռնային Ղարաբաղը պաշտպանելու հստակ մանդա-
տով պայմանավորված` 2023 թ. սեպտեմբերին Ռուսաստանի կար-
գավիճակն էապես տարբերվում էր 2016 թ. ապրիլին Ղարաբաղի 
վրա Ադրբեջանի հարձակման ժամանակ իր ունեցած կարգավի-
ճակից: 

Կարելի է մեկ քայլ առաջ գնալ և պնդել, որ նախագահ Ալիևը 
հաստատ երբեք չէր նախապատրաստի սեպտեմբերի 19-ի ռազմական 
գործողությունը, առավել ևս չէր տա Լեռնային Ղարաբաղի վրա հար-
ձակվելու հրամանը, եթե նախագահ Պուտինն իսկապես նրան սպառ-
նար խաղաղապահ զորակազմի դիմադրությամբ։ Այդժամ չէին լինի 
1.000-ից ավելի զոհ և վիրավոր, 10.000-ից ավելի ներքին տեղահան-
ված Ղարաբաղում, և չէր լինի ղարաբաղահայության գաղթը Հայաս-
տանի Հանրապետություն: 

Նախագահ Պուտինն այլ կերպ էր որոշել: Այն, որ նրան պակա-
սում էր դրա համար անհրաժեշտ քաղաքական կամքը, կարելի է եզ-
րակացնել 2020 թ. հրադադարի մասին համաձայնագրի վերաբերյալ 
«Վալդայ» ակումբում նրա դատողություններից: Դրանք բնորոշվում 

են մակերեսայնությամբ, ինչի կապակցությամբ նրա ունկնդիրները, 
հնարավոր է, իրենք իրենց հարց են տվել` արդյոք նախագահը փոր-
ձո՞ւմ է իրենց հիմարացնել, թե՞ նա այնքան էլ լավ չգիտի խոսակցու-
թյան թեման։ Պուտինը նշեց. «Եվ ևս շատ կարևոր մի բան. մեր խա-
ղաղապահների իրավական կարգավիճակը հիմնվում էր բացառա-
պես այդ` 2020 թ. նոյեմբերի հայտարարության վրա (ընդգծված է ար-
ձանագրության բնօրինակում – Օ. Լ.)։ Այն խաղաղապահների կարգա-
վիճակի մասին ոչ մի հաղորդում չի տալիս։ Հիմա չեմ ասի, թե ինչու։ 
Ադրբեջանը կարծում էր, որ դրա անհրաժեշտությունը չկա, բայց 
առանց Ադրբեջանի ստորագրելն անիմաստ էր: Այդ պատճառով, 
կրկնեմ, կարգավիճակն ամբողջությամբ հիմնվում էր բացառապես 
2020 թ. նոյեմբերի հայտարարության վրա, և խաղաղապահները 
միայն մեկ բանի իրավունք ունեին՝ հետևել հրադադարի ռեժիմի 
պահպանմանը՝ այսքանը: Որևէ ուրիշ իրավունք խաղաղապահները 
չունեին։ Ընդամենը հետևել հրադադարի ռեժիմի պահպանմանը` այս-
քանը։ Միայն թե այդպիսի անորոշ վիճակի համար ժամկետ էր սահ-
մանված»102։ 

Նախագահ Պուտինն ակնհայտորեն փորձում էր իր տրամադրու-
թյան տակ գտնվող խաղաղապահ զորակազմի մասնակցության ցածր 
մակարդակն արդարացնել «հայտարարության» խեղճությամբ և անո-
րոշությամբ։ Նա ասես թաքնվում էր դրա և անուղղակիորեն նախա-
գահ Ալիևի հետևում` ցույց տալով, թե իբր «հայտարարությունը» ար-
գելում էր Ռուսաստանին անել մի բան, որն իրականում պահանջվում 
էր Ղարաբաղում։ 

Բովանդակային առումով, հիրավի, աղքատիկ «հայտարարու-
թյանը» նման երկչոտ մոտեցումը օրենքին և կարգին վերաբերող 
հարցերում չափազանց առատաձեռն Կրեմլի ղեկավարի կողմից մի-
անգամայն հեռու է համոզիչ լինելուց: Նախագահ Պուտինը և պաշտ-
պանության նախարար Շոյգուն առանց այլևայլի կարող էին «խաղա-
ղապահության», «դիտորդության», «վերահսկողության» և «երաշխա-
վորության» մանդատի իբր բացակայող մանրամասն ձևակերպումը, 
ելնելով սահմանափակող արգելքների բացակայությունից, օգտագոր-

                                                            
102 «Заседание дискуссионного клуба «Валдай». Владимир Путин принял участие в пленарной 

сессии юбилейного, XХ заседания Международного дискуссионного клуба «Валдай»», 
http://kremlin.ru/events/president/news/72444 (մուտք՝ 16.10.2023). 

ծել ճիշտ հակառակ կերպով` որպես մանդատի լայն մեկնաբանության 
լիազորություն, եթե դա նրանք ցանկանային: Բայց նախագահ Պուտի-
նին դա ակնհայտորեն չէր բավարարում: Պատճառների մասին կարե-
լի է միայն ենթադրություններ անել։ Խաղաղապահի մանդատի սահ-
մանափակ օգտագործման հիմնական պատճառը, հավանաբար, 
Ուկրաինայի վրա հարձակումից հետո Ադրբեջանի և, հնարավոր 
է, նաև Թուրքիայի հետ Ղարաբաղում ռազմական գործողություն-
ների թնջուկի մեջ հայտնվելու ռիսկից խուսափելն էր: Ղարաբա-
ղը պաշտպանելն ակնհայտորեն արժեք չուներ Կրեմլի համար: 

Եզրափակելով հարկ է նշել, որ ոչ միայն Ռուսաստանը, այլև 
ողջ միջազգային հանրությունը դադարել է գործել ղարաբաղյան 
խնդրի լուծման ուղղությամբ: Դրա վառ ապացույցներն են՝ առաջին՝ 
հավաքական համառ լռությունը 2016 թ. ապրիլի 2-ին Լեռնային Ղա-
րաբաղի վրա Ադրբեջանի հարձակման և նրա կողմից միջազգային 
իրավունքի խախտման առնչությամբ՝ լավագույնս տեղեկացված լի-
նելով հանդերձ103, և երկրորդ՝ միջազգային հանրության ու լրատվա-
միջոցների ոչ պակաս համառ լռությունը՝ առաջին՝ Ադրբեջանի սան-
ձազերծած ղարաբաղյան երրորդ պատերազմի (27 սեպտեմբերի - 10 
նոյեմբերի 2020 թ.) անօրինականության, երկրորդ՝ պատերազմին 
Ադրբեջանի կողմում104 Թուրքիայի ռազմական մասնակցության անօ-
րինականության և երրորդ՝ բարբարոսական պատերազմին Թուր-
քիայի ու Ադրբեջանի կողմից վերահսկվող և ֆինանսավորվող` սի-
րիական Իդլիբ նահանգից իսլամիստ վարձկանների մասնակցության 
օրինականության առնչությամբ105:  

Պատերազմի ելքի համար որոշիչ էր ՆԱՏՕ-ի անդամ Թուրքիայի 
մասնակցությունը. Ադրբեջանը կպարտվեր նաև միջազգային իրա-
վունքին հակասող ղարաբաղյան երրորդ պատերազմում, ինչպես 
նաև 2016 թ. ապրիլյան պատերազմում, եթե Թուրքիան և սիրիացի 
վարձկաններն իրենց մասնակցությունը չբերեին պատերազմին106։ 

                                                            
103 «Բծախնդիր» ապացույց, որ պատերազմը սկսել է Ադրբեջանը, ներկայացնում է 

Օ. Լուխտերհանդտը (տե՛ս Der Krieg Aserbaidschans gegen Berg-Karabach im April 2016 
(Anm. 2), էջ 193-203):  

104 Տե՛ս Luchterhandt O., Zeitenwende im Südkaukasus. Armeniens Niederlage im Krieg um 
Karabach (Anm. 8), էջ 62 m. w. N.: 

105 Տե՛ս Luchterhandt O., a.a.O. (m. w. N.): 
106 2020 թ. դեկտեմբերի 10-ին Բաքվում տեղի ունեցած ադրբեջանա-թուրքական 

հաղթական շքերթի մասին հաղորդագրության մեջ ոչ մի բառով չի հիշատակ-



 

53 

 

Վ
էմ

  հ
ա
մա

հա
յկ
ա
կա

ն 
հա

նդ
ես

, Ժ
Ե

 (Ի
Ա

) տ
ա
րի

, թ
իվ

 4
 (8

4)
, հ

ոկ
տ
եմ

բե
ր-
դե

կտ
եմ

բե
ր,

 2
02

3 

6. Արցախի կորստից հետո. Հայաստանի հարաբերությունների 
կարգավորո՞ւմ Ադրբեջանի հետ, բարիդրացիական 

համագործակցային հարաբերություննե՞ր... 
 
Արցախի Հանրապետության կործանումը և Ղարաբաղից հայերի 

գաղթն արմատապես փոխեցին Հայաստանի Հանրապետության քա-
ղաքական դրությունը և գոյության պայմանները Հարավային Կովկա-
սում, ինչպես նաև նրա սահմաններից հեռու։ 100.000-ից ավելի ղարա-
բաղահայերի՝ Հայաստանի Հանրապետությունում մշտական վերա-
բնակեցումը և նրանց ինտեգրման անհրաժեշտությունն ինքնին մեծա-
պես ազդում են Հայաստանի ներքին քաղաքականության վրա՝ իր բո-
լոր չափումներով, բայց ավելի շատ՝ արտաքին քաղաքականության և 
առաջին հերթին՝ Ադրբեջանի հետ հարաբերությունների վրա: Չնայած 
դրանք փոփոխվել են ղարաբաղյան հակամարտության բռնի կարգա-
վորման և Լեռնային Ղարաբաղի հայաթափման հետևանքով, բայց 
բնավ չեն հեշտացել։ 

Միայն եկե՛ք մտածենք այն խնդրի շուրջ, թե ինչ ճակատագիր է 
սպասվում գլխապատառ փախած ղարաբաղահայերի սեփականու-
թյանը` տուն, հող ու շարժական գույք, որոնք նրանք թողել են իրենց 
հետևում, քանզի ստիպված էին թողնել: Արդյոք Ադրբեջանը կսեփա-
կանազրկի՞ փախած ղարաբաղահայերին: Արդյոք Ադրբեջանի իշխա-
նությունների հրահանգով այժմ ազերիները կտեղափոխվե՞ն դա-
տարկ տներ և բնակարաններ։ Կհաջողվի՞ արդյոք Հայաստանի կա-
ռավարությանն Ադրբեջանի հետ առաջիկա բանակցություններում 
հասնել այնպիսի լուծման, որը կարող է ընդունվել և կընդունվի հայ 
սեփականատերերի կողմից։ Կզբաղվի՞ արդյոք նախագահ Ալիևը 
2020 թ. նոյեմբերյան պատերազմից հետո իր բարձրացրած պահան-
ջով107, փոխհատուցում կպահանջի՞ ավերածությունների համար և այդ-
պիսի պահանջների դիմաց կկատարի՞ հայերի պահանջները, թե՞ տա-

                                                                                                                                                       
վում, որ Ադրբեջանը և Թուրքիան Լեռնային Ղարաբաղի դեմ ագրեսիվ պատե-
րազմով խախտել են միջազգային իրավունքը, և որ Հայաստանի Հանրապե-
տության հասցեին հնչած սպառնալիքները խախտում են նաև միջազգային իրա-
վունքով ամրագրված ուժի կիրառման արգելքը (ՄԱԿ-ի կանոնադրություն, հոդ-
ված 2, No. 4) (տե՛ս Schmidt F., Alijews und Erdogans Siegesparade in Baku, in: FAZ v. 
11.12.2020, էջ 5): 

107 Տե՛ս Schmidt F., Alijew fordert Entschädigung, in: FAZ v. 14.11.2020, էջ 5: 

րիներ շարունակ դրանց շուրջ կծավալվեն դիվանագիտական վեճեր 
և դատական գործընթացներ` հասնելով մինչև Ստրասբուրգի Մարդու 
իրավունքների եվրոպական դատարան (ՄԻԵԴ)՝ «Չիրագովն ընդդեմ 
Հայաստանի» գործի օրինակով, բայց տվյալ դեպքում՝ հակառակ նա-
խանշանով108։ Գաղթը կարո՛ղ է լինել իրավաբանական «Պանդորայի 
արկղ»։ 

Պարզ է, որ արդեն 2020 թ. ղարաբաղյան երրորդ պատերազ-
մում պարտությունից հետո հայ-ադրբեջանական հարաբերություննե-
րի օրակարգում հայտնված վիճահարույց հարցերն այժմ առաջին 
պլան են մղվել: Խոսքը վերաբերում է չորս համալիր խնդիրների, 
որոնք առաջնահերթ են նաև Ռուսաստանի տեսանկյունից109`  

1. հայ-ադրբեջանական պետական սահմանազատումը և սահմա-
նագծումը, հատկապես արևելքում, բայց նաև հարավում` մինչև Նա-
խիջևան,  

2. տարածաշրջանում տրանսպորտային հաղորդակցության ուղի-
ների ապաշրջափակումը,  

3. Ադրբեջանի և Նախիջևանի միջև տարանցիկ կապի ստեղծու-
մը հայկական Սյունիքի մարզով («Զանգեզուրի միջանցք»),  

4. խաղաղության պայմանագրի կնքումը։  
Բոլոր խնդիրները փոխկապակցված են, քանի որ վերաբերում են 

պետական տարածքին և հայկական կողմից նախ և առաջ Սյունիքին, 
որն աշխարհաքաղաքական տեսանկյունից առանձնապես զգայուն կա-
պեր ունի Իրանի հետ: Ակնհայտ է, որ իր ազգային-քաղաքական քիչ 
թե շատ մեծ նշանակության պատճառով խաղաղության պայմանագի-
րը` որպես բանակցային և կարգավորման գործընթացի պսակ, կարող 
է կնքվել այն ժամանակ, երբ լուծվեն տարածքային վեճերը: Վերջում 
հարկ է համառոտ ակնարկ տալ դրա մասին: 

 

                                                            
108 Գործի հիմքում Լաչինից մի ադրբեջանցի (քուրդ) ընտանիքի` մարդու իրա-

վունքների խախտման վերաբերյալ բողոքն էր: Ընտանիքը բողոքում էր իր տնա-
յին գույքի կորստի և դրան հասանելիության հնարավորության համար (տե՛ս Case 
of Chiragov and Others v. Armenia. (application no. 13216/05) judgment (merits), 16 Juni 2015, 
http://hudoc.echr.coe.int/eng#{„itemid“:[„001-155353“]} (մուտք՝ 24.10.2023)): 

109 Տե՛ս Interview mit dem stellvertretenden Außenminister Russlands, Michail Galuzin, mit RBK 
am 9.10.2023 (Anm. 46) (մուտք՝ 23.10.2023): 

I. Հայ-ադրբեջանական պետական սահմանազատումը և 
սահմանագծումը 

 
Ամենաբարդ խնդիրը, որի լուծումը, բնականաբար, զգալի ժա-

մանակ կպահանջի, ինչպես Ադրբեջանի, այնպես էլ Նախիջևանի հետ 
սահմանի անցման համաձայնեցումն է, այսինքն՝ հայ-ադրբեջանական 
պետական սահմանազատումն ու սահմանագծումը։ Հայաստանն ու 
Ադրբեջանը խնդիրը ժառանգել են դեռ Խորհրդային Միությունից։ 
Թեև ժամանակին արվել են միութենական հանրապետությունների 
միջև սահմանները շտկելու փորձեր, սակայն դրանք հաջողությամբ 
չեն պսակվել, քանի որ խորհրդային պետության ներքին վարչական 
սահմանները փոքր նշանակություն ունեին չափազանց կենտրոնաց-
ված վարչական և պլանային-տնտեսական համակարգի պատճառով, 
ուստի միության մարմիններն անտեսում էին սահմանները` առանց 
հետևանքի, իսկ միութենական հանրապետությունները չէին կարողա-
նում պայմանավորվել սահմանների շուրջ։ Սա ցարական պետության 
փլուզումից հետո անդրադարձավ հատկապես հայկական և ադրբե-
ջանական110 բնակավայրերի սահմանների վրա111։ Դրանց շուրջ բուռն 
և կատաղի վեճերը 1920-ական թթ. սկզբին էին: Դրանք վերաբերում 
էին ոչ միայն Ղարաբաղին, այլև Նախիջևանին և Զանգեզուրին (Սյու-
նիք)։ Այն ժամանակ, երբ քեմալական Թուրքիայի ճնշման ներքո Նա-
խիջևանը միացվեց Ադրբեջանին112, Ռուսաստանի կուսակցական և պե-
տական ղեկավարության կողմից Զանգեզուրը միացվեց Խորհրդային 
Հայաստանին113: Չնայած 1920-ական թվականներից գոյատևած և 
1936 թ. լուծարված Անդրկովկասի Խորհրդային Ֆեդերատիվ Սոցիա-
լիստական Հանրապետության (ԱԽՖՍՀ) շրջանակներում երկու պե-

                                                            
110 Ադրբեջանի մասին հնարավոր է դարձել խոսել միայն 1930-ական թթ. անցու-

մային շրջանում։ Դեռևս 1926 թ. համամիութենական մարդահամարում Ադրբե-
ջանի քաղաքացիները նշված էին որպես «թուրքեր», իսկ լրատվամիջոցներում 
նրանց սովորաբար անվանում էին «թաթարներ» կամ մահմեդականներ։  

111 Տե՛ս Sukiasyan H., The process of drawing the borders between Armenia and Azerbaijan in the 
1920s, https://ge.boell.org/en/2021/07/06/formation-borderline-between-armenia-and-azerbaijan-
during-1920s (մուտք՝ 18.10.2023): 

112 Համաձայն Մոսկվայի (1921 թ. մարտի 16) և Կարսի (1921 թ. հոկտեմբերի 13) պայ-
մանագրերի: 

113 Տե՛ս Hovannisian R., The Republic of Armenia, Vol. III. From London to Sèvres, Berkeley, 
1996, passim, Vol. IV. Partition and Sovietization, Berkeley, 1996, էջ 52-123: 

տությունների միջև սահմաններ գծելու փորձեր արվեցին, և թողարկ-
վեցին քարտեզներ ամենօրյա օգտագործման համար, բայց տեղական 
վիճահարույց շատ հարցեր մնացին չլուծված: Մոսկվայի արխիվում 
պահվող փաստաթղթերն ու քարտեզները հակասական են, հե-
տևաբար երաշխիք չունեն114: Մինչև ԽՍՀՄ փլուզումը Հայաստանն ու 
Ադրբեջանը չկարողացան համաձայնության գալ սահմանների շուրջ։ 
Այդ պատճառով տեղանքում պարտադիր համարվող սահմանազա-
տում և սահմանագծում չի կատարվել: 

Քանի որ Լեռնային Ղարաբաղի անկախության պատերազմը 
(1992-1994 թթ.) հանգեցրեց Արցախի Հանրապետության կողմից 
Ադրբեջանի` Հայաստանի Հանրապետության արևելքում և հարավ-
արևելքում սահմանակից բոլոր շրջանների նվաճմանը, և այդ ժամա-
նակից Հայաստանն ու Ադրբեջանը փաստացի գտնվում էին պատե-
րազմական վիճակում, նրանց միջև սահմանների գծման հարցն օրա-
կարգ վերադարձավ միայն այն բանից հետո, երբ Ադրբեջանը 2020 թ. 
նոյեմբերի 9/10-ի հրադադարի մասին համաձայնագրով (կետ 6) վե-
րադարձրեց նաև Լաչինի շրջանը և վերականգնեց վերահսկողությու-
նը Հայաստանի հետ սահմանի ողջ երկայնքով (2020 թ. դեկտեմբերի 1): 

Հույսը, որ ղարաբաղյան երրորդ պատերազմում հաղթանակից 
հետո Ադրբեջանը կիրականացնի նախագահ Պուտինի հրապարակավ 
արտահայտած ակնկալիքները, այն է՝ խաղաղ վարքագիծ կդրսևորի 
և բանակցություններ կսկսի Հայաստանի հետ վիճելի տարածքային և 
մասնավորապես պետական սահմանի խնդիրների կարգավորման 
շուրջ, չարդարացավ: Նախագահ Ալիևը շարունակեց Ադրբեջանի եր-
կակի ռազմավարությունը․ մի կողմից՝ արմատական հակահայկական 
քարոզչություն, սպառնալիքներ, ռազմական բռնություններ և հարձա-
կումներ Հայաստանի սահմանների վրա, մյուս կողմից, հետևելով 
Ռուսաստանի, հազվադեպ՝ ԵՄ նախաձեռնություններին, դիվանագի-
տական շփումներ և սահմանափակ ընդառաջում` ի նպաստ սեփական 
շահերի։ 

Հստակ հետևելով խորհրդային տարիներին Բաքվում զարգաց-
ված` պատմության քարոզչական թեզին115, ըստ որի՝ Հայաստանի պե-
                                                            
114 Տե՛ս Алексанян Г., Кавказоведы рассказали о проблемах установления границы в районе 

Сюника, https://www.kavkaz-uzel.eu/articles/363912/ (մուտք՝ 21.10.2023): 
115 Տե՛ս 34-րդ ծանոթագրության մեջ նշված հայտնի հեղինակների գործերը, ինչ-

պես նաև Մամիլա Մուսաևայի/Ադիլ Մամեդովի նույնքան հայտնի աշխատանքը 

տական տարածքը «հնագույն ժամանակներից ադրբեջանական հող» 
է (ռուս. «исконно азербайджанские земли»), և հայերը «հյուրեր» են, որոնք 
այնտեղ ժամանել են ավելի ուշ, նախագահ Ալիևն իր հերթին 2020 թ. 
դեկտեմբերի 10-ին Բաքվում նախագահ Էրդողանի հետ անցկացրած 
հաղթանակի շքերթի ժամանակ կասկածի տակ դրեց Հայաստանի 
տարածքային ամբողջականությունը. «Մոտ 30 տարի Ադրբեջանի տա-
րածքներն օկուպացված էին: 1990-ական թթ. սկզբին Ադրբեջանի դեմ 
Հայաստանի բռնազավթիչ քաղաքականությունը հանգեցրեց մեր հո-
ղերի օկուպացմանը... Այն ժամանակ ներկայիս Հայաստանի Հանրա-
պետությունում ապրող հարյուրհազարավոր ադրբեջանցիներ վտար-
վեցին իրենց պապենական հողից։ Զանգեզուրը (Սյունիք), Գյոքչան 
(Սևան) և Երևանը մեր պատմական հողերն են: Մեր ժողովուրդը դա-
րեր շարունակ ապրել է այս հողի վրա, բայց Հայաստանի ղեկավա-
րությունն այն ժամանակ հարյուրհազարավոր ադրբեջանցիների վտա-
րել է իրենց հայրենի հողից»116։ 

Հղում անելով խորհրդային շրջանի քարտեզագրական նյութե-
րին` Ադրբեջանը 2021 թ.117 ամռան սկզբին խախտեց Սյունիքի սահմա-
նը, բռնի ուժով վերահսկողության տակ վերցրեց Գորիսից Կապան և 
Իրան տանող մայրուղին, ներառյալ սահմանամերձ գյուղերը, և ժա-
մանակավորապես ընդհատեց Հայաստանի համար կենսական նշա-
նակություն ունեցող բեռնաշրջանառությունն Իրանի հետ118: Հայաս-
տանի կառավարությունը ռազմական աջակցություն խնդրեց Ռուսաս-
տանից՝ իր տարածքային ամբողջականությունը պաշտպանելու հա-
մար, սակայն ապարդյուն: Պատճառաբանելով Սյունիքի շրջանում 
սահմանի անհստակությունը՝ Ռուսաստանը մերժեց խնդրանքը։ Փո-
                                                                                                                                                       

(խմբ.)` «Исторические факты о действиях армян на азербайджанской земле» («Պատմա-
կան փաստեր ադրբեջանական հողում հայերի գործողությունների մասին»), Баку, 
2009, քննադատական-վերլուծական-համակարգային մոտեցմամբ` Galichian R., 
Clash of Histories in the South Caucasus. Redrawing the map of Azerbaijan, Armenia and Iran, 
London, 2012, էջ 19 ff., 51 ff., 69 ff., պատմության վերաբերյալ Ալիևի տեսակետի 
քննադատությամբ՝ Veser R., Wir verjagen sie wie Hunde, in: FAZ v. 7.11.2020, էջ 6:  

116 «Речь Ильхама Алиева на параде посвященный победе в Отечественной войне», https:// 
president.az/ru/articles/view/4879 (մուտք՝ 16.10.2023), https://en.wikipedia.org/wiki/ Baku_ 
Victory_Parade_of_2020 (մուտք՝ 17.10.2023): 

117 Տե՛ս «Азербайджано-армянский пограничный кризис (с 2021)», https://wiki2.org/ru/ Азер-
байджано-армянский_пограничный_кризис_(2021_—_2022) (մուտք՝ 15.10.2023): 

118 Տե՛ս Սյունիքի վիճակը ներկայացնող տեսանյութերը` Ackeret M., Der neue Zankapfel 
des Südkaukasus, in: NZZ v. 22.11.2021, էջ 4, Rüesch A., Machtpoker im Kaukasus, in: NZZ v. 
2.4.2023, էջ 5: 

խարենը 2021 թ. մայիսին ՌԴ ԱԳ նախարար Լավրովն առաջարկեց 
ստեղծել սահմանազատման և սահմանագծման հայ-ադրբեջանական 
հանձնաժողով՝ Ռուսաստանի նախագահությամբ119:  

Ռուսաստանի՝ ռազմական միջամտությունից հրաժարումից 
պարզ դարձավ, որ Ադրբեջանն իրականում շահագրգռված չէր Հա-
յաստանի հետ սահմանի գծանշման հարցում՝ իր ռազմական գերա-
զանցության պատճառով: Ուստի զարմանալի չէր, որ նախագահ Ալիևը 
և վարչապետ Փաշինյանը միայն 2021 թ. նոյեմբերին` Սոչիում նախա-
գահ Պուտինի հետ հանդիպման ժամանակ, պայմանավորվեցին 
ստեղծել սահմանային հանձնաժողով, որի ձևավորումը ձգձգվեց ևս 
կես տարի՝ մինչև 2022 թ. մայիսի վերջը, երբ այն ի վերջո կարողա-
ցավ սկսել իր աշխատանքները120:  

2022 թ. օգոստոսի 30-ի121 երկրորդ նիստը չսկսված` հանձնաժո-
ղովի աշխատանքն անսպասելիորեն ընդհատվեց լայնածավալ ռազ-
մական գործողությամբ. սեպտեմբերի 13/14-ին ադրբեջանական զին-
ված ուժերն անօդաչու թռչող սարքերով, հրետանիով և ականանե-
տային զինատեսակներով հարձակվեցին հայկական Վարդենիս, Ջեր-
մուկ, Գորիս և Կապան քաղաքների վրա` հյուսիս-հարավ առանցքի 
շուրջ 250 կմ երկարությամբ, և զինագրավեցին Հայաստանի մոտ 140 
կմ2 պետական տարածքը122։ Դա ազդեց ոչ միայն Ադրբեջանի հետ Հա-
յաստանի սահմանների, այլև ԱՊՀ-ի շրջանակներում 1992 թ. կնքված 
ռազմական դաշինքի («Հավաքական անվտանգության պայմանագրի 
կազմակերպություն»/ՀԱՊԿ) արտաքին սահմանների վրա, քանի որ 
դրա անդամը ոչ թե Ադրբեջանն է, այլ Հայաստանը։ 

Հայաստանի վրա Ադրբեջանի հարձակումը մտնում է ՀԱՊԿ-ի 
կանոնադրության շրջանակի մեջ, քանի որ այն պարտավորեցնում է 
դաշինքի անդամներին միմյանց օգնություն ցուցաբերել, երբ «որևէ 
անդամի անվտանգությունը, կայունությունը, տարածքային ամբողջա-
կանությունը և ինքնիշխանությունը վտանգված են» (հոդված 2), կամ 

                                                            
119 Տե՛ս «Азербайджано-армянский пограничный кризис (с 2021)», https://wiki2.org/ru/ Азер-

байджано-армянский_пограничный_кризис_(2021_—_2022) (մուտք՝ 15.10.2023): 
120 Տե՛ս https://www.trend.az/azerbaijan/politics/3599300 (մուտք՝ 23.10.2023): 
121 Տե՛ս «Комиссии по делимитации армяно-азербайджанской границы обсудили регламент 

дальнейшей работы и договорились о третьей встрече», https://www.armenianreport. com/ru/ 
pubs/326468/ (մուտք՝ 22.10.2023): 

122 Տե՛ս «Азербайджано-армянский пограничный кризис (с 2021)», https://wiki2.org/ru/ Азер-
байджано-армянский_пограничный_кризис_(2021_—_2022) (մուտք՝ 15.10.2023): 

երբ անդամը, բացի իր նկատմամբ սպառնալիքից, դառնում է «ագրե-
սիայի», մասնավորապես ռազմական հարձակման զոհ (հոդված 4)123: 
Ուստի Հայաստանն անհապաղ դիմեց ՀԱՊԿ-ին և նրա առաջնորդ 
տերությանը` Ռուսաստանին` խնդրելով գործադրել օգնության նշյալ 
դրույթները, բայց ապարդյուն124։ Պատասխանատու մյուս անդամ պե-
տությունների ղեկավարները գործողությունների անհրաժեշտություն 
չտեսան։ Նրանք պատրաստ էին միայն «դիտորդական առաքելու-
թյուն» ուղարկելու տուժած տարածք125: ՀԱՊԿ-ի առաքելությունն իրա-
կանում գործել է և նպաստել է իրավիճակի որոշակի հանդարտեցմա-
նը, սակայն չի կարողացել հասնել Ադրբեջանի կողմից զինագրավ-
ված տարածքների վերադարձին։ 

2023 թ. հունվարին ԵՄ-ն Հայաստանի և Ադրբեջանի համաձայ-
նությամբ (անզեն) քաղաքացիական դիտորդական առաքելություն 
ուղարկեց Հայաստան՝ նպատակ ունենալով նպաստելու իրավիճակի 
կայունացմանը, հատկապես Սյունիքում, և ամրապնդելու երկու պե-
տությունների միջև վստահությունը126: Պայմանավորված Ադրբեջանի 
կողմից Լաչինի միջանցքի արգելափակմամբ՝ առաքելությանը վի-
ճակված չէր հասնելու հաջողության։ 

ՀԱՊԿ-ի կողմից դիմումի մերժումը համոզիչ չէր, քանի որ՝ առա-
ջին՝ Ադրբեջանը տասնամյակներ շարունակ ծավալում է հակահայկա-
կան ծայրահեղ ագրեսիվ քարոզչություն և տարածքային պահանջներ 
է ներկայացնում Հայաստանի Հանրապետությանը, որոնք վերաբերում 
են, մասնավորապես, Ադրբեջանի և նրա էքսկլավ Նախիջևանի միջև 

                                                            
123 Աղբյուրը` «Договор о коллективной безопасности 26.04.2012. Договор о коллективной 

безопасности от 15 мая 1992 года», https://odkb-csto.org/documents/ documents/dogovor_o_ 
kollektivnoy_bezopasnosti/ (մուտք՝ 20.10.2023): 

124 Սահմանային հանձնաժողովի կազմավորման և նրա աշխատանքի տարեգրու-
թյունը տե՛ս «TASS»-ում՝ «История урегулирования конфликта между Арменией и Азер-
байджаном с 2020 года», https://tass.ru/info/17845181 (մուտք՝ 19.10.2023): Տե՛ս նաև ՀԱՊԿ-ի 
խորհրդի առջև վարչապետ Նիկոլ Փաշինյանի` որպես նախագահի 2022 թ. նոյեմ-
բերի 23-ի ելույթը, որում արտահայտվում են նրա խոր հիասթափությունն ու զայ-
րույթը. «Для нас принципиальную важность имеет подтверждение зоны ответственности 
ОДКБ в Республике Армения: речь премьер-министра на заседании СКБ ОДКБ», Выступле-
ния и послания Премьер-министра РА, https://www. primeminister.am/ru/statements-and-
messages/item/2022/11/23/Nikol-Pashinyan-CSTO-meeting/ (մուտք՝ 24.10.2023): 

125 Տե՛ս Schmidt F., Kriege im Schatten von Putins Krieg. Russland riskiert seine Rolle als 
Ordnungsmacht, in: FAZ v. 21.9.2022, էջ 8: 

126 Տե՛ս https://www.eeas.europa.eu/euma/eu-mission-armenia-euma_en., Deutschland beteiligt sich 
an EU-Mission in Armenien | Bundesregierung (մուտք՝ 28.10.2023): 

գտնվող Սյունիքի մարզին, երկրորդ՝ 2022 թ. Ադրբեջանի կողմից զի-
նագրավված տարածքները հատկապես խոցելի Սյունիքի մարզի մասն 
են կազմում, և երրորդ՝ ղարաբաղյան երրորդ պատերազմում իրենց 
հաղթանակից ի վեր ադրբեջանական զինված ուժերը ոտքից գլուխ 
զինված կանգնած են Հայաստանի սահմաններին և իրական սպառ-
նալիք են դարձել Հայաստանի Հանրապետության համար: 

Այնուամենայնիվ, Ադրբեջանը կարիք չուներ զգուշանալու Հա-
յաստանը պաշտպանելու նպատակով ՀԱՊԿ-ի ռազմական միջամտու-
թյունից, քանի որ ռազմական դաշինքի կնքումից ի վեր պարզ էր, որ 
դաշինքի անդամ թյուրքական պետությունները՝ Ղազախստանը և 
Ղրղզստանը, կհրաժարվեին համաձայնություն տալ ռազմական մի-
ջամտությանը` ընդդեմ Ադրբեջան թյուրքական պետության: Ուկրաի-
նայում շարունակվող պատերազմի պատճառով չէր կարելի նաև 
ակնկալել, որ նախագահ Պուտինը հանդես կգա հավաքական ռազ-
մական գործողությունների օգտին` աջակցելու Հայաստանին127:  

 
II-III. Տրանսպորտային և տնտեսական հաղորդակցության 
ուղիների ապաշրջափակումը հայ-ադրբեջանական 

տարածաշրջանում 
  
2022 թ. ԵՄ խորհրդի նախագահ Միշելի նախաձեռնությամբ ԵՄ-ն 

նույնպես միջամտել է Հայաստանի ու Ադրբեջանի միջև հարաբերու-
թյուններում լարվածության նվազեցմանը և կարգավորմանը միտված 
բանակցություններին՝ վարչապետ Փաշինյանի և նախագահ Ալիևի 
հետ մի քանի եռակողմ հանդիպումների տեսքով։ Նախատեսվող 
սահմանի մասին պայմանագրից և խաղաղության համաձայնագրի 
նախապատրաստումից բացի՝ ուշադրության կենտրոնում էր նաև 2020 
թ. նոյեմբերի 9/10-ի հրադադարի մասին համաձայնագրի 9-րդ կետի 
կատարումը, այսինքն՝ առաջին՝ «տարածաշրջանում» տրանսպորտա-
յին և տնտեսական հաղորդակցության «բոլոր» ուղիների ապաշրջա-
փակումը (1-ին նախադասություն) և երկրորդ՝ տարանցիկ կապը 
Ադրբեջանի և Նախիջևանի միջև (2-4-րդ նախադասություններ): 
2022 թ. մայիսի 23-ին Բրյուսելում կայացած հանդիպման արդյունքնե-

                                                            
 127 Տե՛ս Schmidt F., Die Schutzmacht hilft Eriwan nicht, in: FAZ v. 14.9.2022, էջ 6, Ackeret 

M., Baku setzt Erewan militärisch unter Druck, in: NZZ v. 15.9.2022, էջ 4:  

րի՝ խորհրդի նախագահ Միշելի ձևակերպումից կարելի է ենթադրել, 
որ կոնսենսուս է ձեռք բերվել բարդ թեմայի մի շարք հիմնադրույթնե-
րի շուրջ. «Պետությունների և կառավարությունների ղեկավարները 
պայմանավորվեցին տրանսպորտային հաղորդակցությունների ապա-
շրջափակումը շարունակելու անհրաժեշտության շուրջ: Նրանք պայ-
մանավորվեցին Արևմտյան Ադրբեջանի և Նախիջևանի ու Ադրբեջա-
նով Հայաստանի տարբեր մասերի միջև տարանցման, ինչպես նաև 
երկու երկրների հաղորդակցային ենթակառուցվածքի միջոցով մի-
ջազգային փոխադրումների սկզբունքների շուրջ։ Նրանք պայմանա-
վորվեցին, մասնավորապես, սահմանային վերահսկողության մար-
մինների, անվտանգության, հողային վճարների, ինչպես նաև միջազ-
գային փոխադրումներին վերաբերող մաքսատուրքերի սկզբունքների 
շուրջ»128։ 

Եթե տրանսպորտային կապերի ապաշրջափակման վերաբեր-
մամբ համաձայնության հասնելու հավանականությունը, ինչպես ցույց 
է տրվել, համեմատաբար մեծ է, ապա Ադրբեջանի և Նախիջևանի 
միջև տարանցիկ հաղորդակցության հարցում սուր հակասություն 
կա129։ Դա պայմանավորված է նրանով, որ Ադրբեջանը պահանջում է 
Սյունիքով արտատարածքային, այսինքն՝ Հայաստանի կողմից չվե-
րահսկվող տրանսպորտային հաղորդակցություն և, հենվելով քաղա-
քական-իրավական հայտնի նախօրինակների վրա, խոսում է «Զան-
գեզուրի միջանցքի»130 մասին։ Հայաստանի կառավարությունը և հատ-
կապես Հայաստանի հասարակությունը կտրականապես մերժում են 
նախագահ Ալիևի պահանջը 131 ։ Նրանք հիմնավոր փաստարկներ 
ունեն: Նրանք արդարացիորեն վկայակոչում են հրադադարի մասին 
պայմանագրի 9-րդ կետը, որում խոսք չկա ո՛չ «Զանգեզուրի», ո՛չ «մի-
ջանցքի», ո՛չ էլ «արտատարածքային հաղորդակցության» մասին, այլ 
խոսվում է միայն Հայաստանի կողմից երաշխավորված և Ռուսաս-
տանի կողմից վերահսկվող ազատ, անարգել տրանսպորտային հա-

                                                            
128 https://de.eureporter.co/politics/european-council/2022/05/23/european-council-president-michel-

meets-president-aliyev-of-azerbaijan-and-prime-minister-pashinyan-of-armenia/(մուտք՝ 25.10.2023). 
129 Տե՛ս «Зангезурский коридор», Википедия (wikipedia.org) (մուտք՝ 19.10.2023): 
130 Զանգեզուր-ը Հայաստանի պատմական Սյունյաց աշխարհի մի հատվածի Ձա-
ղեձոր անվան պարզ աղավաղումն է: 

131 Եզրույթից ավելի շուտ խուսափում է Ռուսաստանը, որի արտգործնախարարու-
թյունը նախընտրում է Մեղրիի երթուղի (Megri maršrut) չեզոք անվանումը (տե՛ս 
Գալուզինի հարցազրույցը (ծանոթագրություն 46)): 

ղորդակցության մասին։ 9-րդ կետի 2-4-րդ նախադասությունների 
սահմանումներն ակնհայտորեն «համապատասխանում են» հրադա-
դարի մասին համաձայնագրի 6-րդ կետի սահմանմանը, որը վերա-
բերում է Լաչինի միջանցքին։ 6-րդ և 9-րդ «կետերի» միջև կա հայելա-
պատկերային` նորմատիվ կապ։ Երկու սահմանումները փոխկապա-
կցված են. դրանք փոխադարձ կախվածության մեջ են, իսկ դա նշա-
նակում է` մի կետը չի կարող գոյություն ունենալ առանց մյուս կետի: 

Վերոնշյալից հետևում է, որ 9-րդ կետի 2-4-րդ նախադասու-
թյուններն անվավեր են և առոչինչ, քանի որ Լաչինի միջանցքի վերա-
բերյալ 6-րդ կետն այլևս ոչինչ չի կարգավորում Ադրբեջանի կազմա-
կերպած ղարաբաղահայերի բռնի գաղթի հետևանքով։             

6-րդ կետը նույնքա՛ն մեռած է, որքան Արցախի Հանրապետու-
թյունը: 6-րդ կետի՝ մեռած տառերի վերածվելու հետևանքով 9-րդ կե-
տի 2-4-րդ նախադասությունները կորցրել են իրենց գոյության իմաս-
տը։ Ուստի Ադրբեջանն ու Ռուսաստանը զուր են հղում անում դրան։ 
Լաչինի միջանցքի ոչնչացմամբ` սկսած նրա շրջափակումից, վեր-
ջացրած 2023 թ. սեպտեմբերի 19/20-ի ղարաբաղյան պատերազ-
մով, նրանք Հայաստանին ազատեցին Ադրբեջանի և Նախիջևանի 
միջև Սյունիքով հատուկ, բացառիկ, Ռուսաստանի կողմից «վերա-
հսկվող» տրանսպորտային հաղորդակցության «երաշխավորու-
թյան» պարտավորությունից։ Հետևաբար Ադրբեջանին մնում է մի-
այն հուսալ, որ, հրադադարի մասին համաձայնագրի 9-րդ կետի 1-ին 
նախադասությանը համաձայն, Հայաստանի Հանրապետության հետ 
համաձայնություն ձեռք կբերվի այն մասին, որ, ի սեր ընդհանուր բա-
րօրության, փաստացի «տարածաշրջանի բոլոր տրանսպորտային հա-
ղորդակցությունները կապաշրջափակվեն», այսինքն՝ ոչ միայն Երևան-
Բաքու երկաթուղային ճանապարհը, այլ նաև, օրինակ, Գորիսից Շուշի 
և Ստեփանակերտ, Վարդենիսից Մարտակերտ, Քելբաջար կամ Գան-
ձասար և հակառակ ուղղությամբ ավտոմոբիլային ճանապարհները։ 

Եզրակացություններ 
կամ Հայաստանի անհետաձգելի խնդիրներն  

Արցախի անկումից հետո 
 
Արցախի Հանրապետության վախճանը, ղարաբաղահայության 

զանգվածային գաղթը և հայկական Ղարաբաղի կործանումը խոր 
շրջադարձ են հայ ժողովրդի, Հայ առաքելական եկեղեցու և ամբողջ 
աշխարհում հայկական սփյուռքի պատմության մեջ: Աղետն ակամա 
հուշեր է արթնացնում օսմանյան պետությունում Առաջին համաշխար-
հային պատերազմի տարիներին տեղի ունեցած ցեղասպանության մա-
սին, նույնիսկ եթե դրա չափերն անհամեմատելի են։ Արցախի անկման 
առաջ բերած ցնցումը թերևս ավելի մեծ է, քանի որ այն տեղի է ունե-
ցել համաշխարհային հանրության աչքի առաջ, որը, 100 տարի առաջ-
վա համեմատությամբ, ոչ միայն գիտելիքներ ունի միջազգային իրա-
վունքի, ցեղասպանության և մարդու իրավունքների մասին, այլև հա-
ճախ այս առումով մեծ զգայունության պահանջն է բարձրացնում: 
Հետևաբար միանգամայն հասկանալի է խոր ցնցումն Արցախի անկ-
ման առումով։ Բայց այն այդքան ուժեղ է նաև այն պատճառով, որ 
Ղարաբաղի դեպքում յուրաքանչյուր հայ նկատի ունի իր ժողովրդի 
համար եզակի Արցախի ճակատագիրը: Որովհետև «Արցախ»-ը ոչ 
միայն այն տարածաշրջանի անվանումն է, որը, գոյություն ունենալով 
հնագույն ժամանակներից, անընդհատ և միայնակ դիմակայելով ժա-
մանակի բոլոր ավերիչ փոթորիկներին, մնացել է հայ կյանքի, հայ 
մշակույթի և հայ քրիստոնեության օազիս132, այլ նաև «Ղարաբաղ» 
անվան ներքո ամփոփված համահայկական խորհրդանիշ և առաս-
պել։ Երկու անվանումներն էլ մարմնավորում են ազգային ինքնորո-
շումը, ազատությունն ու անկախությունը և երկար ժամանակ հպար-
տությամբ ու վստահությամբ են լցրել աշխարհասփյուռ հայությանը:  

Գորբաչովի «վերակառուցման» շրջանում Ղարաբաղը դարձավ 
ազգային զանգվածային շարժման դրոշը, որը նախ 1990-1991 թթ. հա-

                                                            
132 Արցախի պատմության մասին տե՛ս Тер-Саркисянц A., Армяне Нагорного Карабаха: 

История. Культура. Традиции, M., 2015, Donabédian P., Mutafian C., Artsakh. Histoire du 
Karabagh, Paris, 1991, Лисицян С., Армяне Нагорного Карабаха, Ер., 1992, Микаелян В. 
(ред.), Нагорный Карабах в 1918-1923 гг., Сборник документов и материалов, Ер., 1992, 
Бабаян Д., նշվ. աշխ., Шахназаров А.-М., Нагорний Карабах. Факты против лжи, М., 
2009: 

սավ Հայաստանի Խորհրդային Հանրապետության անկախացմանը, 
այնուհետև 1992-1994 թթ. պատերազմում Ադրբեջանի նկատմամբ 
տարած հաղթանակով` Արցախի անկախացմանը Բաքվից։ Այդ ժամա-
նակից ի վեր Արցախը և Ղարաբաղը համահայկական գիտակցության 
մեջ դարձել են երջանիկ խորհրդանիշներ այն համոզման, որ պատ-
մության ընթացքում հայ ժողովրդի անցած ողբերգական ուղին` լի 
պարտություններով, արհավիրքներով և կեղեքումներով, չպետք է ան-
վերջ շարունակվի, այլ, «Արարատի ստորոտին» ազգային պետության 
ի հայտ գալով, պետք է ավելի լավ ապագայի հեռանկար ստեղծի: 
Հույսը, որ Արցախի Հանրապետությունը տևականորեն կլինի երկրորդ 
հայկական ազգային պետություն՝ Հայաստանի Հանրապետության հետ 
միավորվելու հեռանկարով, չիրականացավ։ Բայց, անշուշտ, Հայաս-
տանի Հանրապետությունը գոյություն ունի, և արտագաղթով Արցախի 
ու Ղարաբաղի ազատագրման պատմության ընթացքը չի մարել, այլ 
որպես կենդանի իրողություն բոցկլտում է ոչ միայն ազգային, համա-
հայկական գիտակցության մեջ և անմարելի կերպով, այլև կենդանի, 
շարունակվող իրականության մեջ` շնորհիվ Հայաստանի Հանրապե-
տությունում ղարաբաղահայերի ներկայության: 

Ղարաբաղի կործանման և կորստյան աղետալի հետևանքները 
հարվածում են Հայաստանին մի ժամանակաշրջանում, երբ նրա մի-
ջազգային քաղաքական պայմանները զգալիորեն բարդացել են նախ՝ 
Ուկրաինայի դեմ Ռուսաստանի պատերազմի և երկրորդ՝ Ռուսաստա-
նի՝ «հավաքական Արևմուտքի հետ» դեռևս սրվող առճակատման 
պատճառով: Իսրայելի դեմ ՀԱՄԱՍ-ի պատերազմը և դրա հետևան-
քով առաջացած լարվածությունը ողջ իսլամական-արաբական տա-
րածաշրջանում հանգեցրել են նրան, որ Հայաստանի համար պայ-
մանները դարձել են առավել անբարենպաստ ու անկանխատեսելի։ 
Այս պայմաններում Հայաստանի կառավարությունը կարող է խուսա-
փել Ղարաբաղի մնացած մասի նման նոր ռազմական հարձակումնե-
րի զոհ դառնալու վտանգից միայն այն բանի շնորհիվ, որ շարունակի 
պահպանել ավանդական դաշնակցային հարաբերությունները Ռու-
սաստանի և բարիդրացիական հարաբերությունները Իրանի հետ, իսկ 
ԵՄ-ին ներգրավի իր ազգային խնդիրների լուծմանն ուղղված քայլե-
րում` կապված Ադրբեջանի և Թուրքիայի հետ: Մեկ շաբաթվա ընթաց-
քում 100 հազարից ավելի հայրենակիցների փախուստով Հայաստանի 

Հանրապետության առջև ծառացած խնդիրներն ու առաջադրանքները 
հսկայական են: Դրանք հնարավոր է հաղթահարել միայն պետական 
բոլոր մարմինների և ինստիտուտների, հասարակական կազմակեր-
պությունների ուժերի առավելագույն լարման դեպքում, քաղաքացի-
ների համերաշխության և օգնելու պատրաստակամության և ոչ պա-
կաս նաև Սփյուռքի առատաձեռն աջակցության շնորհիվ: Առաջա-
դրանքների կատարումը բարդանում է նրանով, որ մոտենում է ձմեռը, 
որը ստիպում է հնարավորինս արագ փախստականներին ապահովել 
բնակելի տարածքով։ Այս խնդրի լուծումը կարող է հեշտանալ, եթե 
աշխատելու նպատակով երկար ժամանակով արտերկիր մեկնած շատ 
քաղաքացիներ իրենց մասնակի զբաղեցված կամ նույնիսկ դատարկ 
տները, գոնե ժամանակավորապես, տրամադրեն փախստականներին 
տեղավորելու համար: 

Քանի որ Ղարաբաղի հայերը դարերի ընթացքում աճած և զգա-
լի մեծության համայնք են` լեզվի, մտածելակերպի, ավանդույթների և 
կենցաղային սովորույթների բազմաթիվ առանձնահատկություննե-
րով, նրանց էթնիկ և սոցիալ-մշակութային առանձնահատկություննե-
րը պահպանելու և Արցախի արժեքավոր պատմական ժառանգությու-
նը փրկելու և հնարավորինս անեղծ պահելու համար ազգային-քա-
ղաքական կարևոր խնդիր է լինելու միջնաժամկետ հեռանկարում 
փախստականների՝ որոշակի շրջաններում և հատկապես հարմար 
վայրերում հնարավորինս հոծ բնակեցումը: 

Երկրորդ կարևորագույն քաղաքական խնդիրը, անկասկած, 
Ադրբեջանի հետ տարածքային վեճերի լուծումն է, այն է՝ ընդհանուր 
սահմանի զատումը և գծանշումը, նշանակում է՝ սահմանի մասին 
պայմանագրի կնքումը, Ադրբեջանի հետ նրա զինագրաված տարածք-
ների վերաբերյալ համաձայնության ձեռքբերումը (հնարավորության 
դեպքում` միջազգային միջնորդ դատարանի օգնությամբ), տրանս-
պորտային և տնտեսական հաղորդակցության ուղիների ապաշրջա-
փակումը, Երևան-Բաքու երկաթուղային գծի վերագործարկումը և 
Հայաստանի, Ղարաբաղի, Նախիջևանի և Ադրբեջանի միջև ավտոմո-
բիլային հաղորդակցության ուղիների ապաշրջափակումը։ Այս բոլոր 
խնդիրների լուծման գործում կարևոր դեր կխաղան Ռուսաստանի 
հետ համագործակցությունը և վերջինիս միջնորդությունը, քանի որ, 
ինչպես երևում է 2021 թ. հունվարի 11-ի եռակողմ «հայտարարությու-

նից»133, Ռուսաստանը մեծապես շահագրգռված է տրանսպորտային 
բոլոր խնդիրների արագ լուծմամբ: Քանի որ Հարավային Կովկասը 
Եվրոպայի և Կենտրոնական Ասիայի միջև կարող է լինել տրանսպոր-
տային հաղորդակցության կարևոր միջանկյալ օղակ, Հայաստանն ու 
Ադրբեջանը նույնպես պետք է շահագրգռված լինեն ներգրավելու Եվ-
րամիությանը և ԵՄ շահագրգիռ անդամ երկրներին տրանսպորտային 
հաղորդակցության ուղիների ապաշրջափակման շուրջ բանակցու-
թյուններում: 2020 թ. նոյեմբերի 9/10-ի հրադադարի մասին համաձայ-
նագրի 9-րդ կետի 1-ին նախադասությամբ ձևակերպված նպատակը` 
ապաշրջափակել տարածաշրջանում տրանսպորտային և տնտեսա-
կան հաղորդակցության «բոլոր» ուղիները, նաև Թուրքիային ներ-
գրավելու և հայ-թուրքական սահմանը երթևեկության համար բացե-
լու միտք է առաջացնում։ 

Մի շարք քաղաքական հարցեր էլ, որոնք Հայաստանի կառավա-
րությունը պետք է լուծի Ադրբեջանի հետ միասին, վերաբերում են 
Լեռնային Ղարաբաղում և նրա հարակից շրջաններում գտնվող հայ-
կական հուշարձանների, այն է` Գանձասարի, Դադիվանքի, Ամարասի, 
Տիգրանակերտի և Շուշիի ճակատագրին։ Հասկանալի է, որ հայերի 
համար իրապես բացառիկ հետաքրքրություն ներկայացնող այս հար-
ցերում հաջող լուծման հնարավորություններ կարող են լինել միայն 
ՅՈՒՆԵՍԿՕ-ի նման միջազգային կազմակերպությունների, ինչպես 
նաև մշակութային առումով հատկապես ընկալունակ ԵԽ անդամ պե-
տությունների և հենց ԵԽ մասնակցության դեպքում: Նպատակը պետք 
է լինի պատմության, արվեստի տեսանկյունից արժեք ներկայացնող 
այդ օբյեկտների մասնագիտական, հուսալի պաշտպանությունը 134 ։ 
Այնպիսի աղետ, ինչպիսին Ջուղայի խաչքար-գերեզմանատան ավե-
րումն էր, չի կարելի թույլ տալ, որ կրկնվի: Դրան կարելի է հասնել 
միայն միջազգային հանրության տևական մոբիլիզացիայի միջոցով: 

Հայաստանի Հանրապետության ապագայի համար քաղաքական 
կարևորագույն նշանակություն ունի 2022 թ. Ռուսաստանի, ԵՄ-ի և 
ԱՄՆ-ի առաջարկած՝ Ադրբեջանի հետ խաղաղության պայմանագրի 

                                                            
133  «Հայտարարության» գերմաներեն թարգմանությունը տե՛ս Osteuropa 70. Jg. 

(2020), Heft 12, էջ 78 f.: 
134 Տե՛ս Baratov B., Paradise Laid Waste. A Journey to Karabakh, M., 1998 (mit einer Karte der 

Denkmäler): 

նախագիծը135։ Առաջարկը, անշուշտ, ողջունելի է, բայց այն կյանքի 
կոչվելու հնարավորություն ունի միայն և միայն այն դեպքում, եթե 
Հայաստանն ու Ադրբեջանը համաձայնության գան ամենահրատապ 
վիճելի հարցերի շուրջ։ Հետևաբար հայ-ադրբեջանական սահմանա-
զատման և տրանսպորտային հաղորդակցության հիմնական ուղինե-
րի ապաշրջափակման շուրջ համաձայնության ձեռքբերման տրամա-
բանական ավարտը պետք է լինի առնվազն պայմանագրի ստորա-
գրումը: 

Խաղաղության պայմանագրի ճանապարհին առաջընթացի կա-
րևորագույն նախապայմանը երկու կողմերի միջև այն նվազագույն քա-
ղաքական վստահությունն է, որը հիմնված է միջազգային իրավունքի 
պահպանման, փոխադարձ հարգանքի և փոխզիջման պատրաստա-
կամության վրա: Այս առումով Ադրբեջանը և նախագահ Ալիևը դեռ 
երկար ճանապարհ ունեն անցնելու, որովհետև նրանց վերաբերմուն-
քը 2020 թ. նոյեմբերի 9-ի հրադադարի մասին համաձայնագրի նկատ-
մամբ, Լաչինի միջանցքի շրջափակումը և 2023 թ. սեպտեմբերի 19-ին 
կմախք Ղարաբաղի վրա հարձակումը դեռևս ոչ մի հույս չեն տալիս, 
որ նախագահ Ալիևը պատրաստակամ և շահագրգռված է հետևելու 
այդ սկզբունքներին և Հայաստանի հետ հաստատելու համագործա-
կցային, բարիդրացիական հարաբերություններ: 
 

Օտտո Լուխտերհանդտ – սովորել է իրավագիտություն, սլավոնա-
գիտություն և Արևելյան Եվրոպայի պատմություն: Պաշտպանել է դոկտո-
րական ատենախոսություն (1974 թ.) և ստացել դասավանդման իրավունք 
(1986 թ.) Քյոլնի համալսարանում: 1991-2008 թթ. եղել է Համբուրգի հա-
մալսարանի հանրային իրավունքի և Արևելյան Եվրոպայի իրավունքի պրո-
ֆեսոր: 1970 թ. ի վեր Արևելյան Եվրոպայում, Ռուսաստանում և Հարա-
վային Կովկասում հրապարակել է ավելի քան 300 աշխատություններ` 
նվիրված սահմանադրական իրավունքին, վարչական իրավունքին և մի-
ջազգային իրավունքին` շեշտը դնելով մարդու իրավունքների, էթնիկ և 

                                                            
135 Այդ և քննարկման մասին տե՛ս «Армения и Азербайджан договорились о подготовке 

мирного договора. Но впереди долгий путь», «BBC News» (մուտք՝ 24.10.2023), «Путин выс-
тупил за мирный договор между Арменией и Азербайджаном», «РИА», 27.10.2022 (մուտք՝ 
25.10.2023), Блинкен: Армения и Азербайджан вскоре могут подписать мирный договор, 
«Панорама» (մուտք՝ 20.10.2023), «Далеки друг от друга»: в Армении рассказали о перего-
ворах с Азербайджаном (news.ru) (մուտք՝ 20.10.2023): 

ազգային փոքրամասնությունների ինքնորոշման և բաժանման իրավուն-
քի վրա: 

 

Summary 
 

THE FALL OF ARTSAKH 
A historical tragedy and an alarm for the Republic of Armenia 

 
      Otto Joh. Luchterhandt  

Doctor of Laws (Hamburg, Germany) 
 

Keywords - Artsakh, Armenia, Azerbaijan, Russia, Karabakh 
War (September 2023), de facto state, ban on the use of force, 
tripartite declaration of November 9, 2020, Lachin Corridor, 
Karabakh forced migration, Syunik, border demarcation, peace 
treaty. 

 
The article covers the recent events in Artsakh in the context of regional 

geopolitical interests and international law. It is shown that Azerbaijan and Turkey 
have violated international law with their aggressive war against Nagorno-
Karabakh and that Azerbaijan's threats against the Republic of Armenia also 
violate the prohibition of the use of force established by international law (Article 
2, (4), UN Charter).  

Although Azerbaijan's aggressive policy completely contradicted the current 
international law, Azerbaijan was able to succeed because not only Russia but also 
the entire international community stopped acting on the Karabakh issue. The 
participation of NATO member Turkey was decisive for the outcome of the 44-day 
war. Azerbaijan would also have lost in that Karabakh war, a war contradicting 
international law, if Turkey and the Syrian mercenaries did not take part in it. 
 The end of the Republic of Artsakh and the mass migration of Karabakh 
Armenians were a drastic turning point in the history of the Armenian people, and 
the Armenian Diaspora spread throughout the world. The catastrophe unwittingly 
evokes memories of the Genocide that took place in the Ottoman state during the 
First World War, even if its dimensions are incomparable. The shock associated 
with the fall of Artsakh is perhaps even greater because it happened in front of the 
eyes of the world community, which, compared to 100 years ago, not only knows 
international law, genocide, and human rights but also often demands great 
sensitivity in this regard.      

The disastrous consequences of the collapse and loss of Karabakh hit 
Armenia at a time when its international political conditions have become 
significantly complicated, firstly, by Russia's war against Ukraine, and secondly, 
by Russia's still intensifying confrontation with the "collective West." The war of 
Hamas against Israel and the resulting tensions in the entire Islamic-Arab region 
have led to the fact that the conditions for Armenia have become more unfavorable 
and unpredictable. Under these conditions, the Armenian government can avoid the 
risk of becoming a victim of new military attacks like in the remaining part of 
Karabakh only by continuing to maintain traditional close allied relations with 
Russia and neighborly relations with Iran and by involving the EU in its efforts to 
resolve its national problems with Azerbaijan and Turkey.   
 With the flight of more than 100,000 compatriots within a week, the issues 
and the challenges facing the Republic of Armenia are enormous. It is possible to 
overcome these challenges only in conditions of striving with the forces of all state 
bodies and institutions, public organizations, broad citizen solidarity, willingness to 
help, and the generous support of the Diaspora.  
 
Резюме 

 
ПАДЕНИЕ АРЦАХА   

Историческая трагедия и тревога для Республики Армения 
        

Отто  Иог. Лухтерхандт (Гамбург, Германия) 
Доктор юридических наук 

 
 Ключевые слова - Арцах, Армения, Азербайджан, 

Россия, Карабахская война (сентябрь 2023 г.), фактическое 
государство, запрет на применение силы, трехстороннее 
заявление от 9 ноября 2020 г., Лачинский коридор, массовый 
уход, Сюник, демаркация границы, мирный договор. 

 
В статье освещаются последние события в Арцахе в сочетании с иссле-

дованием региональных геополитических сдвигов и международного права. 
Показано, что Азербайджан и Турция своей агрессивной войной против 
Нагорного Карабаха нарушили международное право, а угрозы Азербайджа-
на в адрес Республики Армения также нарушают установленный междун-
ародным правом запрет на применение силы (ст. 2, № 4, Устав ООН).  

Несмотря на то, что агрессивная политика Азербайджана полностью 
противоречила действующему международному праву, Баку смог добиться 
успеха, поскольку не только Россия, но и все международное сообщество 
прекратило действовать по решению карабахской проблемы. Участие Тур-
ции, члена НАТО, имело решающее значение для исхода 44-дневной войны. 
Азербайджан проиграл бы в этой войне, противоречащей международному 
праву, если бы в войне не принимали участие Турция и сирийские наемники. 

Распад Республики Арцах и массовый уход карабахских армян яв-
ляются переломным моментом в истории армянского народа и армянской 
диаспоры во всем мире. Эта катастрофа невольно напоминает о Геноциде 
армян, произошедшем в Османском государстве во время Первой мировой 
войны, даже если  масштабы событий не сопоставимы. Но шок, связанный с 
падением Арцаха, пожалуй, еще сильнее, потому что это произошло на гла-
зах мирового сообщества, которое, по сравнению с событиями 100-летней 
давности, не только обладает знаниями о международном праве, геноциде и 
правах человека, но и зачастую требует большей чувствительности по отно-
шению к ним. 

Катастрофические последствия распада и потери Карабаха ударили по 
Армении в тот момент, когда ее международно-политическая обстановка су-
щественно осложнилась, во-первых, войной России против Украины, во-вто-
рых, все более обостряющейся конфронтацией России с «коллективным За-
падом». 

Война Хамаса против Израиля и вызванная ею напряженность во всем 
исламско-арабском регионе привели к тому, что геополитическая ситуация в 
мире стала для Армении более неблагоприятной и непредсказуемой. В этих 
условиях правительство Армении может избежать риска стать жертвой новых 
военных атак как Карабах, только продолжая поддерживать традиционные 
союзнические отношения с Россией и добрососедские отношения с Ираном, а 
также вовлекая ЕС в свои усилия по разрешению конфликта с Азербайджа-
ном и с Турцией. 

Учитывая уход с оккупированных Азербайджаном земель более 100 
тысяч соотечественников в течение недели, проблемы и задачи, стоящие пе-
ред Республикой Армения, огромны. Преодолеть их возможно только в ус-
ловиях максимального напряжения сил всех государственных органов и уч-
реждений, неправительственных организаций, широкой солидарности и го-
товности граждан, и тем более,- благодаря щедрой поддержке диаспоры. 

